
Van die Skrywer 
 
Omdat Yeshua bekendgemaak het dat daar geen huwelike in die hemel is nie, is 
dit baie duidelik dat die huwelik tussen Yeshua en sy Bruid op aarde plaasvind. 
Toe Yeshua my vir die bediening geroep het, het Hy aan my sy Bruid se rok 
gewys. Dit was op aarde, nie in die hemel nie. Die Huwelik met Yeshua gaan op 
aarde plaasvind, nie elders nie! 
  Om te trou is om ’n verbond te sluit. Die wêreld se kerke is nie in verbond 
met Yeshua nie. Wat jy nou gaan lees, verduidelik hoe jy Yeshua kan dien en 
Hom ook persoonlik na ander mense toe kan neem.  Jy sal ontdek hoe om as 
Bruid sy Naam saam te neem, in plaas van jou kerk se naam of jou eie.    
 Om ontslae te raak van hierdie middelste vlek is noodsaaklik om gelowiges 
voor te berei vir hulle huwelik met die Lam – soos voorspel in die Bybel in die 
laaste dae sou gebeur. Om met Yeshua te kan trou moet gelowiges verbond 
sluit met Hom – sodat Hy sy Bruid kan beskerm teen die vyand van die mens. 
Daardie beskerming word op hierdie bladsye deur die Heilige Gees openbaar. 
Wanneer die Bruid onder hierdie beskerming kom, sal die heerlikheid van 
Yeshua in haar gesien word, omdat niemand daardie beskerming kan voorsien 
nie, behalwe Yeshua self. Die Bruid sal dan ’n getuie wees van die feit dat dit die 
enigste ware Elohim van die heelal is, dieselfde Elohim wat sy Seun as ’n offer 
vir ons sondes voorsien het. 
 
                                                                              Roy Sauzek 
 
 
 


 
 
 


1 Kor 2:12,13 
Ons het ewenwel nie die gees van die wêreld ontvang nie, maar die Gees wat uit 
Elohim is, sodat ons kan weet wat Elohim ons uit genade geskenk het.  Daarvan 
spreek ons ook, nie met woorde wat die menslike wysheid leer nie, maar met dié 
wat die Heilige Gees leer, sodat ons geestelike dinge met geestelike vergelyk. 
 
 
Hierdie         simbool in die boekie identifiseer ‘n “saak van die Gees” deur 
Elohim om vir ons begrip te gee. 

“Hoekom sterf die goeies en die slegtes bly lewe?” 
- Roy se inleiding tot die Meganika van Tiendes, Elohim se geregtigheid deur die 
Liggaam van Yeshua .  
 


Jare gelede, toe Roy omtrent twintig was, het hy ’n baie goeie vriend gehad wat 
’n Christen en ’n harde gemeenskapswerker was. Hy het gesterf aan kanker op 
’n redelike jong leeftyd. Roy het ook ’n ouer man geken wat oor die honderd 
geword het en wat ’n tiran was. Hy was volgens Roy die teenoorgestelde van sy 
Christen vriend en hy het amper dubbel so oud geword. In elk geval, toe sy 
vriend oorlede is, het Roy vir Elohim baie ernstig gevra: “Hoekom sterf die 
goeies en die slegtes bly lewe?” Hy het nie ’n antwoord ontvang nie en het 
aanvaar hy moes nie een verwag nie, want hy het gereken dit was een van die 
geheimenisse van Elohim wat ons nie veronderstel was om te begryp nie. Dit 
was wat Roy al die jare geleer was om te glo. 
 Wel, hy weet nou! Dit is maklik dertig jaar later, maar hy ken nou ’n groot 
deel van die ‘hoekom’ en ’n verduideliking van ‘hoekom’ kom in die volgende 
hoofstukke na vore. Daarin sal jy demonstrasies vind van wat Elohim geleer het, 
tesame met verskeie slaggate van wat ons doen as ’n korporatiewe gemeente. 
Terwyl jy lees sal jy die verskil opmerk tussen die dade van ’n Hoergemeente en 
die dade van ’n Vleklose gemeente (die Bruid), sover dit tiendes en offergawes 
aangaan. Hoerery, bruidskap, tiendes, vloeke en/of beskerming, ens. mag 
genoem word in enige artikel. Dit is bloot die geval omdat alles hiervan 
ineengevleg is.  
 Jy sal vind dat Roy praat oor beskerming. Jy sal ’n ander aanbieding van 
die boek van Job sien – en hoekom dit in die Bybel is. Elohim het met Roy 
gepraat oor die boek van Job.  Yeshua het in beskerming gewandel! Hy het 
’n muur om Hom gehad en dit was nie oor Hy YHWH in die vlees was nie. 
Dit is ’n plek waarin YHWH wil hê sy Bruid ook moet inkom.  
 


Die dissipels het geweet hoe om  
Yeshua se skat af te lewer!   
 


 Ons as individue, en die Gemeente, moet begryp dat ons ’n Koning dien. Nie 
slegs ’n Koning nie, maar die “Koning van die konings!” Elohim het die toonbeeld 
van die Koning en die Koninkryk van die Koning in die Skrif geplaas, nie slegs 
omdat dit is soos dit is nie, maar omdat ons as gelowiges die prent moet sien 
van wat dit aan ons voorstel.  


Die dissipels het geglo Yeshua was hulle Koning, hulle geprofeteerde 
Koning van die Konings. Kan jy jou voorstel om by Hom te wees en Hom te 
bedien – die Koning van die Konings? Dit is iets anders om rondom ’n koning te 
wees, ‘n ontsag of respek wat bestaan vir die amp, ongeag wie dit is, maar dit is 
slegs waar vir hulle wat die persoon ken as ’n koning.  

Roy sê dat hy jou kan verseker: Wanneer dinge in die regte orde is, doen jy 
niks om aandag van die Koning af te trek nie en sy vrou doen dit ook nie. 
(die gemeente, Bruid). 


As jy ‘n dienskneg of verteenwoordiger van ’n koning was, hoe sou jy 
opgetree en sy besigheid hanteer het? As jy deur die koning opdrag gegee was 
om aan iemand ’n motor of geld namens hom af te lewer, wat sou jy tydens 
aflewering gesê het? Jy sou gesê het: “Die koning stuur hierdie vir jou” of: “Die 
koning het gesê hierdie moet vir jou gegee word.” As jy dit sommer net 
afgelewer het, sou jy die krediet gekry het en nie die koning nie!  Yeshua het 
voortdurend aan die armes gegee en wanneer ’n dissipel die skenking aan ’n 
weduwee, die armes, of verdruktes oorhandig het, sou hy gesê het: “Yeshua het 
gesê hierdie moet vir jou gegee word.” Hulle het Yeshua se geskenk in Sy 
Naam gegee omdat hulle geglo het Hy is ’n Koning! As jy, of ’n gemeente, uit die 
Koning se tesourie ’n skenking maak in jou of die gemeente se naam, wie 
ontvang die krediet? Natuurlik jy of die gemeente, nie die koning wie jy 
veronderstel is om te dien nie! 
 Jare gelede, toe Yeshua vir Roy 
aangespreek het hieroor, het Hy by herhaling 
snags aan hom tjeks getoon. Hierdie tjeks 
was almal deur Hom geteken en in die 
boonste linkerhoek waar die rekeninghouer  
se naam kom het daar gestaan “Yeshua die 
Messias.” In die onderste linkerhoek waar aangeteken kon word waarvoor die 
tjek is, was daar ook gedruk: “Yeshua .”  Roy het al hierdie dinge nie begryp nie 
en dit het ‘n hele ruk geneem voordat hy verstaan het wat Yeshua eintlik bedoel 
het. Die tjeks was uitgemaak aan verskeie mense in verskillende bedrae, maar 
al die inligting, die handtekening, die rekening waaruit dit gekom het en die 
doelwit daarvan was vir “Yeshua ”. Aanvanklik het Roy gewonder waarom nie 
een van die tjeks aan hom uitgemaak was nie, aangesien hy ’n gelowige was. 
Hy was terleurgesteld. Hy het ooglopend die verkeerde denkrigting gehad. Maar 
soos wat die prent ontvou het, het hy baie opgewonde in sy gees geraak.  
 Wil jy lewens verander? Wil jou kerk lewens verander? Wel, jy kan nie en ook 
nie die kerk nie! Yeshua is die ware lewensveranderaar, en jy (die kerk) kan 
slegs die deur oopmaak vir Yeshua om werklik lewens te verander, deur Hom 
toe te laat om op ‘n een tot een basis aan die betrokke persoon te werk. Deur 
Yeshua se rykdom na iemand toe te vat – in Sy Naam – kan jy toelaat dat dit 
gebeur. Dit is soos om daardie persoon van aangesig tot aangesig aan Yeshua 
voor te stel en dit maak nie saak wie en waar die persoon is nie, of wat hulle 
verhouding met Yeshua is nie. Die Skrif sê Yeshua is die leidsman (outeur) en 
voleinder (vervolmaker/afronder) van ons geloof, nie die kerk nie en ook nie ons 
of jy nie. Heb. 12:2 die oog gevestig op Yeshua , die Leidsman en Voleinder van 
die geloof…  

Deur in Yeshua se Naam sy tesourie af te lewer, stel dit Hom in staat om aan die 
ontvanger se geloof te werk.  
 So het Yeshua gewerk aan ’n ateïs en twyfelaar, deur hom te laat vat aan 
iets wat deel was van Hom. Hierdie spesifieke twyfelaar (ongelowige) het die 
grootste preke van alle tye aangehoor. Hy het gesien hoe dooies opgewek 
word, asook verskeie ander wonderwerke – nogtans het hy nie geglo nie. Sy 
naam was Thomas… 
 


Joh. 20:27 Daarna sê Hy vir Thomas: Bring jou vinger hier, en kyk na my hande; 
en bring jou hand en steek dit in my sy; en moenie ongelowig wees nie, maar 
gelowig.   
 


Yeshua het vir Thomas iets tasbaars van Homself laat voel om Thomas se 
ongeloof tegemoet te kom en – Thomas het ‘n gelowige geword! 
 


Om ’n voorbeeld te gee van Elohim se vermoë om lewens te verander en te 
beïnvloed deur die korrekte aflewering (skenking) van Sy tesourie, volg hier die 
persoonlike ondervinding van ’n sekere pastoor. Toe Yeshua vir Roy onderrig 
het om sy diaken te wees, het Roy sy ondervindings om ’n lewende Yeshua te 
verkondig, met mense begin deel. Hy het geweet Yeshua wou ander leer wat hy 
(Roy) ervaar het. Die Heilige Gees het ’n mede-pastoor aangesê om ’n sekere 
bedrag uit YHWH se tesourie na ’n spesifieke persoon te neem. Die pastoor was 
opgewonde en het daarna uitgesien om ‘n impak op hierdie persoon se lewe vir 
Yeshua te maak. Toe hy die huis van die persoon binnegaan en die bedrag geld 
wat die Heilige Gees beveel het, aan haar oorhandig met die woorde: “Yeshua 
het gesê hierdie moet vir jou gegee word,” het die vrou begin vloek en swets! Dit 
was die presiese bedrag waarvoor sy gebid het. Op daardie stadium het die 
pastoor se ondervinding beslis glad nie geestelik versterkend voorgekom nie! Jy 
sien, die vrou het ’n lesbiese lewenstyl gehad en sy het aan Yeshua belowe dat 
sy sou verander en begin kerk toe gaan as Hy die geld wat sy gevra het 
voorsien. Die belangrike is dat Yeshua in staat was om haar lewe binne te dring. 
Sy was nie onkundig oor die evangelie nie en moes reeds geglo het Elohim 
bestaan, anders sou sy nie tot Hom gebid het nie. (Sy het nou ’n babadogtertjie!)       
 


Wat gebeur werklik wanneer die Heilige Gees jou beveel om, sê maar R850, uit 
Yeshua se geldsak vir ’n ateïs, ’n twyfelaar of ’n teruggevalle persoon te gee? Jy 
sê: “Yeshua het gesê hierdie moet vir jou gegee word,” en dit blyk die presiese 
bedrag te wees wat daardie persoon nodig het. Hierdie persoon het tevore die 
verkondiging van die evangelie gehoor en dit verwerp. Wat gebeur nou? 
Yeshua het Roy gewys dat die geringste wat gebeur is dat jy die harde dop van 
ongeloof gekraak het – omdat jy ’n lewende, liefdevolle Yeshua na die persoon 
toe geneem het, in plaas van woorde of getuienisse wat hierdie persoon reeds 
vantevore verwerp het.  

Yeshua wil ’n werklikheid vir mense wees, ongeag wat hulle glo of wat hulle 
situasie is.  
 


Wat ’n ateïs betref, sal mens niks bereik deur aan hom/haar gedeeltes uit die 
Bybel voor te lees, of van jou eie persoonlike ervarings te getuig nie. Die ateïs 
het reeds die evangelie verwerp asook die getuies rondom Yeshua . Die vrou 
wat aan die vloek gegaan het, het reeds geweet sy lewe verkeerd, anders 
sou sy Elohim nie belowe het dat sy sou verander nie. Om dus Skrif aan te haal 
en haar te vertel sy lewe verkeerd, sou niks beteken nie – dit was vir haar ou 
nuus! Wat sy nodig gehad het was ’n lewende Yeshua om haar lief te hê en haar 
in haar situasie aan te raak. Slegs deur ‘n persoon se gehoorsaaamheid aan die 
Heilige Gees deur Yeshua in sy liefde af te lewer – in hierdie geval sy tiende – 
kon Yeshua persoonlik aan haar behoefte voldoen. Daardie iemand was ’n 
tussenganger, ’n skakel vir Yeshua, nie vir die kerk nie. 
 Toe Elohim vir Roy en hulle groep geleer het hoe om diakens te wees 
(YHWH se hande) en Hom op hierdie manier af te lewer (Sy liefde) deur Sy 
rykdom, het hulle menige wonderlike situasies beleef. Om aan die deur van ’n 
weduwee te klop en Yeshua se geld aan haar te oorhandig met die woorde: 
“Yeshua het gesê hierdie moet vir jou gegee word,“ bring ’n konneksie tussen 
haar en Yeshua wat op geen ander manier verkry kan word nie.   
 Om dan te verneem dat die weduwee vurig tot YHWH gebid het om die 
fondse te voorsien om daardie maand se uitgawes te dek, is baie verheffend, 
selfs vir Yeshua se skakelpersoon, die diaken. Wanneer die weduwee uitvind dat 
Yeshua iemand aangesê het om Sy geld aan haar te gee, in antwoord op haar 
gebed, word haar geloof versterk. Yeshua is tevrede, want Hy kan sodoende 
sy Woord aan weduwees vervul.  Baie en wonderlike redes hier! 
 Deur Yeshua se tesourie op die regte wyse af te lewer, open deure wat op 
geen ander manier kan gebeur nie. Dit verhit hulle wat koud of louwarm is! Dit 
deel met ongeloof; dit laat Yeshua op ‘n een tot een basis met ’n ongelowige te 
doen kry; dit breek altyd ’n deur oop vir Yeshua . In byna 100% gevalle open dit 
die geleentheid om ’n persoon se verlossing te verseker – mits die diaken ook 
die meganika van verlossing verstaan. Wat ’n geleentheid!  
 Onder die leiding van die Heilige Gees, help die regte skenkingswyse van 
Yeshua se tiende dat die probleem uitgeskakel word van gekul te word deur 
sommige mense wat deur die land trek en die kerk kul, deur voor te gee hulle het 
geldelike probleme. Toe Yeshua vir Roy onderrig het om diaken te wees, het 
Yeshua met hom oor hierdie spesifieke probleem gedeel.  Yeshua het aan hom 
gevra: “Kan Ek gekul word?” Roy het geweet Yeshua kan nie gekul word nie! Jy 
sien, as jy sê: “Yeshua het gesê hierdie moet vir jou gegee word,” en dit kom 
werklik uit sy tiende, het Hy die wettige reg om met hulle te werk op enige wyse 
wat Hy verkies.  

 Om aan ’n boemelaar met ’n drankprobleem van Yeshua se tesourie te gee 
met die woorde: “Yeshua het gesê hierdie moet vir jou gegee word,” is beter as 
om dinge te probeer beheer of hom te probeer help deur vir hom ’n maaltyd te 
koop. Dit mag ’n goeie daad wees, maar dit laat nie ruimte vir Yeshua om te 
werk nie. Dit vestig aandag op die persoon of organisasie wat die maaltyd gegee 
het, in plaas van op Yeshua . Ons moet natuurlik in alle situasies ingeskakel 
wees op die Heilige Gees vir instruksies, omdat elke situasie verskil. Roy was 
redelik ontsteld oor die aspek dat ‘n boemelaar geld ontvang terwyl ons almal 
weet dat hy in elk geval net drank met daardie geld gaan koop, maar Yeshua het 
vir Roy daarop geantwoord: “Wat laat jou dink Ek sal hulle nie kan hanteer 
wanneer hul My geld uitdrink nie? Dink jy nie daardie drank kan in hulle mae 
brand as Ek dit wil laat gebeur nie?” 


 
Wanneer jy Yeshua se geld aflewer, hang dinge nie van jou af nie, maar van 
Hom. Die enigste saak waarvan jy moet seker wees, is dat jy dit in Sy Naam 
afgee! Die res is Sy saak. Jy mag nie die persoon probeer beïnvloed deur oor 
jou kerk met hom te praat nie, tensy hy jou vra.  Jy mag ook nie die persoon met 
Skrifgedeeltes probeer beïnvloed nie. As jy dit doen, trek jy die persoon se 
aandag af van die een-tot-een verhouding wat so pas met Yeshua tot stand 
gekom het. Jy moet Yeshua en Sy liefde na die persoon toe vat, niks meer nie! 
Om iemand te probeer beïnvloed om jou kerk by te woon is die aksie van ‘n 
daad van hoerery in hierdie situasie, want dan vestig jy die aandag op die kerk 
eerder as op Yeshua Homself!  Dit is wat ’n ontroue vrou doen – sy probeer 
mans na haar toe lok, eerder as na haar eggenoot, Yeshua . Hy is die Ware 
Lewensveranderaar, nie sy nie! 
 Om meer te begryp oor die kerk wat “mans aanlok” na haarself eerder as 
Yeshua , laat ons ’n gebeurlikheid aanhaal wat werklik ‘goed’ vir die kerk en die 
wêreld voorgekom het:  Roy was besig om na ’n nuusberig te kyk wat gehandel 
het oor die katedraal wat geleë is tussen die ryk deel en die arm deel van die 
stad New York. Die bouery aan die katedraal het jare gelede begin, maar dit was 
op die punt om gestaak te word, toe ’n ander leraar soontoe gestuur is om die 
mense te lei. Hierdie leraar is ’n baie knap persoon, aangesien die plek nou 
stampvol is en hulle begin het om die reuse gebou te voltooi, teen miljoene 
dollars.  Die media het ook openbaar hoe huise gebou word vir die armes, ens. 
In die onderhoude met die kerkmense, het hulle gepraat van hulle kerk en al die 
goeie dinge wat hierdie leraar gedoen het. Roy sê dat hy nie kon verhelp om op 
te merk dat die kerk en die leraar al die lof en krediet gekry het nie – en ons 
Koning Yeshua NIKS. Uit die getuienisse van die mense kon jy aflei hulle was 
besig om Yeshua se geld (tesourie) te spandeer, maar dat Hy nie die krediet 
ontvang nie. Hierdie is ’n hoeredaad deur ’n vrou, ’n gemeente van Yeshua .  
 Roy is herinner aan wat Yeshua hulle groep vertel het toe Hy hulle vir die 
eerste keer byeen gebring het.  

 Hulle het die gewone kerkdinge gedoen met die verwagting om nog meer te 
doen. Yeshua het gesê: “Wat julle doen is goed, maar dit is nie van My nie!” 
 Dit wat Roy oor die katedraal gesien het, openbaar grootliks wat hy ons 
vertel het. Wie het in die nuusberig die krediet ontvang? Die man wat die 
gemeente opgebou het en die kerk. Geen vermelding van Yeshua nie. Sou dit 
nie beter gewees het nie, as die mense met wie onderhoude gevoer is gesê het: 
“Yeshua het dit vir ons gedoen,” eerder as die kerk? Wat ’n getuienis kon dit 
gewees het!  Om te getuig vir die kerk, soos daardie mense gedoen het, maak 
dit baie duidelik wie die krediet ontvang – nie Yeshua nie!  As al daardie miljoene 
der miljoene Rande in Yeshua se Naam aan gespesifiseerde persone gegee 
was, sou dit persoonlike verhoudings met Hom in duisende mense meegebring 
het! Dit sou Yeshua se Koninkryk uitgebou het en nie die kerk s’n nie. As jy 
eerlik is, sal jy die koninkryk van daardie katedraal kan sien. So sal jy ook al die 
koninkryke van al die denominasies en godsdiens op aarde kan sien. Kyk wat 
doen hulle alles – in hulle eie naam!  Elke koninkryk doen wat dit doen in sy eie 
naam en daarom, as die kerk werklik Yeshua se koninkryk wil uitbou, moet dinge 
in Sy Naam gedoen word, nie in die kerk se naam nie.  
 Buiten verlossing, is ’n persoonlike aanraking van Yeshua , op ’n een-tot-een 
basis, die heel belangrikste ding in hierdie lewe op hierdie planeet! Dink aan die 
duisende lewens wat ’n een-tot-een basis aanraking van Yeshua kon beleef het, 
was die geld in Sy Naam aan hulle besorg in stede van in die kerk s’n. Die 
meeste mense wat deur ’n kerk ’n skenking ontvang het, sê: “Die mense by 
daardie kerk is gawe mense,” en dan gaan hulle maar net aan met hulle lewens. 
Maar dit werk nie so wanneer jy ’n skenking maak uit Yeshua se tesourie – op 
die regte manier: in Sy Naam nie! Yeshua begin om dan persoonlik by hulle 
betrokke te raak. Heerlik! 
 Jy mag dalk sê dit lyk te veel na werk, jy sien nie daarvoor kans nie? Dan wil 
ons jou vra: “Gee jy werklik om vir die ongelowiges wat die evangelie verwerp 
het en wat iets tasbaars nodig het soos in die geval van Thomas?” Wel, Yeshua 
gee genoeg om, om dit met Sy tiende uit sy tesourie te doen. Hy het net ons 
hande nodig! 
 Onthou jy die getuienis van die Heilige Gees wat aan die pastoor die bedrag 
gegee het om aan die vrou wat ‘n verkeerde lewe gelei het te gaan gee? Dit 
bewys dat Yeshua vir haar omgegee het en ook andere net soos sy.  Doen ons? 
Gee ons werklik genoeg om dat mense Yeshua op ‘n een-tot-een basis 
ontmoet?  Gee ons om vir die verdruktes, of die wese – genoeg om hulle te 
laat besef dat Yeshua hulle lief het? Dat Hy hulle lief genoeg het om aan 
hulle geld uit Sy tesourie in Sy Naam te skenk – eerder as ’n kerk wat hulle in 
hul kerknaam lief sou hê. Ons het onverskillig dinge in ons naam gedoen, of 
namens die kerk – in plaas van in Sy Naam. Vir wie het ons eintlik lief? 
 Jy het dalk nie die durf vir wat Roy sê nie. Jy mag dalk nie genoeg omgee 
om te wil verander nie?  

Laat hierdie woorde dan vir jou begrip bring:  Roy, ’n man wat alreeds voor 
Yeshua in die hemel gestaan het, sê dat wanneer jy voor Yeshua staan: “Sal jy 
omgee!” 
 Wanneer dit kom by die aflewering van Elohim se tesourie op die regte 
manier, behoort ons opgewonde te raak om te kan sien hoe die kerk Yeshua kan 
dien op ’n baie vrugbaarder wyse. Vrugbaarder vir Hom en gevolglik die kerk – 
in daardie orde.  
 


Waarop sê Elohim moet Sy tesourie spandeer word? 
 


Hy kan dit slegs spandeer op doelwitte van geregtigheid! Psalm 145:17 lui: 
YHWH is regverdig in al sy weë en goedgunstig in al sy werke.”  Ons sien 
uit hierdie Skrif dat alles wat YHWH doen, word gedoen in geregtigheid. 
Geregtigheid is ’n daad. 
 


1 Joh. 3:7 My kinders, laat niemand julle mislei nie: wie die geregtigheid doen, is 
regverdig soos Hy regverdig is.  
 


 Yeshua het al sy tesourie spandeer op regverdige dade, vir regverdige 
doeleindes – dade wat Elohim regverdig noem. Kom ons kyk vir wie het Yeshua 
regverdig genoem en kyk na elke aksie wat uitgevoer is, want dit skets ’n 
prent wat baie naby Elohim se prent is oor waar om Sy tiende te spandeer.  
 


Matt 25:34-37 Dan sal die Koning vir die wat aan sy regterhand is, sê: Kom, julle 
geseëndes van my Vader, beërf die koninkryk wat vir julle berei is van die 
grondlegging van die wêreld af. Want Ek het honger gehad, en julle het My te 
ete gegee; Ek het dors gehad, en julle het My te drinke gegee; Ek was ‘n 
vreemdeling, en julle het My herberg gegee; Ek was naak, en julle het My 
geklee; Ek was siek, en julle het My besoek; in die gevangenis was Ek, en julle 
het na My gekom. Dan sal die regverdiges Hom antwoord....  
 
Yeshua het hierdie mense regverdig genoem weens hulle dade, of hul op ’n 
ander gebied van hulle lewens gesondig het of nie. Hierdie dade van 
geregtigheid soos geopenbaar deur Yeshua , openbaar ’n baie belangrike punt. 
Dit is een van die dinge wat jou in staat stel om die verskille tussen die Bruid en 
die Hoer te sien wat betref die aflewering van Elohim se tiende. Begryp 
asseblief, daar is geen uitsonderings! Elke daad van geregtigheid word direk 
aan ’n persoon gedoen! Ons sien in die volgende Skrif dat oral waar Elohim se 
tiende afgegee moes word, is dit direk gegee in die hande van ’n persoon.  
Deut 26:12 As jy al die tiendes van jou opbrings klaar afgesonder het in die 
derde jaar, die jaar van die tiendes, dan moet jy aan die Leviet, die vreemdeling, 
die wees en die weduwee gee, dat hulle in jou poorte kan eet en versadig word.  

Dit is nodig dat ons verstaan: Elohim beskou nie die skenking van tiende 
afgehandel alvorens dit afgegee is by hulle wat Hy daarvoor gespesifiseer het 
nie. Gaan ondersoek maar die Bybel! Dit lui gewoonlik so: “...dan moet jy gee.... 
wat ook al.”  
 Jy mag sê: “Jy bedoel Elohim wil hê dat die mense van my kerk moet 100% 
van Sy tiende in Sy Naam direk in die hande gee van diegene wat deur Hom 
gespesifiseer is? Dit sal nogal ’n taak wees!”  Wel ja, dit is hoe jy Hom dien in die 
hantering van Sy tesourie! 
 


Wat dié taak betref – die direkte aflewering van tiende in Sy Naam – was een 
van die grootste probleme wat die vroeë kerk gehad het. Maar dit was ook een 
van die hoof metodes wat hulle gehad het om die toe bekende wêreld te bekeer 
tot die Christendom. Die kerk in die wêreld vandag behoort dieselfde probleem 
te hê. Maar dit het nie – en daarom het dit nie die impak wat die vroeë kerk 
gehad het nie. Die vroeë kerk het verskeie diakens voltyds vir hierdie doel 
aangestel, sodat ander kon volhou om die bestudering van Elohim se Woord by 
te woon. Hulle het geweet dat dit hul verantwoordelikheid aan Elohim was om uit 
Sy rykdom skenkings te maak aan diegene wat in die Woord gespesifiseer word. 
Waar hulle in die Bybel 7 mense gekies het om hierdie saak te hanteer, lees jy: 
“...Dit is nie reg dat ons die Woord van Elohim ignoreer sodat ons die tafels kan 
bedien nie. (Hand 6:2-4)  Hulle sou die bestudering van Elohim se Woord moes 
los ten einde die tiendes af te lewer, so belangrik was dit! Dit toon duidelik dat 
oorhandiging van tiendes, op die regte manier, ’n prioriteit was saam met gebed 
en Woordstudie. Hulle kon ook nie sommer enige een dit laat doen het nie – dit 
moes reg gedoen word. Kom ons kyk na die karakter van die manne wat gekies 
moes word – sodat ons die verskil kan sien tussen die diaken se pligte in die 
kerk vandag in vergelyking met die diakens se werk in die vroeë kerk. Dit sal die 
feit beklemtoon dat die kerk nie tans Elohim se tesourie besorg waar en 
hoe dit hoort nie. 


 


Hand 6:2-4 En die twaalf het die menigte van die dissipels byeengeroep en 
gesê: Dit is nie reg dat ons die woord van Elohim nalaat om die tafels te bedien 
nie. Kyk dan uit, broeders, na sewe manne uit julle, van goeie (eerlikheid) 
getuienis, vol van die Heilige Gees en wysheid, wat ons oor hierdie nodige saak 
kan aanstel; maar ons sal volhard in die gebed en die bediening van die woord.  
 


 Die opdrag was om manne met ’n getuigskrif van eerlikheid, vol van die 
Heilige Gees en wysheid te kies. Laat ons nou eerlik wees. Hoeveel wysheid 
verg dit om ’n kollektebord of ’n beker (of kelkies) aan te gee, of om leë 
bydraekoevertjies in posbusse te plaas – wat van die paar dinge is wat deesdae 
van diakens verwag word? Sou dit nodig wees om vol van die Heilige Gees te 
wees vir uitvoering van hierdie pligte? Het jy ’n getuigskrif van eerlikheid nodig 
daarvoor? 

 Kom ons kyk na: ‘getuigskrif van eerlikheid, vol van die Heilige Gees en 
wysheid,’ in die lig van die aflewerings van Elohim se tesourie aan mense. Hier 
maak die ‘getuigskrif van eerlikheid’ meer sin, omdat diakens vertrou word met 
Elohim se tesourie en die aflewering van Sy geld aan individuele persone op Sy 
manier.    
 Wysheid maak nou ook meer sin, want dit verg wysheid om geld af te lewer 
aan weduwees, wese, verdruktes en hulle wat Yeshua nie ken nie om hulle met 
hulle probleme te help op die manier wat Elohim dit wil hê!  
 Ook vol van die Heilige Gees maak nou baie meer sin, as gevolg van die 
konneksie wat die Heilige Gees skep tussen die diaken en Elohim. Die Heilige 
Gees verskaf wysheid en kennis (insig) wat ’n persoon nie self het in sekere 
situasies nie.  
 Jy kan dus sien dat die aflewering van Elohim se tiende op die regte manier, 
vereis die nodige karakter in ’n diaken waarvan die Bybel praat. Waar en hoe die 
kerk tans Elohim se tesourie spandeer vereis nie genoemde kwaliteite in hulle 
diakens nie en het eintlik niks met hulle te doen nie. 
 Dus, aan wie moet die kerk Elohim se tesourie skenk? Basies die verdruktes 
en hulle wat vir Hom werk en dit kan nogal ’n prentjie wees. Die volgende 
inligting vir die huidige tyd waarin ons ons bevind is deur Yeshua aan Roy 
geleer:  
 


Deut 26:12 As jy al die tiendes van jou opbrengs klaar afgesonder het in die 
derde jaar, die jaar van die tiendes, en dit gegee het aan die Leviet, die 
vreemdeling, die wees en die weduwee, dat hulle in jou poorte kan eet en 
versadig word... (korrekte vertaling) 
 
Die Leviet (Apostels, Profete, Leraars, Evangeliste, Herders) Die vreemdeling 
(enige persoon wat Yeshua nie ken nie) Die vaderloses (weeskinders, sluit ook 
kinders in wie se pa hulle weggegooi of verlaat het) Die weduwee (wie se eie 
familie of skoonfamilie nie na omsien nie of nie kan omsien nie) 
 


’n Bietjie meer inligting oor weduwees:  
1 Tim 5:16 As ‘n gelowige man of ‘n gelowige vrou weduwees by hulle het, moet 
dié aan hulle hulp verleen; en laat die gemeente nie beswaar word nie, sodat dit 
die wat waarlik weduwees is, kan help.  
 


Neh 13:10 Ook het ek verneem dat die aandele van die Leviete nie gegee is nie, 
sodat die Leviete en die sangers wat die dienswerk moes verrig, elkeen na sy 
grond gevlug het. 
 


Sangers – Elohim se minnesangers. Mense met ’n salwing van Elohim, nie net 
’n talent nie en wat Hom en andere bedien. Hulle ontvang nuwe liedere vanaf 
Yeshua self en nie uit hulself nie. 

 Dit sluit nie kore en sulke dinge in nie. (Sangers het gehelp om die tempel in 
stand te hou.) Luister na die Heilige Gees. Elohim self openbaar wanneer hulle 
sy minnesangers is. Neh 12:47 En die hele Israel het in die dae van Serubbábel 
en in die dae van Nehemía die aandele van die sangers en van die poortwagters 
gegee, na die eis van elke dag; en hulle het die heilige gawes afgegee aan die 
Leviete, en die Leviete aan die seuns van Aäron...  
 
Poortwagters was nie iemand wat laste gedra het soos deesdae nie, maar hy 
was ’n deurwagter, portier en ’n hekwagter. Dit was iemand wat toesig gehou het 
oor die deure van die tempel. Hulle het oor die deure waggehou. Dit is baie meer 
as ’n portier of opsigter. Die poortwagters was Leviete wat spesifiek aangestel 
was om die deure te bewaak. (Ook die oopmaak en sluit van die tempeldeure) 
 Die ware Apostel, Profeet, Leraar, Evangelis, Herder, Sanger en Poortwagter 
werk almal basies voltyds vir Yeshua . Terwyl Yeshua vir Roy onderrig het hoe 
om diaken te wees, het hy besef die voltydse diaken lewe ook uit Elohim se 
tesourie. Wanneer jy na Elohim se tiende omsien en jy haal fondse daaruit vir 
die mense hierbo genoem (apostels, leraars, ens.), het jy agterna steeds ’n 
reusagtige bedrag van rykdom om vir Hom te verdeel onder individuele persone. 
 Hou in gedagte dat die vroeë Christelike Judeërs sitplekke in die 
sinagoge gekoop het om vir die gebou en sy onderhoud te betaal. Hulle het 
nooit Elohim se tiende gebruik vir ’n ongeregtige doel nie. Hulle het Elohim 
gedien deur Sy tiende namens Hom te besorg vir regverdige doelwitte. Hulle 
was dus by wyse van spreke, Sy hande en voete. Ook moet jy in gedagte hou 
dat Elohim die tempel laat bou het met die rykdom van Egipte, nie met Sy tiende 
nie.  
 


Yeshua het gesê: Matt 6:19, 20 Moenie vir julle skatte bymekaarmaak op die 
aarde, waar mot en roes verniel en waar diewe inbreek en steel nie; maar maak 
vir julle skatte bymekaar in die hemel, waar geen mot of roes verniel nie en waar 
diewe nie inbreek en steel nie;  
 


 Ons Elohim doen niks van die dinge wat Hy ons verbied nie. Hy plaas nie Sy 
skatte in iets wat met tyd verlore gaan nie. Hy plaas Sy skatte waar Sy Koninkryk 
gebou kan word – in mense – nie in geboue en dinge van gemak, vergaderings 
en papier, of goed wat wegroes, ens. nie. Dit is ons as mense se 
verantwoordelikheid om te betaal vir gedrukte materiaal om die Evangelie te 
versprei. Dit is nie Elohim se verantwoordelikheid nie en Hy betaal nie daarvoor 
met Sy tiende nie. Dink daaroor!  
 Ons daag jou uit om Elohim te nader en uit te vind of dit die waarheid is 
wat tot dusver hier verkondig is met die opskrif: “Waarop sê Elohim moet Sy geld 
gespandeer word?”. Die huidige kerk kan ’n ongelooflike impak op hierdie wêreld 
hê, net soos die eerste kerk as hulle wil leer hoe om YHWH Elohim se tesourie 
in Yeshua se Naam af te lewer en – dit dan so te doen! 

 Toe Roy geskryf het oor die “Meganika van Tiendes”, het hy net tot hier 
geskryf, menende dat hy basies klaar was, behalwe vir grammatika en sulke 
dinge. Hy het daardie aand gestop met die gedagte om die geskrewe werk die 
volgende oggend af te rond, maar in daardie nag het Yeshua aan hom ’n droom 
gegee. In die droom het hy gekyk na ‘n Baptiste dame wat lief is vir Yeshua. Sy 
is gevra om die Tien Gebooie op te sê. Sy het dit gedoen en was so trots 
daarop, dat sy dit sommer twee keer gedoen het.  Maar sy het dit beide kere so 
vining gedoen dat niemand in die vertrek haar kon verstaan nie.  Roy was 
verstom dat sy dit so vining kon doen. Toe, in die droom het hy besef dat sy self 
nie verstaan het wat sy gesê het nie. Hy het wakker geword en toe sê Yeshua vir 
hom, “Jy moet die eerste en grootste gebod gebruik wanneer jy oor My tiende 
praat.  My mense weet nie wat dit beteken nie!”   
 
Mat. 22:37, 38 En Yeshua antwoord hom: Jy moet YHWH jou Elohim liefhê met 
jou hele hart en met jou hele siel en met jou hele verstand. Dit is die eerste en 
grootste gebod. 
  
Om Elohim se tiende te gee aan die wat Hy uitwys, op die manier wat Hy dit 
gedoen wil hê, is om Hom waarlik te dien. Om Hom persoonlik te dien is om 
Hom persoonlik lief te hê. As jou aardse ouers (by hul afsterwe) vir jou 800 
miljoen rand los en vir jou gevra het om sekere dinge daarmee te doen, terwyl jy 
terselfdertyd daarvan kan leef, wat sou jy doen? Sou jy sê: “Wel, hulle is nie hier 
nie,” of “Hulle is dood, dit maak nie saak nie” en dit dan spandeer soos wat jy 
wil?  As jy dit doen, sou jy nie baie lief wees vir jou ouers nie, sou jy? Yeshua die 
Messias, het dieselfde gedoen met Sy gesin, die gemeente. Hy het vir die 
gemeente Sy sak geld gelos. Maar Hy het ook openbaar wat daarmee gedoen 
moet word. 
 Mnr. of Mev. Christen, is jy lief genoeg vir Yeshua (...met jou hele hart, met 
jou hele siel en met jou hele verstand...) om Sy tiende te gee aan hulle wie Hy 
wil bereik?  Die Bruid van Yeshua sal.  Die Ware Bruid het haar oë gevestig op 
haar man en met haar hele hart, haar hele siel, en haar hele verstand wil sy 
Hom plesier, eer en gehoorsaam. 
 


Wat het by die kruis verander aangaande Elohim se tiende? 
 


Deut 26:12, 13 As jy al die tiendes van jou opbrings klaar afgesonder het in die 
derde jaar, die jaar van die tiendes, en dit gegee het aan die Leviet, die 
vreemdeling, die wees en die weduwee, dat hulle in jou poorte kan eet en 
versadig word dan... (King James is korrek daar soos wat ons dit hier aangee.)  
 


Die voorafgaande skrifgedeelte is ingesluit om ons te herinner aan die mense 
wat Elohim bepaal het sy tiende moet ontvang. Hy is ‘n mense Elohim!  

Ons moet besef dat toe die mense rykdom van die tempel ontvang het (ongeag 
in watter vorm) het hulle geweet wie se rykdom dit was. Die Almagtige van 
Israel s’n! Almal het geweet dat die tempel te make gehad het met die Elohim 
van Israel, selfs vreemdelinge in die land. As die tiende aan mense oorhandig 
was, het almal geweet dit was die Elohim van Israel wat dit vir hulle gee. Hy 
het die krediet ontvang. 
 By die kruis het Elohim Sy Seun opgehef, vestigend (eers onder die aarde, 
toe op die aarde en toe in die Hemel), vir eens en vir ewig, dat Sy Seun die 
Koning van die konings en Heer van here is, oor Sy hele skepping! Elohim het 
Sy Seun lief en die Bybel sê dat Hy bo alles in die hemel verhewe is. Elohim het 
dit aan Roy bewys deur vir hom in ‘n visioen te toon dat Yeshua langer is as die 
troon van Elohim. Geen jaloesie van Vader se kant nie! ‘n Regverdige Elohim is 
ook so hier op aarde. Hy sal aan sy seun al sy rykdom op aarde gee. Dit is sy 
erfdeel! 
 In die tempel het Elohim self die krediet ontvang vir die verspreiding van die 
tiende. Sedert die kruis moet Yeshua krediet ontvang vir die verspreiding van die 
tiende. Elohim wil Sy Seun op aarde verhef. Vader het selfs bepaal dat vir ‘n 
persoon om gered te word, moet hulle hul geloof in Yeshua bely teenoor ‘n 
ander persoon op aarde. Waarom? Want Elohim is besig om Sy Seun te verhef 
op aarde! Dit is wat by die kruis verander het rondom die tiende – sedertdien 
ontvang Yeshua die krediet! Wat ‘n regverdige Elohim is Hy wat ons dien! 


 


Wat gebeur as ons nie ons tiende gee nie, of dit in geloof aan ’n kerk 
gee wat dit vir doeleindes van hoerery aanwend?  
 


 Roy sê dat hy jare gelede ‘n prediker (Morris Cerullo) die volgende hoor sê 
het: “Daar gaan ‘n tyd kom wat Elohim vir Satan (die aanklaer) sal sê: “Jy kan 
my mense nie meer aanraak nie!” Dames en here, Elohim kan dit egter nie doen 
voor dit wettig is vir Hom om dit te doen nie! Dit sal nie wettig wees vir Elohim 
om dit te doen voor die gemeente haarself regruk en (wettig vlekloos) voor Hom 
staan nie. Die eerste stap is om op te hou om Hom te beroof! 


 
 Yeshua was baie versigtig om nie Elohim se fondse te spandeer op iets wat 
Hy nie moes nie. Hy het dit baie duidelik gemaak in Matt 17:24-27 En toe hulle in 
Kapérnaüm kom, het die wat die tempelbelasting ontvang, na Petrus gegaan en 
gesê: Betaal julle Meester nie die tempelbelasting nie? Hy antwoord: Ja. En toe 
hy in die huis inkom, keer Yeshua hom voor (Hy het hom verhoed om by die 
geldsak uit te kom – YHWH se tesourie) en sê: Wat dink jy, Simon? Van wie 
neem die konings van die aarde tol of belasting—van hulle (eie) seuns of van die 
vreemdelinge? Petrus antwoord Hom: Van die vreemdelinge. Yeshua sê vir 
hom: Dan is die seuns vry. (korrekte vertaling) 

 Hier stuur Yeshua vir Petrus weg van die sak met Elohim se geld (tesourie) 
om geld in die wêreld te gaan kry vir betaling van die tempelbelasting vir Hom en 
Sy dissipels. Maar dat ons hulle geen aanstoot mag gee nie, gaan na die see 
toe, gooi ‘n hoek uit en neem die eerste vis wat opkom; en as jy sy bek 
oopmaak, sal jy ‘n stater kry; neem dit en gee dit aan hulle vir My en vir jou. 
Yeshua het nie een sent van Elohim se rykdom spandeer met enige ander doel 
as Elohim se doel nie. Hy het die rykdom van die ongeregtiges gebruik om 
belasting te betaal!   


 
 Weer eens praat Yeshua van geld in Matt 22:17-21. sê dan vir ons, wat dink 
U: Is dit geoorloof om aan die keiser belasting te betaal of nie? Maar Yeshua het 
hulle boosheid bemerk en gesê: Geveinsdes, waarom versoek julle My? Wys My 
die belastingmunt. En hulle het vir Hom ‘n penning gebring. En Hy sê vir hulle: 
Wie se beeld en opskrif is dit? Hulle antwoord Hom: Die keiser s’n. Daarop sê 
Hy vir hulle: Betaal dan aan die keiser wat die keiser toekom, en aan Elohim wat 
Elohim toekom. (N.A.V.  Gee dan aan die keiser wat aan die keiser behoort en 
aan Elohim wat aan Elohim behoort.) 


 
 Die mense van die wêreld bring eer aan mense en ander dinge deur hulle 
prente op geld te sit. Yeshua sê vir ons om aan regerings en staatsamptenare te 
gee wat aan hulle behoort. (Yeshua het gesê dat ons die regering nie aanstoot 
moet gee nie. Maar Hy het ook gesê: “. . . en aan Elohim wat aan Elohim 
behoort.” Een ding wat Elohim s’n is, is Sy tiende. As ons dit aan ‘n kerk skenk 
wat onwetend dit op hoerery spandeer – het ons Elohim en die mense beroof, 
selfs hierdie hele nasie het ons dan beroof (van YHWH se seën)! 
 
Maleagi 3:8,9 Mag ‘n mens Elohim beroof? Want julle beroof My, en julle sê: 
Waarin het ons U beroof? In die tiendes en die offergawe. Met die vloek is julle 
belaai, en tog beroof julle My, julle, die hele nasie! (Die laaste gedeelte van die 
laaste sin is foutief vertaal in die Afr. Bybels. Dit moes gelui het: ...en tog beroof 
julle My en sodoende die hele nasie! ) 
 
 As ons Elohim beroof, beroof ons die hele Nasie as gevolg van Elohim se 
doel vir Sy rykdom. Ons het ons medemens beroof want dit het Elohim weerhou 
daarvan om Homself op ‘n persoonlike vlak aan hul te openbaar, op die wyse 
wat Hy wil. 
  
 Jy mag dalk sê, “Maar ons het dit uit onkunde gedoen en Elohim is ‘n 
vergewer!” Dit is waar, maar kom ons kyk na ‘n paar resultate, al het Hy jou 
vergewe. Eerstens moet ons een karakter van Elohim in die prentjie sien en dit 
is: “YHWH is ‘n Wese van absolute waarheid.” Hy werk met waarheid en net 
waarheid. Hy ken alle waarheid, daar is niks versteek nie.  

Die Berg Sion is waar Elohim Sy wettige rekords hou en ons weet dat Elohim 
alle dinge wettig doen. Dit moet alles stand hou in die hemelhof. Yeshua se 
kruisdood moes wettig stand hou in die howe van die hemel. 
 Wat Roy van hier af oor tiendes met ons gaan bespreek is nie maklik om te 
verwerk in ons verstand nie en beslis nie iets wat ons vlees van hou nie. Lees 
dus asseblief alles met gebed en vra Elohim of dit wat Roy sê, waar is.  


 
‘n Toneel van ‘n slagyster:   
Kom ons sê ons het ‘n duisend Rand verdien. Nou weet ons dat ’n tiende (R100) 
van daardie inkomste aan YHWH behoort vir Sy doeleindes; dit is ‘n geestelike 
wet. Die hele R100 of gedeeltes daarvan het ’n spesifieke doelwit.  Maar om ‘n 
punt te bewys, kom ons sê R1 van die R100 bereik nie Elohim se spesifieke 
doelwit nie, danksy die gebrek aan kennis/begrip by Jan Burger. Wat gebeur dan 
by die Berg Sion (die plek waar Vader Sy wetlike rekords hou)? Wat word daar 
opgeskryf, wetende dat YHWH ‘n Elohim van absolute waarheid is? (Dit geld vir 
beide individue en die kerk!) 
   
1. Die R100 word neergeskryf as tiende ontvang van Elohim.      Ja       Nee  


Aangesien Elohim absolute waarheid is en absoluut presies, sal dit in die 
Berg Sion opgeskryf word dat die tiende nie ontvang is nie. Om dit duideliker 
te maak, kom ons sê een bank het die R100 gestuur (tiende) na ‘n ander 
bank, maar die ander een het slegs R99 ontvang. Inderwaarheid was die 
tiende nie ontvang nie, want die tiende was R100. Die R99 was nie die 
tiende nie.  
 


2.  Dit is opgeskryf dat dit gedoen is deur ‘n gebrek aan kennis en of begrip. 
                                                                                                Ja       Nee  


Natuurlik is dit. Alle dinge word opgeskryf en Elohim is ‘n Elohim van 
waarheid. Dit is ‘n waarheid dat dit weens gebrek aan kennis of begrip 
gedoen is! 
 


3.  Dit was in die geloof gegee.                                                      Ja       Nee 
 Ja, dit is waar. Maar kom ons kloof dit tot op die been oop... 
 


4.  Dit is opgeskryf dat ‘n berowing plaasgevind het, ons het  Elohim beroof!  
                                                                                                        Ja       Nee 
 
 Omdat die R1 uit die R100 gesteel was, was dit opgeskryf dat ons Elohim 
beroof het. Jy kan dalk sê, “Maar die R99 was korrek gebruik en nie van Elohim 
gesteel nie! Sal R1 dit doen?” Ja, as jy ‘n bank beroof en R50 neem uit die R500 
000 wat in die bank was, sou hulle jou steeds wettig kon vervolg vir die diefstal 
van die R50. Die feit is, jy het die bank beroof. Al was dit net R1, sal dit 
opgeskryf word dat R1 wettig gesteel was. 

Ons moet ook verstaan dat onkunde geen verskoning is nie en geen rede is om 
nie vir diefstal aangekla te word nie. Kyk so daarna: ‘n Woestynbewoner kom 
hierheen en bestuur ‘n motor, onwetend wat die ligte by die kruisings beteken. 
Hy ignoreer hulle as gevolg van onkunde. As hy gevang word, sal hy aangekla 
word omdat hy oor rooi verkeersligte gery het, al het hy nie geweet wat hulle 
beteken nie. Want die waarheid word opgeskryf! Hy het die wet oortree en ’n wet 
kan nie ignoreer word omdat iemand dit nie ken nie! 
 Maar wat het dit alles te doen daarmee om YHWH te beroof? Wel, kom ons 
kyk na die boek van Job. Job het geregtigheid bewerk en Elohim gevrees. 
Teenstrydig met sommige lerings het Job niks verkeerd gedoen om die muur  
van beskerming rondom hom te laat verwyder nie. Elohim self het die muur 
rondom Job met ‘n doel verwyder. Dit was sodat ons ‘n idee kon vorm van die 
meganika van die regstelsel in die Hemel.  
 Satan is die aanklaer van die broeders. Hy kla jou aan voor YHWH, die 
regter. Yeshua is jou advokaat, of verdediger. Nou sal jy seker sê: “Wonderlik! 
Yeshua is my advokaat, hoe kan ek verloor?” Die probleem met hierdie 
denkwyse is dit: Elohim, die Heilige Gees en Yeshua werk slegs met 
waarheid. Hulle sal nie lieg, bedrieg, of enige truuks gebruik om jou onthalwe 
met jou verhoor nie. (Heel anders as ons aardse regstelsel waar ’n skerp 
advokaat ’n skuldige kan loskry!) Verstaan goed: waarheid is wat saak maak in 
die hemel en waarheid is waarop dit funksioneer. 
 Met hierdie dinge in gedagte, kom ons kyk nou na die boek van Job om ‘n 
paar feite rondom die Satan waar te neem: 
 


Job 1:6, 7 En op ‘n dag toe die seuns van Elohim kom om hulle voor YHWH te 
stel, het die Satan ook onder hulle gekom. Toe vra YHWH vir die Satan: Waar 
kom jy vandaan? En die Satan antwoord YHWH en sê: Van ‘n swerftog oor die 
aarde, wat ek deurkruis het.  
 


   Let op wat gebeur volgende, Elohim noem Job aan die Satan.  Satan het nie 
na die vergadering gekom om Job voor Elohim aan te kla nie! Hy was heen 
en weer op die aarde en hy kon nie Job aanval nie a.g.v. YHWH se muur en hy 
het dit geweet! Ons moet begryp dat die duiwel nie dom is nie en daarom nie vir 
Job aan Elohim sou noem nie. Hy het geweet hy sou nie daardie saak wen nie; 
daarom sou hy nie eens wou probeer nie. 
 


Job 1:8 En YHWH vra vir die Satan: Het jy ag gegee op my kneg Job? Want 
daar is niemand op die aarde soos hy nie: ‘n man vroom en opreg, Godvresend 
en wat afwyk van die kwaad.  
 


 Omdat Elohim nou die deur vir die satan oopgemaak het, sien ons in die 
volgende verse dat hy van die geleentheid gebruik maak om Job van iets te 
beskuldig wat nie bewys was nie – alles toegelaat deur YHWH in sy plan, 
alles vir Sy doel.  

Job 1:9-11 En die Satan antwoord YHWH en sê: Is dit verniet dat Job Elohim 
vrees? Het U nie self hom en sy huis en alles wat hy het, aan alle kante rondom, 
beskut nie? Die werk van sy hande het U geseën, en sy vee het sterk 
vermeerder in die land. Maar strek net u hand uit en tas alles aan wat hy het—
waarlik, hy sal U in u aangesig laster!  
 
Ons weet die satan was losgelaat om Job aan te val en ons kan sy werke van 
moord, diefstal en vernietiging sien. Die feit is dat Satan heen en weer oor die 
aarde geswerf het en hy het geweet Job is YHWH se man as gevolg van sy 
antwoord aan YHWH in verse 9-10, maar die punt is dat hy hom nie kon 
aanraak nie. 
 Wat het Job gehad wat Christene nie vandag het nie? Wat het Yeshua 
gehad wat Christene nie vandag het nie? Roy sê hy het Christene al hoor getuig 
van oorwinnings oor die duiwel en wat hom tandeloos en onnosel genoem het, 
om kort daarna van agter af aangeval te word! Jou skild van geloof moet 
opgehou word tussen jou en die vurige pyle wat op jou afgestuur word. Maar 
terwyl jy dit doen, is jou rug oop en onbeskut! Jy het iemand nodig om jou rug 
te beskerm. 
 Roy se eerste bekendstelling aan die idee van Elohim wat sy (Roy) se 
rugkant beskerm, was toe Hy hom aangaande tiendes begin leer het.  Die eerste 
plek in die Bybel waarheen Hy Roy gevat het was na Jes 58:6-8 waar YHWH 
praat oor vas.  Hierdie skrif was nog nooit as ‘n tiende skrif beskou nie, maar dit 
is waar Elohim met Roy begin het. Hoekom?  Want Elohim vas ook deur sonder 
iets klaar te kom wat Syne is, Sy Tiendes, vir die doelwit van bevryding van die 
verdruktes!  Hy doen self wat Hy ons aansê om te doen! 
 
Jes 58:6-8  Is dít nie die vas wat Ek (Elohim) verkies nie: (YHWH verkies om van 
Sy rykdom af te staan – tiendes) dat julle losmaak die bande van goddeloosheid, 
dat julle afhaal die stroppe van die juk en vry laat weggaan die verdruktes en 
elke juk stukkend breek? Is dit nie dat jy (ons is Sy hande en voete) jou brood 
breek vir hom wat honger het, en ellendiges, swerwelinge in die huis inbring nie? 
As jy iemand sien wat naak is, dat jy hom klee, en jou vir jou eie vlees nie 
verberg nie? Dan sal jou lig deurbreek soos die dageraad en jou genesing skielik 
uitspruit; en jou geregtigheid sal voor jou uit gaan, die heerlikheid van die YHWH 
jou agterhoede wees (‘agterhoede’ = beskerming van jou rugkant). 
 
 Toe Elohim met Roy oor hierdie skrifgedeeltes gepraat het, het Hy openbaar 
dat ons Elohim se hande en voete is wat Sy rykdom hanteer; en ons moet as 
gemeente doen wat hierdie skrifgedeeltes verklaar! Ons herhaal, Elohim vas, hy 
kom klaar sonder iets wat Syne is, die enigste wat Hy vir Homself behou het: Sy 
Tiende vir die doelwit om die verdruktes te laat vry raak!  Ons is Sy werktuie 
om dit so op aarde te implementeer.   

Dié begrip van hierdie skrifgedeeltes is die enigste prentjie wat toelaat dat dit in 
lyn kom met die res van die Bybel.  Dit is die enigste begrip van: “is dit nie die 
vas wat Ek (Elohim) verkies nie?”, wat pas. Die resultaat van om hierdie dinge te 
doen het tot gevolg: die heerlikheid van YHWH wat ons muur van beskerming is, 
die beskutting van ons rugkant.  
 Om terug te keer na Job: ons sien dat hy geweet het wat dit is om 
geregtigheid te bewerk. Die resultaat was ‘n muur  rondom hom en sy eiendom. 
In hoofstuk 29 praat Job van wat hy in die verlede gedoen het. 
 


Job 29:12-17 Want ek het die ellendige gered wat om hulp geroep het, en die 
wees en hom wat geen helper het nie. Die seën van hom wat klaar was om 
onder te gaan, het op my gekom; en die hart van die weduwee het ek laat jubel.  
Die geregtigheid was my kleed, en ek sy kleed; my reg was soos ‘n mantel en ‘n 
tulband. Oë was ek vir die blinde, en voete vir die lamme was ek.  ‘n Vader was 
ek vir die behoeftiges; en die regsaak van hom wat ek nie geken het nie, het ek 
ondersoek. En ek het die tande van die kwaaddoener stukkend gebreek en die 
buit uit sy gebit geslinger.  
 
 Die doen van al hierdie dinge het ‘n muur (van beskerming) rondom Job 
geplaas. Ons behoort ook ‘n muur te hê! Elohim het Roy beveel om te getuig van 
wat hy gesien en gehoor het. Uit gehoorsaamheid deel ons met jou sy eerste 
ervaring waar Elohim openbaar het dat Satan besig was om hom van iets te 
ontneem. Ons sal net die nodige inligting gee om die prent in te kleur wat 
Yeshua ons wil laat sien. 
 Roy het geboer en was dol daaroor, toe Elohim hom tot die bediening geroep 
het. ‘n Paar jaar later het hy homself in ‘n egskeidingsituasie bevind; sy eerste 
vrou was besig om van hom te skei. Die egskeiding het plaasgevind en Elohim 
het later, deur Sy hand, hom en sy huidige vrou bymekaargebring. Elohim het 
openbaar dat dit vir die werk van die bediening was. Die volgende ding wat 
begin gebeur het, was die verlies van Roy se plaas en sy huis. Sy huidige vrou 
het oor die situasie gebid en toe gee Elohim vir haar ‘n droom. In die droom was 
Satan se helpers besig om al sy beeste en alles wat hy gehad het bymekaar te 
maak. Sy is gesê dat Satan die wetlike reg gehad het om hierdie dinge te vat. 
Hulle het die droom basies net in hul agterkoppe gebêre omdat hulle dit nie 
verstaan het nie en dit het nie gelyk asof dit inpas by dit wat hulle in die kerk 
geleer was nie. 
 Toe een nag het Yeshua vir Roy gewys       dat die kerk 
onder ‘n teken staan. Hy het vir hom gewys dat hulle onbewus 
was daarvan; inderwaarheid was hulle te vêr onder die teken 
om dit te kon lees. In die toneel was hy by die bokant van die 
teken en baie naby daaraan, maar uit sy hoek kon hy dit ook 
nie lees nie.  

Hy het vir Yeshua gevra oor die teken en toe neem Hy hom na Deut 28:15-46 
waar Elohim praat oor seëninge en vloeke. Hy het praat oor hoe vloeke die 
resultaat van ongehoorsaamheid is en dat hierdie vloeke oor jou sal kom as jy 
nalaat om Sy gebooie en insettinge te doen. Hy het deur die Skrif gelees tot hy 
hier gekom het: 
 


Deut 28:30 Jy sal jou met ‘n vrou verloof, maar ‘n ander man sal haar skend; ‘n 
huis sal jy bou, maar daarin nie woon nie; ‘n wingerd plant, maar dit nie in 
gebruik neem nie.  
 


 Roy het gewonder, “Is ek onder ‘n vloek? Dis nie wat ek geleer was nie!” Jy 
sal jou met ‘n vrou verloof, maar ‘n ander man sal haar skend; Dit het met hom 
gebeur! Sy was ontrou . . . ‘n huis sal jy bou, maar daarin nie woon nie; . . . Hy 
het ‘n groot nuwe huis gebou en dit verloor. . . . ‘n wingerd plant, maar dit nie in 
gebruik neem nie. Hy het sy plaas verloor. Hy het gelees tot by vers 31 en 
gesien dat dit die verlies van diere voorspel. Hy het sy vee verloor, ens. Toe sien 
hy die volgende: 
  


Deut 28:32  Jou seuns en jou dogters word aan ‘n ander volk (mense) gegee, 
terwyl jou oë dit sien en die hele dag na hulle smag sonder dat jy daar iets aan 
kan doen.  
 


 Roy se oudste dogter was reeds uit die huis uit en die oorblywende een het 
saam met haar moeder na ‘n ander staat verhuis, ...en jou dogters sal aan ‘n 
ander volk (mense) gegee word... sonder dat jy daar iets aan kan doen. Hy het 
onthou van die droom wat Yeshua vir sy tweede vrou gegee het; hoe sy vertel is 
dat Satan ‘n reg gehad het om sy rykdom te steel.  Roy het aanhou lees oor die 
verslinding van wat mens het, maar nou met groter belangstelling want DIT HET 
PERSOONLIK GERAAK.  Toe kom hy waar YHWH opsom: 
 


Deut 28: 45, 46 En al hierdie vloeke sal oor jou kom en jou agtervolg en jou 
inhaal totdat jy verdelg is, omdat jy nie geluister het na die stem van YHWH jou 
Elohim om Sy gebooie en Sy insettinge wat Hy jou beveel het, te hou nie; en 
hulle sal op jou as ‘n teken en ‘n wonder wees, en op jou nageslag tot in 
ewigheid. (korrekte vertaling) 
 


 Toe het Roy besef waarom Yeshua vir hom die naggesig gegee het van die 
kerk wat onder ‘n teken staan. ...en hulle sal op jou as ‘n teken en ‘n wonder 
wees... YHWH het hierdie dinge gelys sodat mense kan verstaan dat as dit in hul 
lewens gebeur, is hulle onder ‘n vloek. 


In die Ou Testament wanneer ‘n persoon besef het hy was onder ‘n vloek, 
het hy na die priester gegaan en dan sou die priester die nodige offer doen om 
ontslae te raak van die vloek. Daarom gaan Hy voort om te sê . . . en ‘n wonder 
wees...   

‘n Wonder beteken ook ‘n wonderwerk. Jy sien, dit was ‘n wonderwerk dat 
Elohim ‘n uitweg gegee het, selfs in die Ou Testament, vir iemand om van ‘n 
vloek vry te raak. Daarom moes Yeshua ‘n vloek word, of dit op Hom neem aan 
die kruis, sodat dit wettig sou wees vir Sy Naam om die krag te hê dat dit die 
Ou Testamentiese offers kan vervang wat nodig was om iemand van ‘n vloek vry 
te stel. In die Ou Testament sou die persoon wat na die priester toe gegaan en 
offers laat doen het, dan vermaan word om nie Elohim se wette weer te 
oortree nie, om sodoende vry van enige verdere vloeke te bly. Yeshua het 
dieselfde ding gedoen toe Hy aan die vrou wat owerspel gepleeg het, gesê het: 
"Gaan en sondig nie meer nie."  
 En hulle sal op jou as ‘n teken en ‘n wonder wees, en op jou nageslag 
tot in ewigheid.  Ons het weer ingevoeg wat Elohim gesê het, om te wys net 
hoe lank hierdie vloeke ‘n teken sal wees. Dit lees, "op jou nageslag tot in 
ewigheid." 
 Ons, die gemeente, is ‘n deel van "op jou nageslag tot in ewigheid." Kyk 
rondom jou en lees die tekens wat gegee is om te sê dat ons onder ‘n vloek is. 
Egskeidings, seksuele perversiteit en allerlei van hierdie tekens wat in 
Deuteronomium genoem word is uiters sigbaar in die kerke. 
 Een keer was Roy besig om te bedien in ‘n kerk en het gepraat van die 
vloeke en hoe Elohim hom gewys het dat hy as ‘n Christen onder een was. Hy 
het opgemerk dat die mense nie veel aandag gegee het aan wat hy gesê het, of 
aan die lering van die Ou Testament nie. Hulle glo altemit dat hul danksy Yeshua 
nie onder ‘n vloek is nie. Wat volg was heeltemal buite die profeet se karakter. 
Die Heilige Gees het in hom vaardig geword, hy het sy arm na hulle uitgestrek 
en iets gesê oor hulle wat nie aandag gee aan die Ou Testament nie. Toe sê hy 
iets (wat hy vroeër uitgevind het) direk aan een van die dames, “Al drie jou 
kinders het gesterf (op verskillende tye) op dieselfde stuk pad wat voor jou 
huis verbyloop. As dit nie ‘n teken is van om onder ‘n vloek te wees nie, 
weet ek nie wat is nie!” Die Heilige Gees het beweeg en daardie vrou het 
vorentoe gekom, huilende, terwyl sy hom vra oor hoe om die vloek oor hul 
lewens te breek. Hy het nie toe geweet wat hy nou weet nie. Die punt is dat die 
Heilige Gees haar onvermoë om te sien dat sy onder ‘n vloek was, verbreek het. 
‘n Perfekte voorbeeld van die kerk wat so ver onder ‘n vloek is, dat hul dit nie 
kan sien of ‘lees’ nie. 
 Satan is aan die beweeg in die kerke. Hoekom? Want niemand hou ons 
agterhoede dop nie. Jy sien, as die kerk wil begin om ‘n vrou vir Yeshua te wees, 
sal Hy met graagte ‘n man wees en Sy vrou beskerm, maar solank ons van 
YHWH steel, het Satan ‘n reg om na Elohim te gaan en ons aan te kla. En omdat 
YHWH ‘n regverdige Elohim is, laat sy eie wet Hom nie toe om ’n geldige 
aanklag van die satan te ignoreer nie. Dis ‘n wetlike saak, mense. 
 Die Bybel vermaan ons duidelik om soos Yeshua te word. Yeshua was nooit 
deur Satan aangeval nie, want Hy was onder Elohim se beskerming.  

Yeshua het nooit van Elohim gesteel nie, Hy het nooit die wet oortree nie, dus 
kon die Satan Hom nie aankla nie. Yeshua was versoek deur Satan, maar 
Satan kon Yeshua slegs aanval deur versoekings en deur mense. Hy het ook 
nêrens gekom deur mense nie totdat dit deur YHWH toegelaat was vir die 
kruisiging. Yeshua het in verbond gewandel met Vader en het die voordele 
geniet van ‘n muur rondom Hom. Hy het nie sy tyd spandeer om Satan te 
bestraf om sy eie onthalwe nie. Die duiwel het geweet wie Hy was en sou 
Yeshua beslis oral en op elke manier wat hy kon, aangeval het om Hom te dood 
of te beseer, maar hy kon nie, danksy die muur van beskerming. 
 Ons leef onder ‘n verbond van beter beloftes wat moet insluit die beloftes 
van die ou verbonde. Onder die ou beloftes het Elohim gesê dat Hy die 
verwoester sal afweer. Sommige Christene dink dit is beter dat hulle die krag het 
om die verwoester af te weer, eerder as om Elohim dit te laat doen. Ons kan jou 
sê dat dit baie van jou tyd sal opneem. Dit is beter om Elohim dit te laat doen; Hy 
sal ons agterhoede dek deur ‘n muur  rondom ons te plaas, iets wat ons nie kan 
doen nie. Hy het dit vir Job gedoen en Job was nie sonder sonde nie. Dit is nie 
die punt nie. Job het Elohim gevrees en geregtigheid gedoen. Hy het Elohim nie 
beroof nie en inderwaarheid het hy baie meer as sy tiende gegee (aan die wat 
Elohim beveel het). 
 Die Nuwe Testament se weergawe van Job was Cornelius. Hy het ook 
Jesaja 58:6 – 8 vervul. Hy het YHWH ook gevrees en het aalmoese gegee ver 
bokant Vader se tiende. Dit het ‘n herinnering voor Elohim geskep. Het dit 
veroorsaak dat Elohim sy agterhoede beskerm? Het Elohim gesorg vir dit wat 
Cornelius nie kon sien en weet wat in sy agterplaas was nie? ‘n Weerklinkende 
JA moet gegee word vir die beskerming van Cornelius se agterhoede. Elohim 
het hom gered tot die ewige lewe! Cornelius het nie geweet wat hy nodig het nie, 
maar Elohim het! As dit nie beskerming van sy agterhoede is nie, weet ons nie 
wat is nie!                                                                  
 In die boek van Maleagi sê Elohim dat as ons die tiende na Sy skathuis 
bring, sal Hy ons seën. Op daardie stadium het die mense in beheer nie Vader 
se rykdom korrek hanteer nie, wat hulle hoereerders of gevlek gemaak het in 
daardie opsig. Hulle was laks met lewering en ontvangs, daarom korrigeer 
Elohim YHWH hulle deur Maleagi! Maar kyk na die belofte wat hulle gegee was 
sou hulle dit reg doen: 
 


Mal 3:11 Ek sal ook die sprinkaan (verteerder) vir julle afweer, sodat hy die 
opbrings van julle grond nie sal verwoes nie; ook die wynstok op die land sal vir 
julle nie onvrugbaar wees nie, sê YHWH van die leërskare.  
 Elohim sê Hy sal die verteerder bestraf! Is jy nie moeg om iets te ontvang of 
bymekaar te maak en dan verdwyn dit of word weer van jou af weggevat nie? 
Dit is die verteerder wat die vrug van jou grond verteer! Wat die kerk moet 
verstaan is die feit dat as jy Elohim beroof of ongehoorsaam aan Hom is, is 

jy ‘n oop skyf vir die duiwel om jou aan te val en jou voor Elohim self aan 
te kla. Satan is die aanklaer van die broeders en hy doen dit op sy tyd, 
wanneer hy wil!  Satan is nie dom nie. Hy is die meester misleier! 
 Ons moet verstaan dat Satan jou nie aankla van iets wat jy nie gedoen het 
nie; hy kla jou aan oor iets wat jy gedoen het. Hy mors nie tyd voor Elohim in ‘n 
poging om Elohim te mislei deur jou van iets te probeer beskuldig wat jy nie 
gedoen het nie, want hy weet Vader ken alle waarheid. Daar is niks versteek vir 
Elohim nie. Kom ons getuig nou van twee gevalle waar Roy ongehoorsaam was 
aan YHWH en Hy hom aan die boek van Job herinner het. Onthou, dit is 
ongehoorsaamheid wat die vloek bring.  
 Jare gelede het Yeshua vir Roy beveel om ‘n ander voertuig te koop. Hy het 
‘n bussie gehad waaraan hy redelik verknog was. Dit was swaar op brandstof en 
het dringend reparasies nodig gehad. As hy terugkyk sou dit sin gemaak het om 
die voertuig in te ruil, aangesien dit duur was om te onderhou. Maar hy het nie 
gevoel dat hy in die posisie was om geld op ‘n ander voertuig te spandeer nie, 
toe hou hy maar die bussie. Tyd het verloop en hy het selfs vergeet dat hy 
veronderstel was om iets te doen. Dit was een van daardie “ek is nie seker of ek 
Elohim gehoor het nie” verskonings. 
 Omtrent ses maande later het ‘n voertuig van agter af in hom vasgery en die 
bussie afgeskryf. Hy was sonder ‘n voertuig. Hy het gebid oor wat met hom 
gebeur het en toe sê Yeshua: “Lees Job!” Hy lees dit toe en besef dat Elohim 
toegelaat het dat hy aangeval word, maar die vyand beveel het om nie sy lewe 
te neem nie. Jy sien, hy kon maklik dood gewees het, want die bussie het 
rakelings hoogspanningsdrade se paal gemis soos hy van die pad gestamp is, 
die veld in. Yeshua het die boodskap deurgekry na hom toe dat die vyand hom 
aangekla het en die feit was dat hy ongehoorsaam aan Elohim was oor die 
bussie. Hy het toe gewonder of die satan slegs ‘n reg gehad het om hom oor die 
bussie aan te val, maar het geen antwoord gekry nie. Hy het ook besef dat die 
vyand niks gedoen het voor dit begin lyk het of dinge beter word nie. Die duiwel 
doen niks sommer net nie. Hy doen iets om te stop waarmee Elohim besig is. Hy 
wil moor, steel en verwoes. Hy wil jou onder hou! 
 Die volgende insident het ‘n hele tyd gelede plaasgevind. Dinge het 
finansieël beter begin lyk vir Roy. Dit het gelyk asof hy sy skuld ietwat sou kon 
verlaag. Maar toe beveel Yeshua hom om ‘n nuwe rekenaar te kry. Gits, hy sou 
nog geld moes leen om ‘n beter rekenaar te koop? Hy het sy voete gesleep. 
 Wel, Roy het uiteindelik een gaan koop en dit huis toe geneem, maar dit die 
volgende dag reguit teruggevat sonder om dit eens uit die kar te haal! (Dit was 
net voor die einde van die belastingjaar.) Dit was om te sug van verligting om nie 
nog meer geld te skuld nie (sorge van die wêreld)! Kort daarna het Elohim weer 
met hom gedeel oor die nuwe rekenaar. Die spoed van die oue het uiters 
frustrerend begin raak.  

 Terwyl al hierdie dinge plaasgevind het, het Yeshua skielik deur ander 
mense duidelik gemaak, deur ‘n “saak van die Gees”, dat Roy op die Internet 
moes wees. Met hierdie inligting het hy begryp waarom Yeshua wou hê hy moes 
‘n nuwe rekenaar kry: Die oue was nie in staat om die internet te hanteer nie. 
Dus was hy kort voor lank die eienaar van ‘n nuwe rekenaar. Toe hy later sy 
inkomstebelasting uitwerk, ontdek hy dat hy finansieël slegter af was omdat hy 
nie die rekenaar gekry het toe Yeshua hom beveel het om dit te doen nie. Nou 
sou hy die regering meer geld skuld omdat hy die nuwe rekenaar se waarde kon 
verminder het! 
 Roy het toe oor sy ongehoorsaamheid gedink en wat Elohim hom reeds 
geleer het. Hy het Yeshua gevra, “Het Satan my voor Elohim aangekla en die 
reg gehad om my finansies aan te val, omdat ek ongehoorsaam was aan U 
toe U my beveel het om die nuwe rekenaar te kry?” Die duidelike en 
verrassende antwoord was: “Nou het jy die regte vraag gevra!”  


 
Elohim het gesê: “My mense gaan te gronde weens ‘n 
gebrek aan kennis!” 


 
Wat gebeur as ons nie ons tiende gee nie, of dit in geloof 
aan ’n kerk gee wat dit vir doeleindes van hoerery 
(afgodery, ens.) aanwend? 
 


1. Jy bevorder hoerery en dit maak jou deel van die hoer. 
2. Jy verhoed Elohim om jou en ander wettig te beskerm! 
3. Jy beroof Elohim en jy los ‘n wye deur oop na jou agterplaas vir die 


vyand om na willekeur deur te beweeg! 
4. Die waarheid is eenvoudig: Jy beroof Elohim en is onder ‘n vloek! 
 
 


Roy se ondervinding met die kwytskelding van skuld of ...‘n vloek 
sonder oorsaak: dit kom nie uit nie. Spreuke 26:1,2 
 
Jare gelede terwyl Yeshua besig was om Roy oor tiendes te leer, het Yeshua by 
hom begin aandring om na ‘n Morris Cerullo byeenkoms in Colorado te gaan. Hy 
het in die      nag aan Roy openbaar dat hy iets daar sou ontvang en dan sou Hy 
iets aan hom gee wat hulle nie gehad het nie: ‘n fondasie (waar Elohim beveel 
het Sy rykdom gespandeer moes word).    
 Nog iets wat Yeshua hom gewys het voor hy vertrek het, wat hy nie op 
daardie stadium verstaan het nie, was ‘n klomp tjeks (die soort waarvan vroeër 
gepraat is) uitgemaak aan mense wat hy nie geken het nie, almal deur Yeshua 
onderteken. 

 Hy en sy vrou het by die byeenkoms aangekom saam met sy ouers en 
gereed gemaak vir ‘n opwindende tyd. Dit het toe gebeur dat John Avanzini die 
spreker was wie Yeshua wou hê Roy moes hoor. Elohim het aan Avanzini ‘n 
openbaring gegee rondom die vloek wanneer jy nie tiendes gee nie. 
 Agterna beskou was dit noodsaaklik dat Roy by daardie byeenkoms was, 
aangesien dit die eerste byeenkoms was waar Elohim vir John toegelaat het om 
oor te dra wat Yeshua aan hom openbaar het. Eersteling vrugte – die eerste 
keer wat iets deur Yeshua openbaar, gedeel word – is altyd meer korrek, het 
meer seën en ‘n groter impak. Hy moes eerstehands hoor wat Yeshua 
openbaar het. 
 Hy kan onthou dat Mnr. Avanzini geleer het dat tiendes beide Nuwe- en Ou 
Testamenties was. Dat elke man ‘n tiende aan Elohim verskuldig was en dat die 
opgaar van skuld onmoontlik was om terug te betaal. Hy het gepraat oor die 
vloek wat veroorsaak word deur Elohim te beroof, gevind in Mal 3:8, 9. Mag ‘n 
mens YHWH beroof? Want julle beroof My, en julle sê: Waarin het ons U 
beroof? In die tiendes en die offergawe. Met die vloek is julle belaai, en tog 
beroof julle My, julle, die hele nasie!  
 
Mnr. Avanzini het aan hulle openbaar dat hul onder ‘n vloek in hulle lewens was, 
maar dat Yeshua ‘n uitweg verskaf het. Avanzini het geleer van die delging van 
skuld by ‘n bank. Dit is wanneer ‘n persoon skuld het wat hy nie kan betaal nie 
as gevolg van ‘n reeks omstandighede. Hy gaan bank toe en sê, “Kyk, ek kan 
julle nie die volle bedrag betaal nie; so as julle ‘n deel van die skuld sal delg en 
met my ‘n nuwe ooreenkoms aangaan wat ek wel kan betaal, sal ons albei wen, 
anders sal ek bankrotskap moet neem om te oorleef.” Wat gebeur is dit: die bank 
delg deel van die skuld en skryf dit af as slegte skuld. Beide partye is beter af en 
dit word wettig gedoen. Die ander ding wat goed is hiervan is die feit dat geen 
wetlike stappe geneem word teen die skuldenaar soos in die geval van 
bankrotskap nie. 
 Om voort te gaan met die verhaal: Mnr. Avanzini het almal laat bid en toe vir 
Elohim gevra watter bedrag Hy sou aanvaar as betaling van hul agterstallige 
skuld? Dit was moeilik vir Roy, aangesien hy nooit gevoel het dat Elohim ooit 
vantevore so met hom gepraat het oor geld nie en hy het homself nie vertrou nie, 
want dit was geld waarvan hulle gepraat het. Hy het eindelik ‘n bedrag 
vasgestel wat die hardnekkigste was uit al die bedrae wat sy gedagtes gevul het. 
Hy het vir Yeshua gesê dat as dit nie die regte syfer was nie, hy dit sou regstel 
nadat Hy die regte bedrag aan hom openbaar het. Hy was ernstig hieroor. Mnr. 
Avanzini het toe gebid oor die geld en die vloek oor hul lewens gebreek, in 
Yeshua se Naam! Iets het beslis toe in die geesteryk gebeur waarvan Roy ten 
volle bewus gemaak was, omdat Yeshua seker gemaak het hy voel dit. Hy het 
die byeenkoms verlaat, vry van die skuld wat hy opgedoen het deurdat hy 
onbewustelik van Elohim gesteel het.  

 Die leser moet verstaan: Elohim demonstreer Sy Woord, en dit was wat Hy 
besig was om met Roy te doen. Voor hulle die byeenkomste verlaat het, moes 
hy sy laaste geld gee, as ‘n geloofsdaad. Hy het $50 direk vir evangelisasie 
gegee. Dit was sy eerste offer aan Yeshua nadat hy van die vloek bevry is. Hy 
het nie ‘n tiende gegee nie, maar ‘n offergawe. Hy het die byeenkoms verlaat, 
opgewonde oor wat Yeshua openbaar het oor die vloek van om nie tiendes te 
gee nie. Tydens daardie opgewondenheid het hy heeltemal vergeet van wat 
Yeshua hom gewys het voor hy na die byeenkomste gegaan het: die tjeks 
uitgemaak aan mense wat hy nie geken het nie, wat onderteken was 
“Yeshua”. Hy het vergeet van die fondasie wat Hy hom sou gee wat 
daardie mense nie gehad het nie. Dit sou binnekort weer na vore kom! 
 Hy het tuisgekom en binne ‘n week het Yeshua ‘n paartjie beveel om oor ‘n 
tydperk vir Roy $5000 te gee. Yeshua het hulle elkeen afsonderlik beveel. Roy 
het geweet dat Elohim bevestig het wat Hy hom geleer het! Toe het hy 
gedink dat hy nie meer bekommerd hoef te wees oor sy finansies nie, aangesien 
die vloek afgewend was en hy sommer “honderdvoudig” sy $50 teruggekry het. 
Verkeerd! 
 Tyd het verloop en weer eens het Roy gevind dat hy spook om deur te kom, 
wat hom tot Yeshua laat nader het. Dit was toe dat Hy hom die begrip begin gee 
het rondom die fondasie en die tjeks onderteken deur “Yeshua ”. Hy het 
openbaar dat Roy Hom opnuut begin beroof het deur op onheilige altare te 
offer. Die onheilige altare, soos dit geblyk het, was kerke wat nie Elohim se 
geld in geregtigheid hanteer het nie. Dus het Roy geweet dat hy weer onder 
die vloek beland het. Hy het Elohim onbewustelik beroof, want Hy sal nie offers 
van ongeregtigheid eer nie. 
 Weer het Roy gebid en Elohim om vergifnis gevra dat hy Hom beroof het. Hy 
het Hom ook gevra vir die bedrag wat Hy sou aanvaar as betaling van die skuld 
wat weer opgegaar het. Roy het ook geweet dat al die mense wat by Avanzini se 
byeenkoms was, verloor het wat hulle ontvang het omdat hul Elohim weer begin 
beroof het deur op onheilige altaars te offer. Hy was persoonlik bewus van ‘n 
apostel en sy vrou vir wie Yeshua gesê het dat hulle op ‘n onheilige altaar 
geoffer het en dit was jare voor hierdie spesifieke gebeurtenis. Elohim het dit 
lankal gesê, dit was niks nuut nie, maar niemand het verstaan nie!  
 Roy het in die verlede Avanzini se lering met mense gedeel en Elohim 
YHWH het altyd vir daardie mense die bedrag gegee wat Hy sou aanvaar as 
betaling van ’n persoon se tiendeskuld. Elohim het meer as een keer vir paartjies 
dieselfde bedrag afsonderlik gegee. Is daar ‘n beter bevestiging? Maar om eerlik 
te wees, Roy het opgehou om die lering met mense te deel, omdat dit van geen 
nut was terwyl hulle aanhou offer het by onheilige altaars nie (kerke wat Elohim 
se geld vir ongeregtige doeleindes aangewend het). Want dit los ‘n deur oop vir 
die vyand.  

Die gevolg is dat Roy nie meer die vergifnis van tiendeskuld met mense deel nie, 
tensy hy ook die korrekte aflewering van die tiende kan behandel. 
 
 Die fondasie wat Yeshua vir Roy sou gee wat hulle nie by die byeenkoms in 
Colorado gehad het nie, is eenvoudig die feit dat YHWH nie tiendes ag as 
afgehandel voor dit gelewer is aan hulle wie Hy in Sy Woord spesifiseer nie. 
 Dis tyd dat ons dit alles regstel, die vloek breek en seker maak dat ons 
Elohim nie weer beroof nie. Die vyand sê egter hierdie groot waarheid is 
dwaasheid en voer ons verstand met allerhande dinge, soos hy met Eva gemaak 
het. Hy sê dis te moeilik, te veel moeite, maar hy praat nie die waarheid nie! Dit 
is niks moeiliker om YHWH se tiende aan ‘n behoeftige te gee, of ’n 
gemeente wat dit reg hanteer nie, as wat dit is om dit vir ‘n kerk te gee wat 
dit vir doeleindes van hoerery gebruik! Om te bid en ontslae te raak van die 
vloek is ook nie moeilik nie. Die vyand sal jou vertel dit is, met allerhande 
godsdienstige en ongodsdienstige gedagtes. Dis tyd vir verandering in die kerk!  
 


Psalm 55:20 Elohim sal hoor en hulle antwoord; (and afflict them-volgens die 
King James) ja, Hy wat op die troon sit van lankal af, Sela; omdat by hulle geen 
verbetering is en hulle Elohim nie vrees nie. 
 


 Dis tyd vir jou om te bid en Elohim te vra watter bedrag Hy sal aanvaar om 
jou agterstallige skuld aan Hom te delg. Hierdie agterstallige skuld is veroorsaak 
deurdat ons Sy tiendes verkeerd, of vir ons eie doeleindes, aangewend het. 
Satan gebruik dit teen ons by YHWH. Elohim sal vir jou ‘n bedrag noem as jy 
Hom vra. Nadat jy die bedrag ontvang het moet jy dit neerskryf en die bedrag 
eenkant sit, of dit gaan aflewer, (per tjek of kontant) of doen daarmee wat Hy jou 
ookal beveel om te doen. Breek dan die vloek in Yeshua se Naam en, wanneer 
die duiwel jou weer aankla dat jy YHWH in die verlede beroof het, het Elohim 
wettige reg om vir Satan te sê: “NEE! Daar staan geskrywe (of opgeteken) die 
skuld is afgelos!” Yeshua verwys in hierdie skrifgedeelte wat was aangeteken 
oor hoe om met satan te deel. (Matt 4:1-10).  
 Maak voortaan seker dat jy nie weer van Elohim steel nie, deur jou volle 
tiende op die korrekte manier te hanteer. Lewer dit self af as jy moet, maar dit is 
beter om dit saam met ander te doen, omdat Elohim korporatiewe deelname 
soek. Hy wil almal leer. Dit is tyd dat Christene deure in die geesteryk 
toemaak sodat die vyand nie meer daardeur aanvalle kan loods nie! Onthou 
asseblief dat hierdie saak ‘n proses is en nie net ‘n klap van die vingers nie. 
 
Kom ons som kortliks op:  
 


Stap een: 
Bid en vra Elohim vir die bedrag wat Hy sal aanvaar vir die vergifnis en aflos van 
jou skuld. 

Stap twee: 
Dank YHWH wanneer Hy vir jou die bedrag gegee het. Breek die vloek in die 
Naam van Yeshua ! Oorhandig daardie bedrag geld aan ‘n persoon. (Maak 
seker dit kom by YHWH se aangewese doelstelling uit, ‘n persoon, nie ‘n 
bediening nie, tensy jy weet dat daardie bediening 100% daarvan sal lewer aan 
diégene soos deur YHWH aangetoon in Sy Woord of deur die Heilige Gees.) 
 


Stap drie: 
Maak nou seker jou tiende word voortaan reg hanteer. 
 
 


 
 


Yeshua wil sy Bruid wettiglik beskerm. 
(Soos ‘n perfekte eggenoot sou!) 


 
Elohim sê ons moet van die dakke verkondig wat Hy vir Roy hulle in die nag 
gewys het. Dus wil ons graag hier van die ‘sake van die Gees’ met jou deel wat 
Yeshua vir Roy gegee het nadat hy die vorige twee artikels geskryf en op die 
webwerf geplaas het.  
 
Wat gebeur as ons nie ons tiende gee nie, of dit in geloof aan ’n kerk gee wat dit 
vir doeleindes van hoerery aanwend?  
 


My ondervinding met die kwytskelding van skuld of....‘n vervloeking sonder 
oorsaak: dit kom nie uit nie.  Spreuke 26:1,2 
 
 Terwyl hy die vorige artikels geskryf en op die web geplaas het, het hy 
Yeshua gevra waar die lyn van beskerming is vir gebeure in ons dag as 
ons ons tiendes korrek hanteer. Met ander woorde, wat behoort en behoort 
nie te gebeur nie wanneer jy ‘n muur rondom jou het? Hier is vyf tonele, waarvan 
vier ‘prentjies of afbeeldings van beskerming’ is! 
 
Gegee – 16 Desember 1998 
 


Die eerste twee tonele het te make met: 
Mal 3:9-11 Met die vloek is julle belaai, en tog beroof julle My, julle, die hele 
nasie! Bring die hele tiende na die skathuis, sodat daar spys in my huis kan 
wees; en beproef My tog hierin, sê YHWH van die leërskare, of Ek vir julle nie 
die vensters van die hemel sal oopmaak en op julle ‘n oorvloedige seën sal 
uitstort nie. Ek sal ook die verderwer vir julle afweer, sodat hy die opbrings van 
julle grond nie sal verwoes nie; ook die wynstok op die land sal vir julle nie 
onvrugbaar wees nie, sê YHWH van die leërskare.  

       Die eerste toneel was ‘n muur van geld wat soos ‘n getygolf na Roy toe 
aangekom het. Dit was baie hoog en het na links en regs van hom uitgestrek so 
ver as wat hy kon sien! Hy het aan Elohim se kant van die altaar gestaan en die 
muur van geld het na hom toe aangekom vanaf die mense se kant van die 
altaar.  
 


Spreuke 13:22 . . . die vermoë van die sondaar word vir die regverdige 
weggebêre. 
 
 Ons hoop jy sien die muur van geld wat deur die Heilige Gees gegee is in 
verwantskap met Maleagi 3:9-11 en Spreuke 13:22. Roy sê hy het al gehoor hoe 
die voorspoedboodskap vanuit hierdie twee skrifgedeeltes gepredik word. Hy het 
gesien hoe kerke gebou word op die prediking van daardie boodskap omdat 
mense dit graag wil hoor. Maar dit het nog nooit tot volvoering gekom soos die 
Skrif aandui nie. Daar is ‘n rede hoekom! 
 
       Die tweede toneel is ‘n voorstelling van ‘n soort beskerming. 
Ons bied dit in prentvorm aan met die hoop 
dat jy dit nog beter sal verstaan. Die prent is 
van ‘n deel van Roy se pa se plaas. ‘n Spruit 
loop tussen die bome deur. Daar is twee 
spruite wat hierdie landery tussen sy huis en 
die eerste spruit affekteer. Ons weet waar die 
vloedlyn is en het dit vir jou op die prent 
aangedui. Toe hierdie visioen vir Roy deur die 
Heilige Gees gewys is, het hy van omtrent 
driehonderd meter bokant sy pa se huis afgekyk na die landery. Hy het gewonder 
wat die grys voorwerp was wat byna reg rondom die landery geloop het.  
Vanuit daardie posisie het dit gelyk asof dit verfraai was, soos ‘n kant valletjie. Hy 
het gewonder hoe om hierdie landery te bewerk binne wat gelyk het soos ‘n 
verfraaide muur. 
 Skielik was hy op die grond en het in die agtererf gestaan in ‘n opening, soos 
aangedui deur die pers kol. (Hier is nog ‘n voorstelling vir jou, met mense 
ingevoeg om ‘n idee te skep van die grootte van wat Roy gesien het.)  
   Hy het gestaan tussen wat hy toe ten volle kon onderskei as twee 
varsgegote betonmure. Hy kon slegs die skuins binnemuur sien van waar hy 
was. Roy het na die linkermuur 
geloop en het naderhand om die 
einde daarvan beweeg om tot sy 
verbasing te sien dat dit regaf 
geloop het aan die buitekant. Toe 
weet hy definitief wat dit is.  

Dit was ‘n keerwal, sonder some, reg rondom hierdie hele landery! Hy het 
sy hand uitgesteek en aan die muur geraak, toe besef hy dat die beton van ‘n 
gehalte was wat hy nog nooit in werklikheid gesien het nie. Hy het ook geweet 
dat die beton in die grond ingegaan het soos uitgebeeld. Toe loop hy terug 
tussen die mure in met die besef dat hulle tot by die vloedlyn geloop het en dat 
daar geen manier was dat hierdie landery meer sou kon oorvloei nie. Einde van 
visioen. 
 Dis nie moeilik om te besef dat beide die geldtoneel en die muur van 
beskerming teen die vyand se vloed, te doen het met Maleagi 3:9-11 nie. Maar 
waarom het Roy eers die muur as verfraai gesien? Yeshua deel met my, en jou, 
omdat ons weet daar is diegene daarbuite wat dieselfde voel as ons rondom die 
winde van doktrines wat deur die kerke gewaai het. Roy sê hy is moeg 
daarvoor en wil nie deel daarvan wees nie. 
 Dis waarom hy bitter min leer of predik wat nie deur Elohim self aan hom 
demonstreer is as waar nie. Elohim gee vir ons ‘hierdie sake van die Gees’ om 
ons geloof te bou, sodat ons die nodige stappe kan neem om onder Sy 
Goddelike beskerming te kom. Dit verg stappe en stappe verg tyd. Dis nie ‘n 
klap van die vingers nie! Die muur het vir Roy valletjiesrig voorgekom van ‘n 
afstand af. Maar by nadere ondersoek was hy verbaas om te sien dat dit eg was 
en beslis nie frilletjiesrig nie! Yeshua sê vir my en jou dat hierdie nie ‘n 
verfraaiing is nie, nie ‘n wind van doktrine nie. Dit is ‘n werklikheid. Dit is 
Goddelike beskerming! Dit is hoe dit is, as julle My tiende korrek aflewer en My 
nie beroof nie: 
Mal. 3:11  Ek sal ook die sprinkaan vir julle afweer, sodat hy die opbrings van 
julle grond nie sal verwoes nie; ook die wynstok op die land sal vir julle nie 
onvrugbaar wees nie, sê YHWH van die leërskare.  
 
 Hoekom het Roy gewonder hoe om hierdie landery te bewerk? As jy weer na 
die prent kyk, sal jy sien dat die enigste manier om by hierdie beskermde landery 
in te kom om dit te bewerk, deur die agterplaas is. Daar is geen ander weg 
daar in nie! Die agterplaas het te doen met jou agterhoede en Elohim se 
beskerming daarvan! Elohim wil jou agterhoede beskerm, soos ek in die vorige 
artikels verduidelik het. Deur die toneel het die Heilige Gees vir Roy hulle gewys 
dat beskerming in jou agterplaas begin en dan die vrug van jou grond 
omring! 
 Waarteen beskerm hierdie muur jou? Een plek in die Bybel om na te kyk is 
die tekens van ‘n vloek in Deuteronomium 28, wetende dat hierdie dinge nie 
behoort te gebeur nie! 
 Die vyand kom in soos ‘n vloed! Kyk hoe het hy in Job se lewe ingekom soos 
‘n vloed, met die besef dat Elohim se muur (daardie lyn van beskerming) daardie 
uitkenbare soorte aanvalle uitgehou het. 

Job 1:13-19 En op ‘n dag....kom ‘n boodskapper na Job en sê: Terwyl die beeste 
aan ploeë was en die esels aan wei langs hulle, het die Sabeërs ‘n inval gedoen 
en dit weggeroof, en hulle het die dienaars met die skerpte van die swaard 
verslaan... Terwyl dié een nog spreek, kom daar ‘n ander een en sê: Die vuur 
van Elohim het van die hemel geval en gebrand onder die kleinvee en onder die 
dienaars, en dit het hulle verteer.... Terwyl dié een nog spreek, kom daar ‘n 
ander een en sê:  Die Chaldeërs het drie leërafdelings opgestel en ‘n aanval op 
die kamele gemaak en dit weggeroof, maar hulle het die dienaars met die 
skerpte van die swaard verslaan... Terwyl dié een nog spreek, kom daar ‘n ander 
een en sê: U seuns en u dogters was besig om te eet en wyn te drink in die huis 
van hulle oudste broer, toe daar meteens ‘n groot wind oor die woestyn kom wat 
die huis aan die vier hoeke gryp; en dit het op die jongmense geval, sodat hulle 
gesterf het; en net ek alleen het ontvlug om u dit te vertel.  
 
Dan verkry Satan toestemming om Job se eie liggaam aan te val! 
 


Job 2:5-8 maar strek net u hand uit en tas sy gebeente en sy vlees aan—
waarlik, hy sal U in u aangesig laster! En YHWH sê aan die Satan: Kyk, hy is in 
jou hand; spaar net sy lewe. En die Satan het weggegaan van die aangesig van 
YHWH, en hy het Job met bose swere getref, van sy voetsool tot sy skedel. En 
hy het vir hom ‘n potskerf geneem om hom daarmee te krap, terwyl hy in die as 
sit.  
 
Nog ‘n voorstelling van ‘n tipe van Elohim se beskerming.  Aan Roy gegee 
op 22 Desember 1998.  
  


      Dit was onthul in die toneel dat as hy in verbond met Elohim sou wandel en 
die “sake van die Gees” navolg (wat aangedui is as deel van verbondswandeling 
met Elohim), sal hy bonatuurlik beskerm word!  Aan die einde van die toneel het 
hy geloop deur ‘n skare mense wat hulle hande op hom wou kry om hom te 
vernietig, maar hulle kon slegs binne omtrent twee voet van hom af kom en 
hulle kon hom nie aanraak nie. Hy het inderwaarheid uitgestrek en een 
persoon met sy hand aangeraak terwyl hy ‘n vriendelike woord met hom 
gespreek het, maar hulle kon nie aan hom raak nie! 
 
Dit het Roy herinner aan Yeshua se bonatuurlike beskerming wat Hy ontvang 
het omdat Hy in die verbond gewandel het wat reeds deur Sy Vader op aarde 
bevestig is en die “sake van die Gees” nagevolg het (gehoorsaamheid). Hierdie 
skrifgedeeltes beeld dieselfde tipe bonatuurlike beskerming uit wat Roy in die 
visioen ondervind het! 

Luk 4:28-30 En almal in die sinagoge is met woede vervul toe hulle dit hoor; en 
hulle het opgestaan en Hom uit die stad uitgedryf en Hom gebring tot op die rand 
van die berg waarop hulle stad gebou was, om Hom van die krans af te gooi. 
Maar Hy het tussen hulle deur geloop en weggegaan.  
 
 Al hierdie mense in die sinagoge wou Yeshua se lewe neem, maar Yeshua 
se Goddelike beskerming het elke keer ingeskop. Hierdie was nie ‘n klein 
groepie mense nie. 
 


Joh. 8:57-59 Toe sê die Jode vir Hom: U is nog nie vyftig jaar oud nie, en het U 
Abraham gesien? Yeshua sê vir hulle: Voorwaar, voorwaar Ek sê vir julle, 
voordat Abraham was, is Ek. Hulle het toe klippe opgetel om Hom te stenig; 
maar Yeshua het stilletjies uit die tempel gegaan en tussen hulle deurgeloop; en 
so het Hy vertrek. (Korrekte vertaling: Yeshua het homself versteek en uit die 
tempel gegaan – tussen hulle deur en het so weggegaan.) 
 


Joh. 8:19-20 Hulle sê toe vir Hom: Waar is u Vader? Yeshua antwoord: Julle ken 
My nie en ook nie my Elohim nie; as julle My geken het, sou julle ook my Elohim 
geken het. Hierdie woorde het Yeshua gespreek by die tesourie terwyl Hy in die 
tempel geleer het. En niemand het Hom gevange geneem nie, omdat sy uur nog 
nie gekom het nie.  
 
Yeshua het gesê dat geen mens Sy lewe kon neem tensy Hy dit neerlê nie. Uit 
die oorspronklike Hebreeus is dit duidelik af te lei uit bostaande Skrif dat Yeshua 
bedek was, of in die geheim (skielik onsigbaar) ongesiens kon wegstap wanneer 
hulle Hom wou stenig. Hoekom? Want Hy was onder Sy Vader se 
verbondsbeskerming! 
 
Nog ‘n toneel oor beskerming, aan Roy gegee op 25 Desember 1998. 
 


 Ek is in ‘n vertrek ingeneem wat ‘n plek van rus was. Dit was groot, soos ‘n 
ouditorium met houtvloere en mure. Aan die noordoostelike muur (hierdie plek 
was nie reghoekig met die wêreld nie) was baie deure, nie menslike deure nie, 
maar reghoekige deure en vierkantige deure van alle groottes wat die muur tot 
ongeveer 5 meter hoog bedek het. Hierdie deure was almal toe. Die enigste 
manier om hulle oop te maak was van die binnekant af!  In die toneel is daar 
vir my gewys dat die werkers in die kerk nie geweet het van hierdie vertrek 
se bestaan nie! Die ongelooflike van hierdie plek was dat dit niks gekos het 
om daar te bly nie. 
 


 Hierdie vertrek was ‘n plek van rus en beskerming. Al die deure waar die 
vyand sou wou inkom, was toe. Iemand aan die binnekant sou hulle vir die 
vyand moes oopmaak...  

Sou ‘n persoon nadat hulle in hierdie plek ingekom het, een van hierdie klein 
deurtjies oopmaak, sou dit blatante ongehoorsaamheid aan Yeshua beteken. 
Die rede waarom Elohim sê dat dit niks kos om daar te bly nie, is hierdie feit: Die 
tiende is Yeshua s’n en wanneer jy dit gee het jy niks gegee nie (dit het jou niks 
gekos nie) omdat dit Elohim s’n is en nooit joune WAS nie! Hy het jou 
daarmee toevertrou, maar as jy Hom daarvan beroof deur dit nie korrek te 
hanteer en oorhandig nie, kan jy op geen manier by hierdie plek inkom nie. 
 
Nog ‘n prent van beskerming!  Aan Roy gegee op 26 Desember. 
 


 In die toneel was ek in ‘n beperkte area in ‘n gevangenis toe ‘n paar mans 
wat ek nie geken het nie, my wou doodmaak oor iets goeds wat ek gedoen het. 
Ek was nie seker watter van die mans daar my wou doodmaak nie. Ek het deur 
die binnehof geloop met die doel om weg te kruip, toe ‘n paar mans reguit na my 
toe kom en sê, “Kom hier onder in.” Dit was onder een of ander raam. Ek het 
daaronder gaan sit en mans het ingedruk rondom my, met ‘n paar langs my 
sodat ek nie verdag sou lyk nie. Die mans wat my wou doodmaak het daar 
aangekom. Dit was asof die Mafia my gesoek het. Hulle het my nie gekry nie 
danksy die beskerming van vreemdelinge wat geweet het wie die vyand was. 
 
Die geheelbeeld hier is dat Elohim soms mense gebruik om te beskerm wie Hy 
wil beskerm.  
 


Hand 18:9-10 En Yeshua het deur ‘n visioen in die nag aan Paulus gesê: Wees 
nie bevrees nie, maar spreek en moenie swyg nie; want Ek is met jou, en 
niemand sal die hand aan jou slaan om jou kwaad aan te doen nie, want Ek het 
baie mense in hierdie stad. 
 
Yeshua wil Sy toekomstige Bruid wettig beskerm. 
 


As jong man wat op trou gestaan het, was Roy baie beskermend teenoor sy 
toekomstige bruid en hy het dit in sy huwelik oorgedra. Nadat hy in die hemel 
was, weet Roy nou dat Yeshua Sy toekomstige bruid wil beskerm tot ‘n mate 
wat ver bo ons begrip is, as gevolg van Sy liefde. Om jou van Sy liefde vir ons te 
oortuig, moet jy weet dat Yeshua nogtans sou gedoen het wat Hy vir ons gedoen 
het – al sou Hy vooraf geweet het dat daar slegs een persoon sou wees wat Sy 
offer vir ons aanvaar het! Hy sou dit steeds gedoen het vir daardie een persoon! 
Een persoon gered! Jy moet dit besef. Weet dat Yeshua die gemeente teen 
haar vyand wil beskerm! Om ‘n bietjie van die probleem te verstaan, kom ons 
kyk na die volgende toneel. Dit geld vir ‘n man wat reeds getroud is, besig is om 
te trou, of gaan trou. 
 Ons kyk na ‘n man wat op trou staan met ‘n meisie wat hom besteel en wat 
hoereer met ander mans.  

Hierdie man is egter onvoorwaardelik lief vir sy toekomstige vrou en hy vergewe 
haar aanhoudend. Eendag kom die polisie (die Satan) en arresteer die 
toekomstige vrou en neem haar gevange. Daar is eenvoudig niks wat die 
liefdevolle toekomstige man kan doen nie, al het hy haar vergewe. Sy word 
gevange gehou omdat dit ‘n wetlike saak is! Ons hoop dat jy ‘n parallel kan trek 
met Yeshua se posisie ten opsigte van Sy gemeente/Bruid. As jy werklik wil kyk, 
is dit nie moeilik om te sien dat die gemeente in die wêreld onbewustelik 
gevange gehou word nie.  
 In die oorspronklike profesie aan hierdie bediening het Elohim gesê, “Ek 
begeer om aan julle die prys (beloning) te gee!” Roy het dit nie verstaan nie en 
het gedink, “Dit is die Skepper van die heelal wat hier praat; as Hy dit vir ons wil 
gee, hoekom doen Hy dit nie?” Toe Hy met Roy gedeel het rondom hierdie 
bediening en die doel daarvan, het Elohim persoonlik vir hom gesê, “Ek wil iets 
bou wat nie afgebreek kan word nie!  Dis alles ‘n kwessie van wetlikheid! Elohim 
kan nie Sy Bruid beskerm as sy Hom beroof nie! Dit sou onwettig wees! 
Maak nie saak hoe lief Hy haar het, of sy Hom nie, YHWH oortree nie Sy eie wet 
nie. 
 


Elohim openbaar sy beskerming  
is meer as wat Roy gedink het. 


 (Selfs al het jy die volle wapenrusting van Elohim aan,  
kan jy steeds nie jou rugkant dophou nie!) 


 
Inleiding: 
 Roy se ma het voor haar tyd na Yeshua gegaan, voor haar doel op aarde 
volvoer was. Naby die einde van haar lewe het hy by haar sitkamer ingestap en 
toe sê sy hierdie woorde aan hom: “Roy, ek het soveel dinge verkeerd 
geïnterpreteer. Vat al my goed (bedoelende al haar geskrifte en aantekeninge 
van die “sake van die Gees”) en gebruik hulle op enige manier wat jy kan. Vertel 
hulle!” Jy sal deel van die rede hoekom sy dit gesê het later in hierdie hoofstuk 
verstaan. Sy wou hê dat Roy ander Christene moes vertel wat sy gemis het. Sy 
wou nie hê hulle moes dieselfde doen nie! ‘n Rukkie na sy ma se afsterwe het 
Yeshua vir hom gevra: “Gaan jy jou moeder eer?” Hierdie artikel bevat slegs ‘n 
klein deeltjie van alles waarvan sy gepraat het. 
 [Yeshua het hierdie boodskap in hierdie artikel aan hom op die oggend van 
29 Maart 1999 in ‘n nagvisioen bevestig. Moet asseblief nie hierdie boodskap 
ligtelik opneem nie.]  
 


Elohim Openbaar Dat Sy Beskerming Meer is as wat Roy Gedink het! 


 


 Yeshua het een keer aan ‘n kennis van Roy gesê, “Dit is noodsaaklik om 
tiende te betaal.”  

Hy het op daardie tydstip geweet dat nie hierdie persoon, of hy self werklik die 
gewigtigheid besef het van wat Elohim gesê het nie. Maar hy het geweet dat 
Elohim wat die hemel en aarde geskape het, het dit deur Sy eie mond gesê, 
“Dit is noodsaaklik om tiende te betaal.” Kan jy sien hoe belangrik dit is as 
Elohim, ons Skepper, gesê het dit is belangrik? Dit moet werklik belangrik wees! 
Natuurlik praat Yeshua van die korrekte wyse om tiendes te hanteer! Hy ag 
nie die verkeerde hantering van tiendes as tiende gee nie. Hy is ‘n Elohim van 
absolute waarheid. 
 Roy het reeds met ons gedeel oor wat Yeshua vir hom gewys het rondom Sy 
beskerming en die feit dat Hy werklik Sy mense wil beskerm. Op 13 Maart 1999, 
het Yeshua aan Roy in ‘n naggesig openbaar dat Sy beskerming meer was as 
wat hy gedink het.  Yeshua het Roy opdrag gegee om met mense te deel wat Hy 
vir hom gewys het. Hy is besig om die prent van beskerming te vergroot ten 
opsigte van korrekte hantering van tiendes. 
 
Roy ontvang ’n toneel, Saterdag, 13 Maart 1999.  
 Ek het saam met my gesin in my Pa se sitkamer gesit. Ek het by die groot 
venster uitgekyk na die suide, na dieselfde landery wat Elohim gebruik het om vir 
my Sy beskerming van die vyand se vloede te wys. Dit was ‘n aangename, 
vreedsame, sonnige dag, maar skielik het ek ‘n tornado gesien, ‘n redelike 
grote, wat in daardie landery neergedaal het en dit was oppad na die huis toe. 
Die son het steeds geskyn. Ek het opgespring en vir almal gesê om skuiling te 
soek, om in die kelder in te gaan, want daar was ‘n tornado oppad! Hulle het nie 
beweeg nie en ek het aangehou sê: “Gaan! Gaan! Komaan!” soos ek deur die 
huis na die kelderdeur beweeg het. Ek het tot by die kelderdeur gekom en het 
gewag om hulle in te help na veiligheid daar was. Ek het by die agterdeur 
uitgekyk en gesien dat die tornado aan die kom was oor die area waar die skuur 
gestaan het. Dit was so groot soos die agtererf. Ek het vir die gesin geskree dat 
dit by die skuur was en dat dit op pad was: “Soek skuiling!” Pa het eindelik vanuit 
die kombuisdeur verskyn en ek het my ouer broer in die kombuis gesien. My 
jonger broer was ‘n bietjie verder weg en die beeld van hom was nie duidelik nie. 
Ek het paniekbevange vir almal gesê om skuiling te soek, maar niemand het 
regtig daarin belanggestel nie.  
 Hulle het nie geglo daar was ‘n tornado daar buite nie. Dit was altemit ‘n 
sonnige dag! Pa het nou naby genoeg gestaan sodat ek hom ‘n stoot kon gee in 
die deur se rigting terwyl ek sê: “Gaan in die kelder in!” Hy het ‘n paar treë gegee 
soos ek hom gestoot het, maar toe stop hy net toe hy by die deur kom. Omdat 
hy nie daardie laaste tree wou gee by die kelderdeur nie, het hy by die trappe 
afgestruikel, geval en halfpad met die trappe af tot stilstand gekom. Hy het op sy 
rug geval en was in pyn. Ek kon hom nie kry om verder teen die trappe af te 
beweeg nie. Hy was slegs halfpad onder die beskerming en ook net so ver 
omdat ek hom daardie eerste stoot gegee het. 

 Ek het eindelik self met die trappe af beweeg, in die beskerming in, toe sien 
ek dat die mure en fondasie van nuwe beton gemaak was en baie dikker as 
normaal vir kelders.  Ek het gesien dat die beskerming baie beter was as wat 
ek gedink het. Ek het steeds deur alles vir my gesin geskree om skuiling te 
soek. Toe wonder ek by watter deel van die muur die beste beskerming sal 
wees, want ek het geweet dat die tornado nou die agtererf binnegekom het. Ek 
het gesien (in die gees) dat daar ‘n deel was waar die kelder ‘n beton dak gehad 
het en ek het geweet dat dit die beste plek sou wees om te skuil. Ek het geweet 
dat dit onder die slaapkamer was en spesifiek reg onder die bed. Ek was besig 
om te soek na hierdie plek toe die toneel geëindig het. 
 Om vir jou bietjie agtergrond te gee sodat jy die toneel en Elohim se 
boodskap kan verstaan, sal ons ‘n paar dinge openbaar wat in Roy se lewe 
gebeur het en in die lewens van sy ouers. 
 Eerstens, die beton wat nuut was en dikker as normaal vir ‘n keldermuur was 
dieselfde hoë gehalte beton wat in die muur van beskerming was rondom die 
landery. Dus het die beskerming waarvan ons praat te make met die eerste 
toneel van beskerming genoem in die artikel: “Yeshua wil sy Bruid wettiglik 
beskerm.” Daar is ‘n rede waarom Yeshua hierdie 
toneel as die eerste toneel van beskerming gegee 
het. Dit is Sy basiese beginsel (grondbeginsel) van 
fundamentele beskerming vir ons. 
 Ons het hierdie skets weer ingesluit om jou 
geheue te verfris. Die grys lyn verteenwoordig die 
vloedmuur teen die vyand in die eerste toneel van 
beskerming. 
 Om te verstaan waarom Yeshua openbaar het dat Roy se pa omtrent halfpad 
onder beskerming is, moet ons let op die gebeure rondom sy ma se afsterwe. ‘n 
Tyd gelede het Yeshua vir Roy beveel om ‘n vloeidiagram van sy ma se lewe op 
te stel, wat die “sake van die Gees” sou insluit wat sy van Yeshua ontvang het. 
Ons sal ten minste een van daardie “sake van die Gees” in hierdie artikel 
openbaar. Ons moet ook begryp wat die simboliek beteken, veral wat die 
agtererf in beide tonele verteenwoordig. Maar eers, ‘n bietjie agtergrond rondom 
Roy se ma sodat jy ‘n beter begrip kry van haar, die situasie van die kerke en die 
gebrek aan kennis en begrip wat haar lewe beïnvloed en uiteindelik prematuur 
beëindig het. 
 Roy se ma was geliefd deur baie en geken as ‘n vrou met groot geloof. As 
jong vrou is sy wonderbaarlik genees van hartprobleme toe sy by ‘n kerkdiens 
ingestap het in Denver, CO. Yeshua het haar kragdadig geseën met daardie 
soewereine gebeurtenis, sonder dat enigiemand anders betrokke was.  
 Haar dokter het gesê dat sy genees was en die hart van ‘n 16-jarige gehad 
het. Sy ma was ‘n geestelike oorlogsvoerings-leraar, ‘n verkondiger van die 
evangelie en was bekend daarvoor dat sy boodskappe van Elohim ontvang het.  

 Mense het na haar gekom en gevra: “Wat sê Yeshua ?” Sy was ‘n biddende 
vrou. Toe Roy vir Elohim so sterk ervaar het in 1980, is hy in ‘n visioen gewys 
om vir sy ma dankie te sê dat sy vir hom gebid het. Hy het dit onmiddellik 
gedoen. 
 Met hierdie agtergrond kan ons nou ‘n deel van sy ma se vloeidiagram 
bekyk, spesifiek die laaste paar jaar van haar lewe. Roy se ma het siek geword 
en is gediagnoseer met kolon kanker. Sy het chemoterapie ondergaan en 
natuurlik is daar deur baie Christene vir haar gebid. Sy was voorbereid vir ‘n 
operasie om die deel van haar kolon wat die kanker bevat het, te laat verwyder. 
Die oggend na die operasie was Roy en sy vrou langs haar bed. Sy het vir Roy 
vertel dat sy ‘n droom gehad het en dat Yeshua gesê het sy moes dit vir hom 
vertel.  
         Sy het gesê daar was ‘n pragtige, sterk boom in ‘n 
park. Rondom hierdie boom was ‘n grag vol vuil water. In 
die gras buitekant hierdie grag het ‘n slang weggekruip; dit 
was gereed en op pad na die boom, hoewel dit nie op 
daardie stadium beweeg het nie. 
 Sy ma het vir hom gesê dat sy geweet het sy was die boom. Yeshua het 
daardie oggend met Roy gepraat oor mense wat gesag in hulle lewens gehad 
het, soos dokters en bankiers. Hy het geweet uit dit wat hy gehoor het, dat die 
dokter wat die operasie uitgevoer het nie positief sou praat rondom haar 
moontlike herstel van die kanker nie. Roy-hulle het gedoen wat die meeste 
“Woord” mense doen en sy (die dokter) se gesag om in haar lewe in te spreek in 
die geestesrealm verwyder.  
 Op daardie tydstip het Roy gedink dat dit wat Yeshua met hom gedeel het 
die oggend, die troebel water rondom die boom was. Hy was verkeerd! Die 
Heilige Gees het ‘n ware beeld (deur die droom) van sy ma se situasie verskaf 
en Yeshua wou hê dat Roy die droom moes ken, omdat die korrekte 
interpretasie later deur Hom openbaar sou word. 
 Die korrekte verklaring is dat die slang Satan is. Die boom was sy ma, maar 
rondom haar fondasie het mense ‘n grag gegrawe wat veronderstel was om die 
boom te beskerm (gragte is gegrawe rondom kastele om hulle te help beskerm 
teen aanvallers). Die water wat hierdie boom (sy ma) gevoed het, het die boom 
sterk en gesond gemaak, maar dit was troebel (vuil) en het nie beskerming 
gebied teen die vyand (slang) nie. As die water helder was, sou sy ma of 
enigiemand die slang deur die water kon sien aankom (die water vanaf die troon 
van Elohim is helder en jy kan daardeur sien). Die boom moes geplant gewees 
het by ‘n rivier met helder water. 
 Om voort te gaan met wat in sy ma se lewe gebeur het: natuurlik het sy 
aangehou om doktersondersoeke te hê. Later het haar geloof en die geloof van 
ander haar tot die punt gebring dat die dokter (verbaas soos hy was) 
aangekondig het dat haar liggaam skoon van enige kanker was.  

Die gesin en die Christene wat daarvan geweet het, het gesê: “Eer aan Elohim! 
Dankie Yeshua!” en al daardie dinge wat ons op ons manier doen. Die woord 
wat sy ma geglo en geleer het, het haar (die boom) al die jare gevoed en deur 
geloof het dit haar gesond en vol lewe gemaak, net soos haar droom aangedui 
het. Maar onthou, die “woord” wat sy ma geglo het, daardie “woord” wat haar 
“tot gesondheid gevoed het”, het geen beskerming teen Satan self gebied nie, 
wat duidelik in die droom gewys was. 
 Om voort te gaan met wat gebeur het: ‘n Paar weke na die dokter 
aangekondig het dat haar liggaam vry van kanker was en hulle almal verheug 
was, het sy ma begin siek voel. Hulle het niks daarvan geweet voor sy ma dokter 
toe is en dié vir Roy gesê het haar liggaam was vol kanker, dat daar niks was 
wat enigiemand kon doen behalwe Elohim nie! 
 Dit was tydens hierdie periode dat Yeshua vir Roy ‘n visioen gegee het:  
Hy het sy ma gesien staan in haar agtererf en in ‘n oogwink het hy ‘n groot 
slang gesien wat haar oombliklik verorber het. Hy het geweet dat Satan sy 
ma gevat het. Hy het ook geweet dat die plek waar hy haar verorber het (in die 
agtererf) belangrik was ten opsigte van die vloeidiagram. Maar Roy het nie 
verstaan waarom sy die een oomblik gesond was en vol kanker die volgende 
nie.  
 Daar was baie gebed deur verskillende groepe by haar huis, sommige 
waarvan Roy deel was. Almal het alles gedoen wat hulle geweet het om te doen, 
maar sy ma het oor die algemeen net erger geword. Roy het gesê as hy 
terugkyk na die gebedsbyeenkomste, het dit altyd sy ma gesonder en beter laat 
voel op een of ander wyse, maar dat dit altyd van korte duur was. Dit was 
gedurende hierdie tyd dat Yeshua vir hom in ‘n droom        gewys het dat skape 
besig was om daardie selfde slang wat sy ma oombliklik verslind het, te eet (in te 
sluk). Roy is gewys dat dit nie gedoen kon word nie. Die enigste wyse 
waarop ons met die duiwel kan deel, is deur dit wettig te doen, soos Yeshua het. 
 Sy ma het aan ‘n stoel vasgekluister geraak. Toe beveel Yeshua een oggend 
vir Roy om met haar te gaan praat as ‘n profeet, en nie as haar seun nie. Hy het 
gesê, “Vertel haar die waarheid!” Hoe sal jy daarvan hou om dit as opdrag te 
kry? In elk geval, Roy het gegaan om haar te sien en die enigste wyse wat hy 
geweet het om te begin was met wat Elohim vir hom gesê het daardie oggend. 
Hy het vir haar gesê dat hy daar was om met haar as ‘n profeet te praat, nie as 
haar seun nie. Sy het dit met ope arms verwelkom. Hy het sy pa langs haar laat 
sit om ook te luister. Roy het vir haar gesê om Elohim te soek in alles wat hy vir 
haar gaan vertel en het geweet dat sy dit sou doen. Roy het baie dinge hanteer 
en verduidelik, soos drome en “sake van die Gees” wat hy geweet het sy 
ontvang het deur die jare en verkeerd interpreteer het. Roy het haar op die ou 
end weer vertel van die tiendes, die korrekte hantering daarvan en wat hy geleer 
het oor geregtigheid in ‘n korporatiewe liggaam. Hy het haar ook vertel van die 
visioen van die slang wat haar in haar agtererf verorber het.  

Roy het verskeie kere teruggegaan en hulle het wonderlike gesprekke gehad oor 
baie dinge. Tydens een van die ontmoetings het sy vir Roy gesê dat sy verstaan 
het wat hy gesê het oor Elohim se tiendes en dat sy sy pa versoek het om al 
hulle tiendes te gee aan die kerk waar Roy op daardie stadium was. (Jy moet 
begryp: sy was die hoof stigter van die kerk waarby sy betrokke was.) Roy het 
gedink: “Hoe gaan Pa dit hanteer?” Wel, hy het nie. Sy pa het besluit om die 
helfte van hulle tiende te gee aan die kerk waar Roy was en die ander helfte aan 
hul eie kerk. Hy handhaaf steeds tot vandag toe hierdie verdeling. Dit is waarom 
die Heilige Gees (die Gees van waarheid) openbaar het dat Roy se pa halfpad 
in die beskerming in was in die eerste toneel met die tornado op pad na die 
huis deur die agtererf! 
 Die agtererf het te doen met ons rûe. Jy word simbolies voorgestel as ‘n huis 
en die agtererf is jou rugkant. (Dit kan ook jou verlede, of tradisies uit jou verlede 
beteken, maar in hierdie geval het dit te make met die rugkant se beskerming). 
Selfs al het jy die volle wapenrusting van Elohim aan, kan jy steeds nie self 
jou rug dophou nie. Dink daaroor! Jy kan nie self jou rug beskerm nie. Elohim 
is die enigste een wie kan! (In die toneel van die landery met die 
betonbeskerming het daardie muur van beskerming in die agtererf begin!)  
 Die openbaring wat Roy nie kon ontken wat Yeshua vir hom gegee het nie, 
was niks anders nie as ‘n groot bevestiging van wat Elohim vir hom geleer het 
oor Sy beskerming. Hy het vir Yeshua gevra: “Sou my ma vandag hier gewees 
het en haar bediening kon vervul, as sy nie van U gesteel het deur onwetend U 
tiende aan ‘n kerkliggaam te gee wat dit in hoerery spandeer het nie?” Roy het 
verwag dat Yeshua vir hom in ‘n droom ‘n bevestiging sou gee, of ‘n visioen, of 
een of ander woord, maar jy weet hoe Yeshua is! Hy het Roy eenvoudig 
teruggevat na die skrifgedeeltes wat Hy oorspronklik vir hom gewys het om hom 
te leer oor hoe om Sy tiende reg te hanteer. Roy het na die laaste deel van 
daardie eerste stel skrifgedeeltes gekyk.   
 . . . die heerlikheid van YHWH jou agterhoede wees... (jou beskerming!) 


 
 Yeshua is die enigste een wat aan ons beskerming teen Satan kan gee en 
dit is Sy Heerlikheid!  
 
Jesaja 58:6–8 Is dít nie die vas wat Ek (Elohim) verkies nie: (YHWH het verkies 
om sonder Sy rykdom, Sy tiende klaar te kom) dat julle losmaak die bande van 
goddeloosheid, dat julle afhaal die stroppe van die juk en vry laat weggaan die 
verdruktes en elke juk stukkend breek? Is dit nie dat jy jou brood breek vir hom 
wat honger het, (ons is Sy hande, as ‘n gemeente en as individue) en ellendiges, 
swerwelinge in die huis inbring nie? As jy iemand sien wat naak is, dat jy hom 
klee, en jou vir jou eie vlees nie verberg nie? Dan sal jou lig deurbreek soos die 
dageraad en jou genesing skielik uitspruit; en jou geregtigheid sal voor jou uit 
gaan, die heerlikheid van YHWH jou agterhoede wees (beskerming).  

Ten opsigte van hierdie skrifgedeeltes: 
 Onthou, Yeshua het vir Roy geleer dat Elohim besig is om te vas, deur 
sonder iets klaar te kom wat Syne is.  (Om te vas is om iets prys te gee – hetsy 
kos, of tv kyktyd ens) Sy Tiende is die enigste wat Hy vir Homself weerhou vir 
die uitsluitlike doelwit sodat die verdruktes kan vry kom. Ons is Sy middelaars, 
Sy hande, om die gee van die tiende op aarde te implementeer. Die resultaat 
daarvan om hierdie dinge korrek te doen is dat Yeshua se heerlikheid ons 
agterhoede, ons beskerming word. Eintlik, as jy dit ondersoek, sien jy ‘n prent 
van hoe Elohim ons na Hom toe versamel. Dus word Hy ons beskermer en doen 
alles wat nodig is vir ons situasie! 
 Elohim se voorskrifte eindig nooit! Dit is ‘n belofte! Na sy ma se afsterwe 
het Yeshua vir Roy ‘n groot dubbelverdieping huis op ‘n heuwel gewys; dit kon ‘n 
herehuis gewees het, want dit was groot genoeg. Hy het gevra: “Sou dit nie 
lekker gewees het as sy lank genoeg geleef het om hier te bly nie?” Roy het 
geweet dat dit ‘n plek was waar sy moes gebly het. Sy ma is nie dood, of deur 
Satan verteer, deur ‘n gebrek aan geloof nie!  Sy het prematuur huis toe 
gegaan oor haar gebrek aan kennis. Elohim sê, (Hosea 4:6) “My volk gaan ten 
gronde weens ‘n gebrek aan kennis: . . .” 
 Omdat Elohim bevestig het hoekom sy ma te vroeg gesterf het, kon hy die 
groter prent sien van waarom Elohim die beeld van die hoer gegee het. Die 
hoer mis nie net redding danksy haar lerings nie, maar bring ook dood voort in 
ons fisiese lewens as gevolg van haar weë!  
 


Spreuke 7:24-27 24 Hoor dan nou na my, seuns, en luister na die woorde van 
my mond. 25 Laat jou hart nie afwyk na haar weë nie, dwaal nie rond op haar 
paaie nie. 26 Want baie is die gesneuweldes (baie sterk manne – King James) 
wat sy laat val het, en talryk almal wat deur haar vermoor is (Roy se ma). 27  
Haar huis is weë na die doderyk, wat afdaal na die kamers van die dood. (Roy 
se ma).  Spr 7:21-23  21 Sy het hom verlei deur haar baie mooipraatjies, (Roy se 
ma). deur die gladheid van haar lippe het sy hom verlok. 22 Hy loop skielik agter 
haar aan soos ‘n bees wat na die slagpaal gaan, en soos voetboeie wat dien tot 
tugtiging van die sot, Spr 23 totdat die pyl sy lewer splits; soos ‘n voël haastig na 
die vangnet vlieg—sonder om te weet dat dit ten koste van sy lewe is. (Roy se 
ma). 
 Roy se ma was ‘n sterk Christen en sy het baie mense na Yeshua gelei. 
Maar net so het baie van julle ook!  Yeshua roep ons almal (die gemeente) uit 
hoerery uit, want dit is vir jou eie beswil. (Lewe!) 
 Ons kan persoonlik onder Elohim se beskerming wees sonder gebed en 
oorlogvoering. Elohim het dit aan Roy bevestig deur sy Gees! Hier is ‘n gedeelte 
van ‘n prent wat Yeshua vir Roy gegee het op Maandag 15 Maart 1999. 
 


      . . . Ek het gestaan in ‘n laagte wat in ‘n spruit of rivier ingeloop het waar ‘n 
paar mans besig was om vis te vang.  

(Hierdie mans verteenwoordig die Vissers van Mense.) Ek het afgekyk na my 
voete en ‘n baie lang slang gesien wat gelyk het asof dit dood was. (Die Vissers 
van Mense het nie geweet dis daar nie.) Dit het plat gelyk, asof ‘n padroller oor 
dit gery het en het in ‘n lang reguit lyn gelê al met die rivierbank langs. Daar was 
absoluut geen beweging nie en dit was dieselfde kleur gekamoefleer as die 
grond. Ek het gedink: “Daardie kêrel is nie dood nie. Dit wil net so voorkom.” Ek 
het ‘n reghoekige boks met ‘n handvatsel gevat en die slang twee keer probeer 
slaan, maar die boks het klein wieletjies aan die bodem gehad. Dit het nie 
werklik die slang getref nie as gevolg van die wiele. (Dit het my herinner aan ‘n 
tas met wiele, maar dit was nie een nie.) Die slang het daar gelê en asof dit dood 
was nie beweeg nie, selfs na ek dit met die boks geslaan en rondgestoot het. Ek 
het eindelik die boks eenkant gegooi, my voet opgelig en probeer om direk op 
die slang se kop te trap met my hakskeen. Dit het ek gedoen net toe die slang 
homself opgelig het tot dit bietjie meer as ‘n voet hoog was en my wou pik. (Dit 
was lewendig soos ek geweet het dit was; die misleiding was verby.) Die slang 
het alles probeer om my te pik op die vreeslikste maniere, maar dit kon nie. Ek 
het dit toe oor en oor met my hakskeen getrap. Elke keer as ek dit op die kop 
getrap het, was dit soos ‘n kronkelveer. Dit het na ‘n ander plek gehop, heeltyd 
gereed om my te pik, maar dit kon nie. Ek het al agter dit aanbeweeg, telkens 
met ‘n trap op die kop. Ek kon dit nie doodmaak of daarvan ontslae raak nie; dit 
was altyd daar, maar dit kon my ook nie pik nie... 


 
 Ons glo hierdie toneel is selfverklarend en dit openbaar definitief dat dit vir 
ons as Christene moontlik is om ‘n plek van beskerming teen die vyand te 
bereik. Roy kon nie van die slang ontslae raak nie en moes met hom deel, 
maar dit kon hom ook nie pik nie! As Christene kan ons nie oorlogvoering 
vir ons agterhoede doen nie!! Deur geloof kan jy sê dat Yeshua jou rug 
beskerm soveel as jy wil en dit sal nie gebeur nie. Dit is dieselfde as waneer ‘n 
Christen deur geloof reken, en verkondig, dat waterdoop jou red. Hulle kan dit 
hul lewe lank doen en sê net om op die ou end uit te vind dat dit nie waar was 
nie; hul geloof het dit nie ‘n werklikheid gemaak nie! Geloof verander nooit wat 
Elohim bedoel het wanneer Hy iets gesê het nie! Geloof verander nooit wat 
Elohim bepaal het nie en Elohim het bepaal dat Hy die Een is wie ons 
rugkante beskerm. As jy die regte geloof wil beoefen om jou agterhoede 
beskerm te kry (volgens Sy Woord), moet jy beoefen wat Elohim sê nodig is om 
daardie beskerming te hê. Dit plaas jou geloof in Hom, nie in jou eie vermoëns 
nie!  
 Waarna ons kyk in Jesaja 58:6 - 8 is ‘n verbondsbelofte wat altyd insluit – Jy 
doen dit en Ek sal dat doen.  Elohim sê dat as ons hierdie een ding doen (Sy 
tiende korrek hanteer), sal Hy ons agterhoede beskerm! Ons het eenvoudig nie 
ons deel korrek gedoen nie danksy die gebrek aan begrip. Hy kon nie wettig Sy 
deel doen nie, want ons het nie ons deel gedoen nie. 

 Roy se ma het ‘n regverdige oordeel ontvang. Elohim het vir hom in ‘n 
visioen presies gewys hoe sy ma se tiendes spandeer is. Dit het goed gelyk, 
maar uiteindelik was dood die resultaat. Verkeerde tiendes dra by tot dood – 
deur hoerery lewendig te hou deur deelname daaraan in die kerk. Dit was sy 
ma se dood! Dis hoe eenvoudig dit is. Daarom moet jy aan die hoer geen geld 
verskaf nie, maar as jy die hoer geld wil gee, gee vir haar jou eie, nie Elohim 
s’n nie! Op daardie manier is jy ten minste nie besig om Hom te beroof nie! 
 As jy die hoof van ‘n gesin is, moet ons byvoeg dat dit nie net jou lewe is wat 
Elohim sal beskerm nie. Ons moet iets verklaar van die toneel waar Roy by sy 
gesin is en die tornado by die agtererf sien inkom: Hy het geweet dat die hele 
gesin daar in die huis was, maar die wat hy gesien materialiseer het was die 
hoofde van gesinne. Elohim sê dat as die hoofde van gesinne onder die 
beskerming inkom, is hul gesinne beskerm. Sien jy die prentjie? Job se gesin 
was beskerm deur sy geregtigheid! Elohim deel met die hoofde van 
gesinne omdat hul verantwoordelik is vir hul gesinne se veiligheid teen die 
duiwel! 
 Onthou dat Elohim vir daardie kennis van my gesê het: “Dit is belangrik om 
tiendes te gee!” Elohim het nou aan ons openbaar nie net hoe om dit korrek 
te doen nie, maar meer rondom:  
 


WAAROM dit so belangrik is! 
 


 
 
Elohim demonstreer Spreuke 26:1,2 baie eenvoudig – Sy Beskerming teen 
moeilikhede (vloek). 
 


Spreuke 26:1,2  Soos sneeu in die somer en soos reën in die oestyd, so pas eer 
nie by ‘n dwaas nie. Soos die voëltjie wegfladder, soos die swaweltjie wegvlieg, 
so is ‘n vervloeking sonder oorsaak: dit kom nie uit nie.  
 
 Om ‘n klein bietjie agtergrond te gee:   Toe Yeshua Roy-hulle se groep in 
Kansas bymekaar gebring het jare gelede, het Hy openbaar dat die groep veel 
kleiner gaan raak as wat dit aan die begin was en dat Hy alles sou demonstreer 
wat Hy hulle sou leer.  Hy was absoluut getrou om dit te doen. 
 Hierdie afdeling openbaar ‘n demonstrasie van die Heilige Gees se lering, 
oor om onder ‘n vloek te wees en die beskerming wat ons kan geniet teen die 
vyand van die mens, deur Geestelik met Geestelik te vergelyk.  Dit is ‘n “prentjie 
van beskerming”  oor sake in ons daaglikse lewens. 
 Roy-hulle se groep het kleiner geraak, maar dit het dinge sodoende vir 
Yeshua makliker gemaak om beter met hulle te deel. Yeshua het aan die begin 
aan hulle gesê dat hulle lewens ‘n oop boek gaan word.  Ek dink die leser kan 
sien dat Roy se eie lewe redelik ontbloot word in hierdie boekies.  

Dit is noodsaaklik sodat mense in Roy hulle se lewens kan raaksien wat hulle nie 
in hul eie kan sien nie en herken nie. Hierdie hoofstuk gaan voort om Roy se 
lewe te ontbloot en daarmee saam ook gedeeltes van ‘n ander persoon se lewe, 
wie deel is van hulle bediening.  Ons noem hierdie persoon, Persoon B. 
 As gevolg van die grootte van hulle groep die vorige jaar en die 
ongehoorsaamheid van mense wie aan hierdie bediening hul tiende moes gegee 
het (volgens YHWH se opdrag), het Roy homself in die lae inkomstegroep 
bevind, kwalifiserend vir Earned Income Credit. Dit het beteken hy was deur die  
wet geregtig daarop om een of ander vergoeding van die staat te ontvang. 
Persoon B is ’n enkelmoeder en sy was ook wetlik geregtig op dieselfde tipe 
vergoeding.   Ons het “wetlik geregtig” beklemtoon, want ons praat nie hier van 
welsyn nie – reg of verkeerd – maar dat die geld waarop Roy en persoon B 
wetlik geregtig was, gesien moet word as iets wat wetlik aan hulle behoort het. 
 Voordat ons kom by Elohim se openbaring en demonstrasie van beskerming, 
laat ons eers hierdie skrifgedeelte invoeg. In Maleagi hoofstuk drie vertel Elohim 
vir Sy mense dat hulle Hom en hul volk beroof deur nie hulle tiendes korrek te 
hanteer nie. In vers elf openbaar Elohim ’n deel van wat Hy vir gehoorsame 
mense sal doen. 
 


Mal 3:11 Ek sal ook die sprinkaan (vernieler) vir julle afweer, sodat hy die 
opbrings van julle grond nie sal verwoes nie; ook die wynstok op die land sal vir 
julle nie onvrugbaar wees nie (sal nie sy vrugte voor die tyd afgooi nie – King 
James), sê YHWH van die leërskare.  
 


 Uit hierdie deel van die skrifgedeelte (sal nie sy vrugte voor die tyd afgooi 
nie) het Roy altyd geweet dat die vyand die mag het om tydsberekening omver 
te gooi met betrekking tot die vrug van ons hande, of wat hulle produseer. 
Elohim maak hier ‘n belofte dat as ons ons tiendes korrek hanteer, Hy die vyand 
daarvan sal weerhou om die vrug van ons land te vernietig en dat Hy sal sorg 
dat ons vrugte op hulle tyd sal wees (alles wat ons doen). 
 Teen die einde van 1998 het Elohim vir Roy laat predik aangaande tiendes 
en die betaling van agterstallige skuld. Persoon B het besluit om Elohim te 
beproef en het haar tiende korrek begin hanteer. Dit het nie ingepas in haar 
maandelikse begroting nie, maar sy het dit in elk geval gedoen. Dit het aan die 
begin heel goed gegaan en sy het Roy hulle meegedeel dat Elohim haar op 
verskeie maniere seën.  Maar kort voor lank het dinge begin moeilik raak en sy 
het geen manier gesien om haar maandelikse skuld te betaal nie en het dus 
opgehou tiende gee. Sy het geweet dat daar geld vanaf die staat na haar toe 
moes kom en het haarself voorgeneem om die tiende bedrae wat sy nie kon 
betaal nie van die staatstoelae te verhaal. Die volgende is ‘n vloeikaart van die 
ketting gebeure, met insae deur die “sake van die Gees” soos wat Elohim hulle 
gegee het. 

21 Februarie 1999:   
Yeshua openbaar dat sommige van die dinge wat Roy neergeskryf het 
duidelik gemaak sou word.  Die geskrewe goed op Roy se rekenaar het ‘n grys 
agtergrond gehad en met ‘n kliek van die muis was die grys weg.  Die woorde 
was nou swart en wit! 
 
23 Februarie 1999:  
Roy was gewys dat Persoon B en haar dogter sou sien hoe gewig 
bygevoeg word by ‘n onsigbare mag. Die gewig was ook beskerming. 
 
25 Februarie 1999:  
Yeshua het aan Roy ‘n visioen van sy kar gegee wat gewys het dat sy kar nog 
die oorspronklike rooi verf (verbond) van die vervaardiger opgehad het.  Dit het 
in die rigting van ‘n ander man se kar gekyk wat ook rooi was, maar dit was nie 
die verf van die oorspronklike vervaardiger nie (die mens se interpretasie van 
Elohim se verbond).  Die ander man se kar het geen stamper gehad nie.  In die 
toneel is aan Roy gewys dat al sou sy kar bokant die windskerm getref word, en 
selfs die metaal beskadig, die windskerm nie sou breek nie. Yeshua het hom 
gewys (deur Sy Gees) dat hy beskerming het wat die ander man nie het nie.   
 
1 Maart 1999:  
Persoon B het aan Roy haar federale en staatsinkomste belasting gepos.  Hy 
het haar gehelp om albei voor te berei. 
 
15 Maart 1999:   
Roy het ook sy eie vorms ingevul en twee dae later weggestuur. 
 
17 Maart 1999:   
Sy en Roy het albei hulle federale belastinggelde op dieselfde dag ontvang. Roy 
het syne elektronies gedoen en sy het hare met die pos gestuur.  ‘n Hele ruk 
voordat enige van die twee se gelde gearriveer het, het Persoon B besluit om 
voort te gaan en haar federale geld te gebruik om die tiende geld in te haal en 
sodoende die staat daarvoor te gebruik. Roy sê hy probeer om Elohim se tiende 
eerste te verhaal. (na alles is dit nie ons s’n om te gebruik nie.)  


 
16 April 1999:   
Roy het die geld wat hy van die staat Kansas ontvang het gedeponeer.  Persoon 
B het ook haar geld van die staat af verwag en omdat Roy reeds syne ontvang 
het het sy ernstig tot Elohim begin bid oor haar geld. Sy het haar belastingvorms 
17 dae vroëer as Roy ingestuur en Roy het alreeds syne ontvang.  Sy het toe vir 
Roy en sy vrou gevra om saam met haar te bid om uit te vind wat het van haar 
geld geword.  Persoon B het uiteindelik ‘n antwoord ontvang.   

Sy was gesê: “Hy het dit.”  Sy het dit aan Roy se vrou vertel en gewonder “Wie 
het dit?” Persoon B het aangedui dat YHWH beheer oor haar geld geneem het 
en dat Hy besig was om iets daarmee te doen.  Persoon B het aanhou bid 
aangaande die geld.   
 


23 April 1999:   
Persoon B is ‘n droom gegee.  Die droom is verkort maar jy sal die idee kry.  In 
die droom was sy ‘n offer gemaak om ‘n trailer house te gebruik om in te woon 
deur ‘n persoon wat nie tiendes betaal nie en wat saam bly met iemand van die 
teenoorgestelde geslag sonder dat hulle getroud is. (Hulle trailer house.) 
Persoon B het die trailer house binnegegaan en toe sien hulle dat dit geen 
interne muurpaneel, geen isolering bevat nie en dat die vloer geen bedekking in 
die woonkamer gehad het nie. Die kombuisvloer het gate gehad en die 
slaapkamer en badkamer was aangebou by die trailer house. Sy het gesê die 
deel van die droom wat uitgestaan het, was die feit dat sy self geweet het hoe 
om die trailer house te herstel en bewoonbaar te maak.  
 Gedurende hierdie tydperk het Roy se vrou gesels met persoon B en sy het 
haar eenkeer gevra of sy weet van enige iets wat sy kon gedoen het om te 
veroorsaak dat haar geld vertraag word. Persoon B het toe erken dat sy gedink 
het dit mag so wees omdat sy nie haar tiende betaal het nie. Roy en sy vrou het 
vermoed dat dit die geval is, maar niks aan haar laat blyk nie. (Mense hou nie 
daarvan om vertel te word dat iets wat in hulle lewens gebeur het, veroorsaak is 
deurdat hulle nie hul tiende betaal het nie. Selfs al is dit waar. Hulle bou mure 
om hulle. Al wat ons hierop kan sê is om te kyk wat gebeur het met mense in die 
Ou Testament wanneer hulle nie hul tiendes betaal het nie.)  
 


Tussen 23 April en 30 April 1999: 
Persoon B kom na Roy se huis en praat oor haar tjek van die staat af. Sy het 
gesoek na die rede waarom sy dit nog nie gekry het nie. Sy het terloops die 
droom genoem en hom daarvan vertel. Hy het aan haar verduidelik wat dit mag 
beteken. (Ons openbaar slegs ’n bietjie van wat hy haar vertel het oor die 
simbole in die droom.) Hy het aan haar gesê hy is nie seker nie, maar dat dit 
beslis in die situasie-toneel pas. Hy het gesê die sleepwa-huis verskaf geen 
beskerming nie, selfs nie teen hitte of koue nie. Hy het gesê dat sy volgens die 
droom alle probleme kon oplos. Sy het reeds geweet sy het nie tiendes betaal 
nie – dit wat beskerming bied in sekere situasies, soos Elohim hulle gewys het. 
Hy het dit duidelik gemaak dat dit beslis in die toneel pas, maar dat hy dit nie op 
daardie manier wou vertolk, eenvoudig as gevolg van wat hulle geleer is nie. Hy 
het haar vertel hulle benodig bevestiging van Elohim dat wat hulle dink reg is. Op 
daardie stadium was hy nie seker waarna “Hy het dit” verwys nie (sien 16 April 
1999 hierbo).  

30 April 1999:   
Elohim het Roy ’n toneel laat sien van twee grys prente wat saamvoeg. Die twee 
prente het saamgesmelt onder ’n opskrif vir ’n enkel prent. Hierdie grys prent het 
toe skerper vertoon, terwyl dit die grys agtergrond verloor het en sodoende ’n 
helder prent onder die opskrif openbaar het. Dit was die boonste gedeelte van sy 
pa se veld wat hulle tevore gebruik het. Die een toe Elohim die betonwal van 
beskerming teen die vyand se vloede openbaar het. Die hele prent is hier 
geplaas met ’n titelopskrif om die opskrif wat Roy gesien het te verteenwoordig. 


 


Hoofopskrif XXXXXXXX 
XXXXXXXXXXXXXX 


 


Dit is belangrik om op te merk dat Elohim gesê het 
dat dit wat Hy op hierdie stadium opgeklaar het, 
slegs ’n gedeelte van die totale beskerming was 
wat Hy voorsien. Die hoofopskrif is vir alles van die 


prent van beskerming. Wat Hy eintlik openbaar is dat hierdie belangrik genoeg is 
om die hoofopskrifte te haal.  
 


 Voordat hierdie ondervinding als verby was, het Yeshua met Roy gepraat oor 
“Hy het dit!” Hy is toe ingelig: dat die Drie-eenheid nooit so van mekaar praat 
wanneer hulle na mekaar verwys nie; dat dit Satan was wat dit gehad het! 
  


 Roy het ontwaak uit die toneel en hy’t geweet hulle het hul bevestiging gekry. 
Hy het teruggekyk in die vloeikaart en alles gesien wat hy hulle gedeel het tot op 
daardie punt. Toe hy alles waargeneem het, het hy geweet Elohim het ’n 
beskerming aangebied en gedemonstreer wat Roy gehad het, maar wat Persoon 
B nie gehad het nie:  Beskerming teen moeilikhede. 
  


1 Mei 1999:  
Dit het minder as 30 dae geverg vir Roy om sy geld van die staat te kry. Persoon 
B het ook haar geld van die staat ontvang, maar eers na 60 dae. Dit het vir haar 
groot probleme veroorsaak. Roy wil nie voorgee dat hy weet hoe die vyand 
Persoon B se fondse vertraag het nie. Eintlik is dit nie belangrik hier nie. Dit is 
die prent van beskerming wat belangrik is, sodat ons kan weet watter tipes 
beskerming Elohim in ons daaglikse lewe sal verskaf. Maar Elohim was nog 
nie klaar nie!  
 


Sondag 2 Mei 1999:  
In die nag is aan Roy drie sinne gewys met vuur rondom die woorde. Hierdie 
was verbond sinne, woorde in rooi. Hy het Spreuke 26:1 en 2 ontvang: Soos 
sneeu in die somer en soos reën in die oestyd, so pas eer nie by ‘n dwaas nie. 
Soos die voëltjie wegfladder, soos die swaweltjie wegvlieg, so is ‘n vervloeking 
sonder oorsaak: dit kom nie uit nie.  

  Hieruit het Roy geweet hy sou in die kerk moes gaan meedeel wat Elohim 
aan hom geopenbaar het oor beskerming teen moeilikhede. Hy kan onthou hoe 
hy die groep daaraan herinner het dat die volgende uit bg Skrifgedeelte aan die 
begin aan hom gegee was, toe Vader hulle die eerste keer bymekaar gebring 
het: ‘n vervloeking sonder oorsaak: dit kom nie uit nie. Hulle het altyd deur 
hierdie Woord geweet dat daar ’n rede vir alles is – dat ’n vloek nie op sy eie 
kom nie, dat daar ’n rede is waarom dit gekom het! 
 


Spreuke 26:1,2  Soos sneeu in die somer en soos reën in die oestyd, so pas eer 
nie by ‘n dwaas nie. Soos die voëltjie wegfladder, soos die swaweltjie wegvlieg, 
so is ‘n vervloeking sonder oorsaak: dit kom nie uit nie.  
 
Wat is ’n vloek? 
Soos sneeu in die somer en soos reën in die oestyd... Dit wil nie sê jy sal nie ’n 
oes of ’n somer hê nie. Dit sê jy sal daartydens harde bene kou... Soos die 
voëltjie wegfladder, soos die swaweltjie wegvlieg... Het jy al ooit ervaar hoe ’n 
kwaai voël afduik op jou kop? Dit is ’n lastigheid! ...‘n vervloeking sonder 
oorsaak: dit kom nie uit nie. Hiermee sê Vader daar is ’n rede vir al hierdie 
lastighede. Daar is ’n rede waarom hulle gekom het! 
 Wat het toe van Persoon B en haar dogter geword onder al hierdie dinge 
deur? Onthou wat Elohim aan Roy openbaar het oor Persoon B op:  
 
23 Februarie 1999       Hy was gewys dat Persoon B en haar dogter sou sien 
hoe gewig bygevoeg word by ‘n onsigbare mag.  Daardie gewig was ook 
beskerming.   
 
 Wel, dit was wat met hulle gebeur het. Gewig was gevoeg by die 
belangrikheid van korrekte tiende. Daardie gewig was die openbaring van die 
beskerming van ’n onsigbare mag! 
 Hierdie skrywe openbaar hoe Elohim ons kan beskerm in alledaagse sake. 
Hy is groot genoeg!  Dit is tyd dat ons Hom glo, Hom vertrou! Jy en ek ken nie 
Satan se planne van steel, moor en vernietig in ons daaglikse lewe nie. Ja, 
Elohim het ons outoriteit gegee oor die bedenksels van die duiwel, maar as ons 
nie weet nie en nie sy daaglikse aktiwiteite (verteenwoordig deur ons rugkant) 
kan opmerk nie, hoe kan ons veg teen iets waarvan ons nie weet nie? Ons 
fundamentele geloof moet in Elohim wees om ons te beskerm; nie slegs in ons 
vermoë om Sy Naam te gebruik nie. Ons moet in verbond kom, in die regte 
posisie oor hierdie belangrike saak, sodat Hy wetlik kan optree. Vader wil ons 
beskerm! 

Ekstra! Ekstra! 
Vrou vind geestelike rede vir ongeluk op tolpad. 
 


Soos jy weet het Roy aan Elohim gevra om hom die fyn lyne te wys sover dit Sy 
beskerming of heining aangaan rondom mense wat Hom nie beroof nie. Kortliks: 
Wat is toegelaat om te gebeur en wat is nie toegelaat nie. Dit is daardie ‘fyn lyne’ 
van vervloek te wees of nie, of wat is die ‘tekens’ eie aan die moderne lewe? 
 Take His Heart het ’n besigheidskaartjie op die internet beskikbaar wat lees: 
Ekstra! Ekstra! Gelowiges word vermis in die hemel. Hierdie kaartjie het sy 
oorsprong in ’n visioen wat Roy gehad het op 15 Aug.1999.  Die toneel:  
       Roy was besig om te kyk na wat blyk te wees ’n boekomslag met 
nuuswaardige items oral oor dit. “Ekstra! Ekstra! 48% van gelowiges word 
vermis in die hemel!” & “Ekstra! Ekstra! Vrou vind geestelike rede vir 
ongeluk op tolpad.”  Dit was die twee items wat Elohim onder Roy se aandag 
gebring het.  
 Dit is opvallend dat albei items nuuswaardig is en hierdie artikel maak juis 
aan jou duidelik waarom “Ekstra! Ekstra! Vrou vind geestelike rede vir 
ongeluk op tolpad” die nuus behoort te haal. Dit blyk ’n voortsetting te wees 
van die verhaal oor die vrou wat moeite gehad het om haar staatsvergoeding te 
ontvang in die artikel: Elohim demonstreer Spreuke 26:1,2 baie eenvoudig – 
Sy beskerming teen moeilikhede (vloek). Soos gewoonlik kyk ons na die 
“dinge van die Gees” wat Elohim verskaf om te onderrig en ons te wys wat ons 
nie verstaan het nie. Vader gaan voort om die prent te vergroot oor die 
beskerming wat daar vir ons is, as ons maar net daarin sou wandel. Ons sal 
verwys na hierdie vrou as “Persoon B” soos gedoen het in die ander artikel.  
 Om aan die gang te kom met hierdie “prent”, deel ons ’n toneel mee wat 
Yeshua aan Roy gewys het op 25 Julie 1999 oor tiendes (name is verander):  
  Roy het saamgery agter in John en Mary se kampeerder. Albei bande 
regs agter het gebars, nuwes is gekoop en daar is gearriveer waar Roy in die 
kampeerder was. John het met hom gepraat oor niks gedoen word nie. In hierdie 
hele gesprek het hy Roy ingelig dat hulle per kampeerder reis na waarheen hulle 
veronderstel was om te vlieg. Hulle het hul kampeerder gebruik, want hulle het 
gereken dit sou “geld spaar en nie so baie kos nie”, maar die gebarste bande 
(probleme) het hulle onkoste meer gemaak. (Natuurlik kon hulle dit nie sien 
voor hul van die huis af vertrek het nie!)  
 Die prentjie was vir Roy eenvoudig, daar hy van Yeshua vir meer begrip oor 
die tiendereg gevra gehad het. Dit het vir hom voorgekom asof dit moeilik was 
om te sien waarteen iemand beskerm was wanneer hulle tiendes korrek gegee 
het. Jy kom gewoonlik nie agter waarteen jy beskerm was nie. Dit is ook 
moeilik om te sien wat jou lewe binnegekom het, ’n werklikheid wat nie daar sou 
gewees het, as jy beskerm was nie. Ons skud probleme af as ’n “natuurlike ding” 
omdat ons miskien al dekades daarmee gemoeid is.  

Maar Elohim het reeds aangedui dat probleme van ’n vloek afkomstig kan wees.   
 
Spr. 26:1,2 Soos sneeu in die somer en soos reën in die oestyd, so pas eer nie 
by ‘n dwaas nie. Soos die voëltjie wegfladder, soos die swaweltjie wegvlieg, so is 
‘n vervloeking sonder oorsaak: dit kom nie uit nie.  
 
 John was ‘n boer in die werklike lewe om geld van die regering te kry, maar 
deur die minste te doen wat hy moes om die geld te ontvang. Roy sê hy is die 
enigste boer wat hy ooit geken het wat blykbaar so te werk gaan. Dit was 
daardie lui gesindheid van “iets vir niets”. Elohim het John gebruik, want Hy het 
geweet Roy ken sy karakter. 
 In die toneel hierbo was die vliegtuig die regte weg om te volg (Elohim se 
weg deur geloof), maar die kampeerder verteenwoordig die natuurlike weg 
(vakansie weg van Elohim se weg), afkomstig van ons menslike sienswyse. 
Geloof is onsigbaar. Roy het geweet Vader was besig om hom te wys dat om nie 
korrek tiende te gee nie, eintlik meer kos op die lange duur, in die fisiese. Dit 
verg probeer en geloof om dit korrek te doen! Die vyand sal teen jou opstaan 
met die sorge van die lewe, ongeag hoeveel geld jy het, of nie het nie. Dit gaan 
nie werklik oor geld nie, maar oor rowery! Satan wil nie dat jy deur Elohim 
beskerm word nie.  
 Elohim se tydsberekening is verstommend. Roy het geweet Hy was besig om 
hom voor te berei om te kan herken wat op pad was om te gebeur met Persoon 
B en “Ekstra! Ekstra! Vrou vind geestelike rede vir ongeluk op tolpad”. Jy 
sien, Persoon B het weereens opgehou tiendes gee omdat sy nie kon insien hoe 
sy sou oorleef nie. Sy pas beslis in by wat Roy hierbo gesê het oor nie te kan 
sien wat gebeur het, of wat nie gebeur het nie, sover dit probleme in ons lewens 
aangaan, wanneer dit kom by beskerm te wees en nie beskerm te wees nie. Roy 
het gesê: “Moenie my verkeerd verstaan nie. Ek begryp. Ek was al daar en ek is 
baie oop om daardie fyn lyne te lees.” 
 
 Op 27 Julie, twee dae na die toneel oor die kampeerder, is hy ’n toneel in die 
nag gegee wat redelik lank was en betrokke met Persoon B. Hy onthou dat hy 
gewonder het waaroor dit alles gaan. Roy het daaroor mediteer en sommige 
goed se simboliek herken, maar hy het verseker nie geweet waarom Yeshua dit 
vir hom gegee het nie. Hy deel van die droom aan ons mee, ter wille van begrip. 
In die droom het Persoon B in ’n plaashuis gewoon 
waarmee Roy baie goed bekend is. Hierdie 
spesifieke huis is geleë op ’n laagliggende deel van 
’n klein stukkie grond. Wanneer dit reën het die hele 
erf ’n dreineringsprobleem. Die plek oorstroom nie, 
maar as dit baie reën is dit ’n ergernis.  

 In die toneel is ’n nuwe pad, ’n swartgeteerde snelweg, die aanwysings vars 
geverf, aangelê tot teen die voordeur van die huis waar Persoon B gewoon het. 
Dit was ook geopenbaar dat Persoon B ’n waterlekkasie het in haar gedeelte van 
die pyplyn, oos van die huis. Persoon B het gewoon in hierdie huis wat nie ’n 
goeie fondasie gehad het nie (los stene sonder sement) en geleë is in ’n 
probleemgebied as dit reën. In die droom is die nuwe snelweg gemaak bo-op die 
ou hoofweg en die asfalt is voor die huis aangebring vir parkeerplek. Dit het die 
voorste erf gevul. Al hierdie was omtrent dertig sentimeter dik, of meer, en dit 
was die enigste ding wat nie probleme sou hê met stortreën nie. Dit was skuins 
en die water sou afloop. Omdat die asfalt in die voorste erfgedeelte gelê was, 
sou dit waarskynlik die probleem in die agtererf vererger omdat die voorste erf 
nie meer water kon absorbeer soos tevore nie. Ons dink dit is genoeg om aan 
jou die prentjie te gee. 
 Wel, op 4 Augustus 1999 het Roy verneem dat Persoon B amper verongeluk 
het op die Kansas tolpad. Sy het uit die bloute ’n harde reënbui uit ’n klein 
donderstorm teegekom. Dit het haar laat gly, tollend in sirkels, telkens rakelings 
verby die beton skeiding tussen die tweebaan hoofweë. Die gevolg? Basies net 
een nerfaf buffer. Alles het gebeur vlakvoor ’n aankomende een ton bakkie en ’n 
swaar vragmotor met ‘n sleepwa. Almal het wonderbaarlik tot stilstand gekom. 
Die man in die bakkie, direk agter haar, het gesê hy dag: “Sy is dood, dis vir 
seker!” 
 Met die aanhoor hiervan, het dit Roy getref dat dit iets te doen moet hê met 
die droom (“iets van die Gees”) wat hy oor haar gehad het. Hy het toe terug 
gegaan om te kyk na ’n toneel oor haar (nie een wat ons met jou gedeel het nie) 
wat aan haar gegee was as ’n inleiding tot haar eerste ervaring, soos verduidelik 
in die vorige artikel oor “probleme” in haar lewe. Hier, in haar oorspronklike 
toneel, was dit geopenbaar dat sy nie die boodskap die eerste keer sou kry nie 
en dat daar ’n tweede gebeurtenis sou wees. Hy het nie daardie feit gesnap nie, 
maar dit was nou baie opsigtelik.  
 Roy het nou die toneel verstaan van haar wat woon in ’n huis sonder ’n 
behoorlike fondasie. Daardie fondasie behels korrek tiende gee, soos wat ons 
getuie was in al hierdie artikels. Die nuwe hoofweg (hoof weg), duidelik gemerk, 
was simbolies van Elohim wat haar wys op die belangrikheid van tiendes en Sy 
beskerming in die daaglikse lewe. Hy het die maklike weg gebring, die “hoof 
weg” om deur die lewe te gaan tot reg by haar voordeur. Hy het dit aan haar 
verduidelik met betrekking tot Sy daaglikse beskerming teen probleme.  
 Die gedeelte van die waterleiding wat aan haar behoort en wat gekom het uit 
die noorde, het ’n lekkasie by haar koppeling in die pyp. Dit het die water 
gesimboliseer wat van Elohim se troon gekom het en wat direk na haar gepomp 
is – van Hom af, deur die Gees en die “dinge van die Gees”.  Sy het ’n lekkasie 
gehad, wat simboliseer dat sy nie alles inhou wat Hy haar gegee het nie.  

 Die huis met die agtererf, “waar ’n vinnige reënbui probleme veroorsaak,” 
was simboliek en het beslis hierdie toneel verbind aan die ongeluk (probleme) 
wat sy gehad het by die tolhek.    
 


Spr. 26:1,2 Soos sneeu in die somer en soos reën in die oestyd, so pas eer nie 
by ‘n dwaas nie. Soos die voëltjie wegfladder, soos die swaweltjie wegvlieg, so is 
‘n vervloeking sonder oorsaak: dit kom nie uit nie.  
 
Probleme het na Persoon B gekom toe dit hard en vinnig gereën het by die 
tolhek. Moeilikheid kom wanneer dit hard en vinnig reën in hierdie spesifieke erf, 
rondom hierdie huis, simbolies deur Vader gebruik om ons ’n boodskap te stuur! 
Hy het beslis ’n prent geskilder wat sê ons behoort nie (motor-)wrakke te hê nie; 
of selfs nie ongelukke in daaglikse gebeure nie. Om eerlik te wees: na alles wat 
hier gebeur het en met Persoon B wat weer haar visier op tiende-gee gerig het, 
het Roy nie geweet hoe om dit aan ons te bied nie. Jy mag dalk afgelei het dat 
daar veel meer tonele was deur Elohim gegee aan Persoon B “dinge van die 
Gees”, in verband met hierdie saak. Dit is die waarheid met elke onderwerp wat 
ons aangebied het. Baie van hulle was lank. Roy was nie seker watter om aan te 
bied sodat ons sou verstaan nie. Hy het gedink dat daar geen manier was nie en 
het aangegaan met ander dinge. Dit is toe dat hy die visioen gekry het (op 15 
Augustus) wat vir seker openbaar het dat Elohim sê: “Hierdie behoort 
nuusopskrifte in die wêreld te maak en veral met Christine!” 
 


Ekstra, Ekstra, 
Vrou vind geestelike rede  
vir ongeluk op tolpad! 
 


Ons moet besef dat Elohim in staat is om ook die massas te beskerm. Hy het dit 
met Israel gedoen in oorlog: sonder ‘n skrapie! Ons praat van hand-tot-hand 
oorlogvoering! Dit is deel van die rede waarom die ander nasies Israel gevrees 
het. Elohim het selfs gekeer dat Israel se skoene in die woestyn slyt! Ons moet 
besef dat al hierdie dinge ontstaan het deurdat Israel op daardie tydstip 
gehoorsaam was. 
 
 Elohim kan ons beslis beskerm. HY  IS  ELOHIM ! 
 
 
 
Elohim het vir Roy gevra: “Is jy gesonder as wat jy ‘n jaar gelede was?” 
 
 Hy het reageer met: “NEE!” Op daardie stadium was sy linkeroor geblok en 
hy het oor-die-toonbank-medikasie gebruik maar dit het niks gehelp nie.  

‘n Dame in die bediening het vir hom gesê dit was ‘n geestelike toestand. Roy 
het geen probleem met haar woorde gehad nie omdat Elohim verskeie kere vir 
hom die skakel tussen fisiese skete en die geesteryk gewys het. Die rede 
waarom hy met “NEE” reageer het, was omdat Yeshua met hom gedeel het 
rondom ‘n getuienis oor sy gesondheid. Dit het gelyk asof iets besig was om te 
gebeur en hy wou nie doen wat Yeshua gesê het nie omdat SY OOR AAN DIE 
LINKERKANT VERSTOP WAS! Hy het gedink: Sal ek nie simpel lyk as ek vir 
mense vertel wat besig is om met my gesondheid te gebeur terwyl ek nie deur 
my linkeroor kan hoor nie? 
 
 Oor die daaropvolgende drie dae het hy voor Yeshua berou gehad, want hy 
het skielik onthou hoe sy gesondheid ‘n jaar gelede was. Hy was ongetwyfeld 
nou baie gesonder as ‘n jaar tevore! Dus, wat was Elohim besig om vir hom te 
wys voordat Hy eindelik vir Roy daardie vraag gevra het? Hy het Roy 
teruggeneem na die skrifgedeeltes waar Hy hom aanvanklik begin leer het 
rondom tiendes en nog ‘n ander punt gemaak. Ons het reeds gepraat oor 
beskerming wat kom deur Elohim te gehoorsaam, met verwysing na hierdie 
selfde skrifgedeeltes. Roy het nog ‘n voordeel besef van om geregtigheid vir 
Hom te bewerk. ... jou genesing skielik uitspruit:.... Dit was wat Hy besig was om 
Roy te leer! 
 


Jes 58:6–8 Is dít nie die vas wat Ek (Elohim) verkies nie: (Elohim het verkies om 
Sy rykdom – sy tiende af te staan) dat julle losmaak die bande van 
goddeloosheid, dat julle afhaal die stroppe van die juk en vry laat weggaan die 
verdruktes en elke juk stukkend breek? 7 Is dit nie dat jy jou brood breek vir hom 
wat honger het, en ellendiges, swerwelinge in die huis inbring nie? As jy iemand 
sien wat naak is, dat jy hom klee, en jou vir jou eie vlees nie verberg nie? 8 Dan 
sal jou lig deurbreek soos die dageraad en jou genesing skielik uitspruit; en jou 
geregtigheid sal voor jou uit gaan, die heerlikheid van YHWH jou agterhoede 
(beskerming) wees.  
 


 Kyk na die volgende. Ons het nog nie al die feite nie maar ons sal bloot 
getuig van geestelike insig wat Roy oor die jare ontvang het en dan ‘n oorsig 
bied oor wat in sy lewe gebeur het in daardie jaar met sy gesondheid. Ons weet 
almal dat Yeshua nooit siek geword het nie en dit was nie oor Hy die Messias is 
nie. Hy het die verbond wat op daardie stadium deur Elohim op aarde gevestig 
was, volbring, of daarin gewandel. In Deut 28, openbaar Elohim ‘n paar 
simptome wat ‘n prent verskaf vir wanneer jy onder ‘n vloek is wat jou 
gesondheid betref. 
 


Deut 28:22 YHWH sal jou swaar tref met tering (longsiekte) en koors en vurige 
koors en ontsteking en droogte en brandkoring en heuningdou; en hulle sal jou 
vervolg totdat jy omkom.   

Deut 28:27 YHWH sal jou swaar tref met swere van Egipte en met swelling en 
skurfte en uitslag waarvan jy nie kan gesond word nie.  
 
Wat van ons verstand? 
 


Deut 28:28 YHWH sal jou slaan met kranksinnigheid en blindheid en 
sinsverwarring:  
 


 Elohim sê aan die hoer in die Woord, “Laat ons saam redeneer.” Dus, kom 
ons redeneer ’n bietjie: As hierdie simptome meegebring word deur ‘n vloek, is 
dit logies dat jy nie hierdie simptome sal hê wanneer jy nie onder ‘n vloek is nie! 
 Yeshua was nooit koorsig nie! Het Hy sy vinger raakgeslaan, of sy hand 
geknyp toe Hy ‘n skrynwerker was? Ons weet nie. Het Hy sy enkel verstuit as 
kind? Ons weet nie. Het Hy nerf-af geraak, of gekneus voor die tyd van die 
kruisiging? Ons weet nie. Die Woord sê dat Elohim ‘n verbond van beter beloftes 
deur Yeshua gegee het en natuurlik was dit wanneer die ewige lewe in ons 
bereik geplaas is. Geredde mense hoef nie langer na die hoër vlakke van die hel 
te gaan, na Abraham se boesem nie. Hulle het die ewige lewe met Elohim 
ontvang, iets wat die ou verbond nie kon verskaf nie. 
 Maar Roy het altyd gedink dat die ou verbond ‘n beter lewe op hierdie 
planeet verskaf het as die nuwe een. As hulle vir Elohim gevolg het soos hul 
veronderstel was, het hulle nie eens koors gekry nie.  Ons sien dit nie in die 
mense van Elohim wat in Sy Nuwe Verbond wandel nie. Koors word bestraf in 
die Naam van Yeshua en soms werk dit, soms nie. Die uiteindelike verklaring 
daarvoor is ‘n gebrek aan geloof, wat oordeel plaas op hulle vir wie Yeshua se 
Naam nie gewerk het nie.   
 Roy het uiteindelik besef dat die verbond met beter beloftes ook moes insluit 
die beloftes in die Ou Verbond anders is dit nie beter nie! 
 Nou, is dit beter om koors te bestraf, of dat Elohim dit van jou weerhou in die 
eerste plek? Elohim se beloftes van ‘n beter lewe moet insluit die gedagte dat 
die slegte dinge wat Hy as tekens van ‘n vloek noem, nie met ons gebeur nie! Dit 
gesê, kom ons noem ‘n paar dinge wat lyk of dit in Roy se lewe gebeur. 
 Voorheen kon hy nie ‘n blok ver loop sonder dat sy arm pyn nie. Hy het 
prostaatprobleme gehad. Toe hy met sy huidige vrou getrou het, het sy die feit 
aan hom genoem dat kruie Elohim se medisyne is tot die genesing van die 
nasies.  
 Hy het aan en af kruie gebruik oor die jare en het jare gelede dit vir sy 
prostaat gebruik. Sy het ook vir hom begin vitamines gee na hulle getroud is, dus 
het niks daarvan te doen met Elohim se vraag oor sy gesondheid daardie jaar 
nie. Ons praat nie hier van genesing nie, maar van wandel in gesondheid. Daar 
is Christene wat glo ons behoort nie te sterf aan siektes nie. Roy se ma was een 
van hulle. Sy was diepgelowig, maar sy is steeds aan kanker dood! 

 Elohim het vir Roy beveel om voor mense eerlik te wees en daar is slegs een 
ding wat hy verander het rondom sy eetgewoontes. Roy fokus nou daarop om 
genoeg proteïne in sy dieet te kry danksy aardse kennis maar ook oor dit 
waarteen die Bybel waarsku in die laaste dae. (In die laaste dae sal hulle sê ons 
moet vleis vermy, 1 Timotheus 4:1-3) Hierdie is vir ons ‘n waarskuwing. 
 Die priesters in die Ou Testament het die vleis en die vet van die altaar af 
geëet.  Elohim het nie daardeur probeer om hulle dood te maak nie!   
 Elohim het ook aan Israel gesê om slegs water en vleis aan te skaf toe hulle 
onder stres, reisende op pad na hul beloofde land was.  Volgens aardse kennis 
is proteïne die hersteller van ons liggame.  As jy nie genoeg daarvan inkry nie 
dan gaan jou liggaamselle daaronder ly!  Dit verg die inname van veel meer 
proteine daagliks as wat ons gedink het!  Maar het Elohim ...en jou genesing 
skielik uitspruit; (Jes.58:8) aan Roy uitgewys om sy aandag op protiëne te 
vestig? NEE! Hy is maar net eerlik met jou omtrent die enigste verandering van 
eetgewoonte in sy lewe. 
 Is dit moontlik dat Roy lank genoeg sy tiendes korrek gegee het en 
gehoorsaam genoeg geword het om te begin om gesondheid in sy lewe op te lig, 
soos belowe? Hy kan dit nie bewys nie en dit het hom gehinder dat hy nie 
mediese rekords ter stawing gehad het nie. Toe het hy besef ’n dokter se 
rekords beteken niks nie. Sy ma was gesond verklaar en die dokter het gesê 
daar is geen teken van enige kanker in haar liggaam nie. Dit is op rekord! Binne 
weke het dieselfde dokter aan haar gesê haar liggaam is vol kanker, buite hoop! 
Mediese rekords beteken dus nie veel as bewys nie, of hoe? 
 Soos Roy gesê het, kan hy niks bewys nie. Maar hy kan nou ’n straatblok ver 
hardloop. Hy het nie prostaatprobleme van enige graad van wat hy ’n jaar gelede 
gehad het nie. Hy kon gesê het hy het geen prostaatprobleme nie, maar hy merk 
tog sekere simptome af en toe. Dit verklap hoe betekenloos dit is. Hy is slegs 
eerlik hier. Hy neem geen kruie vir sy prostaat nie en hy het meer as ’n jaar laas. 
Wat het Elohim gedoen? Hy het Roy gewys op: ...en jou genesing skielik 
uitspruit; (Jes.58:8) en aan Roy getoon dat dit ’n vrug is van wat Hy vir Roy 
geleer het oor korrek tiende gee! Dit is ’n vrug van: om YHWH nie te beroof nie! 
Geen wonder Elohim sê hoerery is ’n weg na die dood nie!  
 Roy het met die hoofweg langs gery terwyl hy in gebed was oor hierdie 
artikel en of hy sy dieetverandering moes noem, toe hy in die verte ‘n visioen 
gehad het. ‘n Man is deur ‘n slang gebyt en hy het dit net afgeskud. Hy het geen 
bestrawwing, geen gebed gedoen nie. Roy het geweet dit moes Paulus gewees 
het. Op daardie stadium het hy met Elohim gewandel en geregtigheid bewerk, 
dus het hy gesondheidsbeskerming gehad teen gif! Hiermee sê Elohim vir ons 
dat as ons in verbond wandel, met ander woorde in die Woord van Yeshua se 
Koninkryk, kan ons al hierdie beskerming geniet. Die kern van om in die 
onsigbare Koninkryk van Elohim te wandel is om die Koning se geld korrek te 
hanteer en Hom nie te beroof nie.  

Elke regering op aarde word saamgestel vir sy burgers se beskerming. Maar 
weet dit, daar is geen regering op aarde wat ‘n burger kan beskerm terwyl hulle 
die wette van daardie land oortree deur roof nie. Paulus het gesê dat ons as 
Christene bevestig die wette van Elohim. Met ander woorde, ons bevestig Vader 
se Woord op aarde. Elohim wil ons beskerm in die geestesrealm! 
 Beteken dit dat ons by ‘n slangnes moet instap om ons beskerming te 
bewys? Nee, dan versoek (tart) ons Elohim. Dit is wat die Satan probeer het om 
Yeshua te laat doen toe hy vir Hom gesê het om homself van die berg af te 
werp. Elohim sê bloot eenvoudig, as jy in verbond met Hom wandel, is jy 
beskerm!  
 
Ons kan nie in verbond met Elohim wees as ons Hom beroof nie. Dit is wat 
dit beteken om met Yeshua getroud te wees: Om in volmaakte Verbond 
met Hom te kom, in elke area van Sy Woord. 
 Elohim het vir Roy gevra: “Is jy gesonder as wat jy ‘n jaar gelede was?” Hy 
het nie gevra of Roy heeltemal gesond was nie; hy het gevra of hy gesonder 
was. Roy is gesonder en dit is onbetwisbaar op hierdie stadium. Vader het 
aandag gevestig op hierdie deel van Roy se lewe, want Hy wou hê hy moes ’n 
getuie wees van wat Sy Woord daaroor te sê het.   
 Ter afsluiting deel ons ‘n visioen wat ‘n dame jare gelede gehad het. In 
hierdie visioen was Christene hospitaal toe geneem deur die mense van die 
wêreld, om te sien hoekom hulle nie siek word nie! Man, sal die Koning die 
eer ontvang wanneer dit gebeur! Sal dit nie die Bruid (Koningin) skei van die 
res van die wêreld nie! Wat ‘n wyse vir die heerlikheid van die Bruid om gesien 
te word, wat haar sodoende van die hoer onderskei! Wat ‘n wyse vir die 
Koninkryk van Elohim om verheerlik te word! Wat ‘n wyse vir die heerlikheid 
van Yeshua om deur die wêreld gesien te word! 
 
Jesaja 58:8 ... en jou genesing skielik uitspruit; en jou geregtigheid sal voor 
jou uit gaan, die heerlikheid van YHWH jou agterhoede (beskerming) wees. 
 
 
 


Mal. 3 is profeties vir ons tyd, of:  
Die Harde deel!  
 


 Kyk wat het Yeshua aan Roy openbaar vanuit Maleagi soos dit van 
toepassing is op ons situasie in die wêreld. Jy sal Elohim se voorspelling sien 
van ‘n volk wat ‘n regverdige offer aan Hom bring en jy sal ook sien dat Hy praat 
oor die beskerming van dié wat Hom waarlik dien. Om Hom regverdig te dien is 
waarvan ons nog heeltyd praat! 
 In Maleagi is daar vir ons vandag ‘n profetiese woord. Ons leef op hierdie 
oomblik daarin, of ons dit glo of nie. 

Maleagi hoofstuk 3... 
Die nadering van die dag van oordeel. 
1 Kyk, Ek stuur my boodskapper wat die weg voor My uit sal baan; dan sal 
skielik na sy tempel kom die Here na wie julle soek, naamlik die Engel van die 
verbond, na wie julle ‘n begeerte het. Kyk, Hy kom, sê YHWH van die leërskare. 
 


  Die boodskapper was Johannes die Doper.  Die ‘Here” was Yeshua wat in 
die vorm van sy liggaamlike tempel gekom het om die nuwe en finale verbond te 
openbaar.  
 


2 Maar wie kan die dag van sy koms verdra? En wie kan standhou as Hy 
verskyn? Want Hy sal wees soos die vuur van die smelter en soos die loog van 
die wassers. 3 En Hy sal sit: ‘n smelter en reiniger van silwer, en Hy sal die 
seuns van Levi reinig en hulle louter soos goud en soos silwer, sodat hulle aan 
YHWH in geregtigheid ‘n offer sal bring.  
 
 Yeshua dien nou as ‘n suiweraar. Ons is die seuns van Levi. Die Leviete was 
priesters en ons in die liggaam van Yeshua word priesters genoem. Yeshua 
reinig ons sodat ons as priesters: aan YHWH in geregtigheid ‘n offer sal 
bring. Yeshua het vir Roy gewys dat mense die vuur in hul eie lewens kan blus! 
Moenie dat dit in jou lewe gebeur nie (ten opsigte van . . . aan YHWH in 
geregtigheid ‘n offer sal bring). 
 


4 Dan sal die offer van Juda en Jerusalem vir YHWH aangenaam wees soos in 
die ou dae en soos in die jare van die voortyd. 5 En Ek sal tot julle nader om 
strafgerig te hou,  
 
 Wanneer die offer aan Yeshua vanaf die priester van die gemeente 
aangenaam word, sal Hy in die gemeente se omstandighede beweeg en Sy 
basiese beloftes vir die gemeente (Sy volk) meebring. Hy sal beweeg om die 
dinge in hierdie skrifgedeeltes uit die gemeente uit te roei: en Ek sal ‘n haastige 
getuie wees teen die towenaars en teen die egbrekers en teen die meinediges 
en teen die wat die dagloner in sy loon, die weduwee en die wees verdruk; en 
teen die wat die vreemdeling wegstoot en My nie vrees nie, sê YHWH van die 
leërskare. 6 Want Ek, YHWH, het nie verander nie; en julle, kinders van Jakob, 
is nie verteer nie. 7 Sedert die dae van julle vaders het julle van my insettinge 
afgewyk en dit nie onderhou nie.  
 
Dan sê Elohim:  
 


Keer terug na My, en Ek wil na julle terugkeer, sê YHWH van die leërskare.  
 
Roy het daardie selfde woorde in ‘n profetiese woord in ‘n kerk gehoor.  

Ja, in hierdie dag en tyd! Ander het dit al herhaaldelik gehoor. Dis interessant 
dat niemand werklik op daardie tydstip verstaan het hoekom en wat Yeshua 
openbaar het nie. Dit pas by die volgende skrifgedeelte, nie waar nie? (Ons het 
geen benul gehad dat ons Elohim beroof nie!) 
 


Maar julle vra: Waarin moet ons terugkeer? 8 Mag ‘n mens Elohim beroof? Want 
julle beroof My, en julle sê: Waarin het ons U beroof? In die tiendes en die 
offergawe. 9 Met die vloek is julle belaai, en tog beroof julle My, julle, die hele 
nasie!  
 
Ons as die gemeente/kerk beroof Elohim van wat aan Hom behoort en as ons 
verstaan waar Sy skat afgelewer moet word, kan ons sien hoe dit ons volk 
beïnvloed. Yeshua het dit een nag vir Roy openbaar. Hier is die visioen in sy eie 
woorde: 
 In ‘n visioen het Yeshua my by ‘n kerk ingevat. Die pastoor het gesweet soos 
hy preek. Dit was openbaar dat hy oormoeg was en oorweeg het om op te hou 
preek. Daar was mans in die gehoor wat met hul bene gekruis en hul regterarms 
rondom hul vrouens gesit het, ontspanne asof niks fout was nie. Daar was 
hoerery besig om plaas te vind in die agterste banke. Die mans het hul nie 
daaraan gesteur nie en was onbesorg daaroor. Toe kon ek deur ‘n groot 
glasvenster na buite sien. Daar was ‘n groot voël wat gelyk het soos ‘n arend, 
VSA. Mans het gestoei om die voël in die lug te help bly, maar hulle kon dit nie 
help nie. Ek het gekyk hoe dit eindelik in die kerkvenster vasvlieg vir almal om te 
sien. 
 Kan jy sien?  Die gemeente/kerk is die enigste wat werklik kan help.  Hoe? 
Die gemeente moet ophou om Elohim te beroof, dan sal Elohim hierdie nasie 
verander. Jy mag dalk dink, “Maar ek betaal my tiendes.” Jy het nie as hulle wat 
jou tiendes hanteer, dit nie oorgegee het aan wie Elohim beveel het nie. As jou 
tiende gegaan het vir geboue, verwarming, lugversorging ens., het Elohim dit nie 
as ‘n tiende ontvang nie. Hy kan nie en het nog nooit ‘n sondige offer 
aanvaar nie! Daarom, toe Hy Roy geleer het oor tiendes, het Hy gesê, "Die 
enigste manier wat jy dit vir My kan gee, is deur vir hulle te gee!" Hy het 
bedoel die mense wat Hy in die Woord uitgewys het! 
 Verder in Maleagi sien ons die korrekte rede (gesindheid) vir tiendes, is sodat 
Hy iets tasbaar (spys) het om mee te werk. Is ons lief vir Hom? 
 


10 Bring die hele tiende na die skathuis, sodat daar spys in my huis kan wees;  
 


 Hier is ons as ‘n gemeente in die skrifgedeelte. Elohim sê: “Beproef My nou, 
doen dit reg en kyk of ek julle nie onbeskryflik sal seën nie." Het jy ooit 
gewonder waarom die rykdom van die goddelose nog nie in die hande van die 
regverdige beland het nie? Die antwoord is dat die gemeente geregtigheid 
moet bewerk om regverdig te wees.  

Teoreties is daar op die oomblik nog geen regverdige gemeente vir Elohim om 
die rykdom in te stort nie! Elohim soek gehoorsame mense! 
 


en beproef My tog hierin, sê YHWH van die leërskare, of Ek vir julle nie die 
vensters van die hemel sal oopmaak en op julle ‘n oorvloedige seën sal uitstort 
nie.  Die King James sê dit nog beter:  and pour you out a blessing, that there 
shall not be room enough to receive it. 11 Ek sal ook die sprinkaan vir julle 
afweer, sodat hy die opbrings van julle grond nie sal verwoes nie; ook die 
wynstok op die land sal vir julle nie onvrugbaar wees nie, sê YHWH van die 
leërskare. 12  En al die nasies sal julle gelukkig prys, omdat julle die land van 
welbehae sal wees, sê YHWH van die leërskare.  
 


Klink goed! 
13 Vermetel is julle woorde teen My, sê die HERE. Maar julle vra: Wat het ons 
onder mekaar teen U gespreek? 14 Julle het gesê: Dit is tevergeefs om Elohim 
te dien, en wat baat dit ons om sy verordening te onderhou en in rouklere voor 
die aangesig van YHWH van die leërskare te wandel?  
 


 Ons is steeds ter sprake in hierdie skrifgedeeltes. Christene sê, "Ons het 
tiendes probeer gee, maar dit het nie gewerk nie." Baie het opgegee, ander 
doen dit steeds omdat hulle glo dit is reg. Dit klink soos wat bo onderstreep is, 
nie waar nie? 
 


15 En nou prys ons die vermeteles gelukkig; nie alleen word die wat 
goddeloosheid bedrywe, gebou nie, maar hulle versoek Elohim en raak vry!  
 


 Hierdie selfde Christene wat gesê het dat hul Elohim YHWH tevergeefs dien, 
kyk na die wêreldlinge en sê, "Hulle is gelukkiger as wat ek is terwyl ek 
Yeshua probeer dien." En dan sê dit dat die goddeloses gebou word. Maar die 
genade van Yeshua word getoon in . . ."maar hulle versoek Elohim en raak vry!" 
Wie versoek YHWH Elohim? Dit is hulle wat sê dat hul YHWH tevergeefs dien. 
Is dit nie wonderlik dat selfs hulle wat YHWH versoek, vry raak nie? 
Maar kyk . . . 
 


16 Toe het die wat YHWH vrees, met mekaar gespreek; en YHWH het dit 
opgemerk en gehoor, en daar is ‘n gedenkboek voor sy aangesig geskrywe vir 
die wat YHWH vrees en sy Naam eer.  
 


 Hulle wat YHWH gevrees het, het aangehou en YHWH het dit gesien en 
beweeg om iets vergete uit die verlede te bring, ‘n gedenkboek vir hulle wat Sy 
naam gevrees en geëer het. Met ander woorde, Hy sou iets herleer 
(openbaar) vanuit die verlede, wat vergeet was. YHWH het vir Roy en hulle 
groep vroeg gesê dat hul aanstelling of opdrag is om die fundamentele beginsels 
in die Bybel wat met tyd verlore gegaan het, te herbevestig. (Interessant!) 
Elohim vervul bloot Sy Woord aan ons in die laaste dae. 

17 En hulle sal My tot ‘n eiendom wees, sê die HERE van die leërskare, op die 
dag wat Ek skep (make up My jewels – King James), en Ek sal met hulle 
medelyde hê soos ‘n man medelyde het met sy seun wat hom dien.  
 
Wanneer is die dag wat YHWH Sy juwele versamel? In Openbaring 21:9-27 
Praat Elohim van die Lam se bruid, die Lam se vrou, wat die Vleklose gemeente 
is. Hier verwys Elohim na die Bruid as ‘n stad en na daardie stad as ‘n “sy”. 
  In November 1999 het Elohim vir Roy in ‘n visioen gewys dat Hy NOU Sy 
juwele voorberei en bymekaarmaak! 
 


10 And he carried me away in the spirit to a great and high mountain, and 
showed me that great city, the holy Jerusalem, descending out of heaven from 
Elohim, 11. Having the glory of Elohim: and her light was like unto a stone most 
precious, even like a jasper stone, clear as crystal;   Revelation 21:10 (aldus die 
KJV; die Afrikaans is foutief vertaal) 
 
Die juwele word in verse 19 en 20 van hierdie selfde hoofstuk genoem. Die dag 
wanneer YHWH Elohim Sy juwele bymekaarmaak, is die dag wat Elohim die 
Vleklose Bruid na vore bring, daardie groot stad, die heilige Jerusalem. Dit is 
NOU! 
 
Terug in Maleagi 3... 
17. En hulle sal My tot ‘n eiendom wees, sê die HERE van die leërskare, op die 
dag wat Ek skep (make up My jewels – KJV), en Ek sal met hulle medelyde hê 
(spare them – KJV) soos ‘n man medelyde het met (spares – KJV) sy seun wat 
hom dien.  
 
 Ons herhaal vers 17 omdat dit sê wie Yeshua bewaar (spare), "spare 
them....wat Hom dien." Met ander woorde, Hy gaan hulle wat hom nie werklik 
dien nie, nie bewaar nie! Onthou, dit gaan alles oor ‘n regverdige offer! As jy 
Hom beroof, dien jy Hom verseker nie.  
 
18 Dan sal julle (terugkeer en... – KJV) weer die onderskeid sien tussen die 
regverdige en die goddelose, tussen die wat Elohim dien en die wat Hom nie 
dien nie.  
 


Vers 18 openbaar die verskil tussen die regverdige en die goddelose. Ons praat 
nie van redding hier nie. ‘n Persoon wat goddeloos optree word goddeloos 
genoem, of hy gered is of nie. ‘n Geredde persoon kan goddeloos optree. 
 
 Regdeur die Bybel het Elohim alle ongeregtigde (sondige) offers 
verwerp. Dis moeilik om te erken dat ons Elohim se geld verkeerd hanteer het.  

Dis moeilik om ons weë te verander. Loutering dui op verdeling, skeiding en 
druk. Dit verg druk om die dinge wat waarlik deel van ons geword het te suiwer; 
ons tradisies, gewoontes en valse oortuigings! Maar prys Elohim, Hy is in staat 
om die vleklose gemeente na vore bring!  
 


Maleagi 3:3 En Hy sal sit: ‘n smelter en reiniger van silwer, en Hy sal die seuns 
van Levi reinig en hulle louter soos goud en soos silwer, sodat hulle aan YHWH 
in geregtigheid ‘n offer sal bring. 
 
Waarom die loutering en suiwering? 
 


. . . Sodat ons (die priesters) aan YHWH in geregtigheid ‘n offer sal bring. 
 


Die moeilike deel is nie wat Hy die gemeente beveel het om met Sy geld te doen 
nie. As jy by ‘n kerk instap wat YHWH Elohim se geld regverdig hanteer, sou dit 
glad nie vir jou moeilik wees nie! Dit is om self te erken en die probleem van 
verandering self te hanteer wat moeilik is. Om ontslae te raak van ons ou weë is 
wat moeilik is! Daarom word die woord “louter” gebruik. 
 
 


Roy het ‘n Man van Silwer gesien, 
onberispelik in sy Wese. 
(Vervulling van Romeine 8:4 en Esegiël 33:12-16) 
 
14 Augustus 2000 – ‘n (verkorte) Naggesig deur Roy. 
 Ek het gesit by ‘n bankettafel voor ‘n verhoog met ‘n 
preekstoel op. ‘n Man het agter die preekstoel gestaan 
en voorgestel dat mense Elohim nie beroof deur nie 
hulle tiendes te gee nie, om verskeie redes wat alles te 
make het met die regte hartsgesindheid teenoor Elohim, ens. Toe keer hy terug 
na die bankettafel waar ek gesit het . . . My aandag was na die verhoog 
teruggebring deur twee groot mans, een wit en een swart, wat weerskante van 
die preekstoel langs mekaar gaan staan het. Albei was gevra, “Wat moet ons 
nou doen?” en albei het geantwoord dat hulle nie weet nie. Die swart man 
(verteenwoordig ‘n persoon met gebrek aan kennis) het twee of drie keer gesê hy 
weet nie. Eindelik het albei die preekstoel verlaat. Toe kom ‘n ander groot man 
op die verhoog, in silwer geklee en vlekloos van natuur, wie se vel silwer was, 
met ‘n hooftooisel van (materiaalagtige) silwer krone en gaan na die preekstoel. 
Ek het stip gekyk terwyl hy begin praat het. Hy het gesê: “Ek weet wat om te 
doen; ons sal ‘n vertoning lewer. Het jy nog nie gehoor van om genesing en 
die wet te kombineer nie?” Mense het nou op die verhoog gekom met kostuums 
aan en ek het geweet hulle sou ‘n vertoning hou wat demonstreer dat genesing 
en die wet saam gaan.  

Soos ek uit hierdie toneel uitbeweeg het, het die Heilige Gees vir my die 
skrifgedeelte (Mattheus 9:5) gegee, waar Yeshua gesê het: “Want wat is 
makliker, om te sê: Die sondes is jou vergewe! of om te sê: Staan op en loop?” 
Toe ek wakker word, het ek onthou dat sonde, oortreding of verbreking van die 
wet is. Ek het ook daaraan gedink dat Hy onder die Nuwe Verbond Sy wette en 
instellings op die tafels van ons harte sou skryf. 
 Roy het geweet vanuit die toneel en ervarings uit die verlede, dat die Heilige 
Gees die vloeidiagram en gebeure in die fisiese sou gebruik om vir ons ‘n prent 
te skets ten opsigte van tiendes, genesing, die wet en loutering soos silwer. Hy 
het geen idee gehad hoe dit sou gebeur nie. Hy het nie geweet dat hy op een 
punt totaal verstom sou wees oor wat Yeshua vir hom sou wys nie. Ons is seker 
dat jy ook sal wees! 
 Silwer het te make met die suiwering/veredeling van die heiliges. Jy gaan 
deel van ‘n prent sien oor die reiniging van ‘n heilige. 
 


Sagaria 13:9 Dan sal Ek die derde deel in die vuur bring en hulle smelt soos ‘n 
mens silwer smelt en hulle toets soos ‘n mens goud toets. Hulle sal my Naam 
aanroep, en Ek sal hulle verhoor. Ek sê: Dit is my volk! En hulle sal sê: YHWH, 
my Elohim! 
 
Die prent wat die Heilige Gees weergee, openbaar ‘n heilige wat deur die vuur 
van Yeshua gaan. Dit openbaar die inbreek van die hoogmoedige gees deur ‘n 
rampspoedige situasie. In die Skrif is dit hoe Elohim met die harte en siele van 
hoogmoedige mense en/of nasies werk. Die prent bied ook ‘n ander uitsig op die 
wet as wat vir ons deur mense in die gevlekte kerke geleer word. Sedert Roy die 
hieropvolgende ervaar het, het hy heelwat tyd spandeer op die Wet en die 
profete, bloot op soek na patrone. Dit het te make daarmee om die weë van 
YHWH te leer. Dit is wat die Konings gedoen het wat suksesvol regeer het. 
Hulle het die weë van YHWH geleer deur die wet te bestudeer. 
 


Deut 17:18-19 En as hy op die troon van sy koninkryk sit, moet hy vir hom ‘n 
afskrif van hierdie wet in ‘n boek skrywe, uit dié wat voor die Levitiese priesters 
lê; en dit moet by hom wees, en hy moet al die dae van sy lewe daarin lees, dat 
hy kan leer om YHWH sy Elohim te vrees deur al die woorde van hierdie wet en 
hierdie insettinge te hou; 
 


 Let op dat een van die vrugte van om te doen wat Elohim die konings beveel 
het, was . . . dat hy kan leer om YHWH sy Elohim te vrees . . . Die persoon 
wat in hierdie artikel na verwys word en wat soos silwer gelouter is het geen 
vrees vir Yeshua gehad nie, maar dit het verander. 
 Wat hier volg is ‘n rekord van gebeure en “sake van die Gees” vanuit Roy se 
persoonlike en hulle korporatiewe vloeikaarte.  

Elohim het die beskerming wat meegebring word deur korrekte hantering van 
tiendes openbaar en hierdie sal nog begrip voeg by daardie groeiende prent. 


 
 Om met die vloeidiagram te begin en vir agtergrond het Yeshua vir hulle 
gewys dat daar ‘n geboogde houtbrug oor ‘n vuur was. Die brug was wyd en 
sterk genoeg vir hulle hele groep om gelyk oor te beweeg. Die hout beteken 
bediening, die boog beteken verbond. Hierdie prent sê bloot dat jy nie deur die 
vuur sal gaan as jy in verbond bly as ‘n korporatiewe liggaam nie. Hy wou hê die 
hele groep moes oorbeweeg sonder om in die vuur te beland. Nou weet ons dat 
dit slegs kan gebeur deur gehoorsaamheid aan Elohim en die afwesigheid van 
die drie hoofvlekke op die Liggaam van Yeshua waarvan Hy ons geleer het. 
Maar hiertydens het die Heilige Gees ook vir hulle ‘n houtbrug gewys vir ‘n 
“enkel persoon” wat oor vlak water loop, met die eindpunt wat in ‘n vuur inloop, 
sonder ‘n uitweg! Dit is omdat een persoon in die groep haar rug gedraai het op 
wat Elohim haar geleer het en beveel het om te doen.  
 Hierdie persoon het opgehou om haar tiendes te betaal en die “sake van die 
Gees” na te volg. Elohim het Persoon B persoonlik geleer hoe om haar tiendes 
te hanteer soos wat jy gelees het in Elohim demonstreer baie eenvoudig 
Spreuke 26:1,2 en Ekstra, Ekstra! Vrou ontdek geestelike rede vir ongeluk 
op tolpad.  Elohim het weer met haar daaroor gedeel in die herfs van 1999 en 
die beginmaande van 2000 omdat sy opgehou het met haar tiendes. Sy het 
berou gehad en haar agterstallige skuld betaal (aflosbedrag). 
 
15 Februarie 2000 – Met die aksie om haar agterstallige tiende te betaal, het 
Elohim met die volgende gebedsbyeenkoms gegee dat mense baie dinge bid 
rondom haar agterhoede. Uiteindelik is ‘n metaal koepel gesien wat oor haar 
neergedaal het met die aankondiging dat beskerming gevestig is. Aan die begin 
van hulle gebed vir Persoon B, het Yeshua vir Roy gesê: “Gee aandag!” Hy het 
teruggetree en gekyk na alles wat gebeur het. Hy het gou besef wat Yeshua wou 
hê en besig was om te doen. Hy was besig om dit duidelik te maak dat Persoon 
B die toneel van beskerming betree het wat vir Roy op 25 Desember 1998 
gewys is. Hier is daardie toneel om jou geheue te verfris: 
 
 Ek was in ‘n vertrek ingeneem wat ‘n plek van rus was. Dit was groot, soos ‘n 
saal, met houtvloere en -mure. In die noordoostelike muur (hierdie plek was nie 
reghoekig met die wêreld nie) was daar baie deure. Nie mensdeure nie, maar 
reghoekige en vierkantige deure van verskillende groottes wat die muur bedek 
het tot omtrent 15-16 voet hoog. Al hierdie deure was toe.  Die enigste manier 
om hulle oop te maak, was fisies van binne af. In die toneel was vir my 
gewys dat die kerklui nie geweet het van die vertrek se bestaan nie! Die 
ongelooflikste van hierdie plek was dat dit niks gekos het om daar te bly nie. 

 So gou as wat die gebed vir Persoon B verby was het Roy begin verduidelik 
dat Elohim al hierdie dinge gedoen het om dit vir almal baie duidelik te maak 
dat sy daardie plek van beskerming betree het waar dit niks kos om te bly nie 
en die enigste manier vir die vyand om in te kom was as sy ’n deur vir hom sou 
oopmaak. Roy het aan Persoon B verduidelik dat sy haar verstand sou 
moes gebruik om in daardie vertrek van beskerming te bly, dat die 
beskerming ‘n wettige saak was en dat die vyand sy bes sou doen om haar 
‘n deur te laat oopmaak as gevolg van een of ander ongehoorsaamheid aan 
Elohim.  
 Toe begin Persoon B ‘n aktiewe rol speel in wat Elohim wou hê sy moes 
doen. Sy was deur Elohim geseën direk hierna, maar toe het sy die 
woestyntydperk bereik, waar Elohim onttrek om jou te laat wandel (op jou eie) in 
wat Hy jou geleer het. Soos sy begin wegbeweeg het van wat sy moes doen, het 
sy weer ophou tiendes betaal en gesê dat Elohim vir haar sê dis nie ‘n probleem 
nie. Roy en sy vrou het bekommerd geraak, want hulle het geweet dat Elohim 
nie al die moeite sal doen om vir iemand tiendes te leer en dan om te draai en te 
sê dis als reg om nie tiendes te gee nie. Elohim het vir Roy gesê om te 
wandel in wat Hy hom geleer het. Hy het bedoel dat Hy nie weer met Roy 
daaroor sou praat nie. 
 Dit bring ons by ‘n gebedsbyeenkoms wat Persoon B bygewoon het, 
hoofsaaklik omdat Roy se vrou haar altyd aangemoedig het om te gaan.  
Van hier af aan sal ons bloot dele van die vloeidiagram aanbied en verduidelik 
soos ons voortgaan.  
 
1 Augustus 2000 – Tydens die gebed vir Persoon B, het ‘n wagter van die 
bediening ‘n visioen gehad van ‘n silwer pyl wat vlieg wat bokant Persoon B se 
kop vasgesteek het. 
 
 Die pyl verteenwoordig simbolies die Wet. Die Jode dink nie aan die Wet 
soos ons doen nie. Hulle sien dit soos om ‘n pyl op ‘n teiken af te skiet. As hulle 
mis, fokus hulle eenvoudig om volgende keer in die kol te wees. Vir hulle is die 
wet ‘n manier om iets te doen.  Elohim sê ons moet Sy manier van doen kies. Sy 
weë is die regte manier om iets gedoen te kry. Wanneer Christene sê hulle is nie 
onder die Wet nie, beteken dit hulle is onder geen verpligting om dinge op die 
regte manier gedoen te kry nie; hulle kan dus doen net wat hulle wil. Feit is, 
wanneer ons Elohim se Wette verbreek, soos die wet van tiendes, beland ons 
onder daardie wette, is ons onderworpe aan hulle en word ons oop teikens vir 
die vyand. Die Jode omhels die wet en Paulus het gesê dat ons die wet moet 
bevestig.   
 


Romeine 3:31 Maak ons dan die wet tot niet deur die geloof? Nee, stellig nie! 
Inteendeel, ons bevestig die wet.  

Die pyl was silwer en dit was ‘n aanduiding dat Elohim iets sou doen; om 
Persoon B te louter ten opsigte van Sy Wet. 
 
14 Augustus 2000 Dit is die dag wat Elohim vir Roy die “Man van Silwer” gewys 
het. Hy het gesê: “Ek weet wat om te doen: ons sal ‘n vertoning lewer. Het jy 
nog nie gehoor van om genesing en die wet te kombineer nie?” Mense het nou 
op die verhoog gekom met kostuums aan en ek het geweet hulle sou ‘n 
vertoning lewer wat demonstreer dat genesing en die wet saam gaan. 
 Al wat Roy kon doen was om te wag vir die volgende “saak van die Gees” in 
die vloeidiagram en om op te let wat in die fisiese gebeur.  
 
Die volgende toneel het vir Roy geleer rondom die erns van wat Elohim hulle 
geleer het:  
 
9 Januarie 2000 In Roy se eie woorde (verkort).  
       Ek het ‘n kolosseum ingestap waar hulle ‘n handelskou gehou het. Daar 
was mense op sitplekke en mense wat op die vloer geloop het tussen stalletjies, 
terwyl hulle iets verkoop of oor iets praat. Mense het regdeur die plek gemaal. 
Op die vloer was ‘n verdeler van omtrent vier voet hoog wat oor die vloer gestrek 
het. Dit was nie perfek geplaas in verhouding met die kurwe van die kolosseum 
nie, maar dit was beslis in die verkeersarea van die samekoms van mense. Ek 
het ingestap en baie vinnig hierdie verdeler bedek met stroke silwer lap, omtrent 
3-4 voet lank of selfs langer. Die lap was ongeveer 16-20 duim wyd. Dit het 
weerskante so 8-10 duim van die verdeler afgehang. Die lap was silwer en het 
silwer metaal ingehad en dit was ‘n beskerming. Die verdeler was skerper as ‘n 
skeermeslemmetjie. Enigiemand wat daaraan geraak het sou onmiddellik gesny 
gewees het. Ek het geweet dit kon oombliklik ‘n arm afsny, of selfs deur iemand 
se lyf; dis hoe skerp dit was. Ek het geweet niemand kon hulself sny met die 
metaallap as beskerming nie. Nadat ek die lap oor die verdeler geplaas het, was 
ek bokant die toneel en het afgekyk daarop. Dit was duidelik dat die mense nie 
eens van die gevaar daarvan bewus was nie. (Let op: ek wou nie doen wat ek 
gedoen het in hierdie toneel nie.) 
 Jy kan die erns sien wat deur hierdie toneel verteenwoordig word. Omdat 
Roy die Bruid se Rok in ‘n kolosseum gesien het, weet ons dat die mense in 
hierdie kolosseum Yeshua se gemeente is. Een van die dinge wat hierdie prent 
verteenwoordig, is hoe oombliklik pyn en dood kan plaasvind. Nog iets is die feit 
dat Elohim se mense nie bewus is van die gevaar nie. Roy het ook uit die toneel 
geweet dat hy nie sou hou van hoe Elohim hom sou gebruik in daardie “Man van 
Silwer” situasie nie. 
 
5 September 2000  In ‘n gebedsbyeenkoms was Roy gelei om hulle groep na ‘n 
verhoogde area in die vertrek te laat skuif met hulle stoele.  

Hierdie verhoogde area is omtrent 10 duim hoog en 10' X 10'. Hy het vir hulle 
gesê om te sit waar hulle gedink het hulle kon sit in verhouding met hul posisie in 
hierdie bediening. Hulle het almal op die platvorm gaan sit en Elohim het vir Roy 
gesê om in die agterste linkerhoek te gaan sit, pleks van voor. Terwyl hulle daar 
gesit het, het ‘n voorbidder reëndruppels    sien val, maar dit was juwele – 
ligblou, helder gesteentes. Hulle was soos traandruppels gevorm en met silwer 
omlyn.   
 Hulle het dit nie geweet nie, maar Elohim was besig om hulle voor te berei vir 
wat Hy sou doen met die silwer man. Die traandruppel vorm verteenwoordig 
hulle en Elohim se gevoelens rondom wat moes gebeur ten opsigte van die 
silwer man. Terwyl Roy in die agterste hoek gesit het, het Elohim openbaar 
waarom hy daar gesit het. Hy sou gawes in Roy gebruik om die groep se 
agterhoede op ‘n sekere manier te beskerm. 
 
8 Oktober 2000 Toneel in Roy se eie woorde.     Ek het gekyk na ‘n reuse 
versterkte kompleks gemaak van gepoleerde silwer. Al die dakke, wat gelyk het 
of hul tot teen die grond strek, was konkaaf. Die hekpilare by die ingang was 
massief (soos niks wat ek vantevore gesien het nie) en ook van gepoleerde 
silwer. Hierdie plek was ondeurdringbaar en het baie mense gehuisves. Die 
konkawe dakke en alles wat konkaaf was, verteenwoordig verbond. Elohim het 
bloot vir ons ‘n prent geteken. 
 
 Rondom die middel van Oktober het Persoon B ‘n duikie in haar bors 
opgemerk en uiteindelik vir die 30ste ‘n doktersafspraak gemaak. 


 
29 Oktober 2000 Persoon B was by die kerk en het ‘n sterk woord ontvang. 
 “Ek sê vir jou, dogter: ‘Rebellie, rebellie, rebellie. Gehoorsaamheid, 
gehoorsaamheid, gehoorsaamheid.’ Jy het in jou hart gesê: ‘Ek sal dit op my 
manier doen.’ En ja, jy het, maar Ek sê vir jou: ‘Dit is baie makliker, baie meer 
gelyk, die weg is baie meer gelyk as jy dit op My manier sal doen. My liefde vir 
jou is groot en ja, Ek begeer dat jy agter My aankom. Ek begeer dat jy agter My 
aankom.  Ek trek en Ek maak jou die hof en jy draai jou rug op My. Maar Ek sê: 
‘Draai na My. Draai na My, My dogter. Want Ek het jou lief.” 
 
30 Oktober 2000 Die dokter het haar ondersoek en het nie gedink daar was iets 
nie, maar het ‘n mammogram bespreek vir die 31ste. 
 
31 Oktober 2000 Persoon B het die mammogram gehad en hulle het ‘n groot 
gewas ontdek. Hulle het vir haar gesê daar moet onmiddellik mee gedeel word. 
Persoon B was by die gebedsbyeenkoms en het hierdie woord ontvang:  
     Die deure wat sy deur ongehoorsaamheid oopgemaak het – deur 
gehoorsaamheid sal die effek herroep word. 

1 November 2000. Visioen ontvang in Roy se eie woorde: Ek het pienk 
vlekke op Persoon B uitgewys, van die naeltjie tot by die knieë (voor en agter) 
soos sy op haar regtersy op ‘n operasietafel gelê het. (Ek het vir Yeshua gevra 
om vir my die waarheid te wys rondom Persoon B, aangesien ek besorg was 
omdat sy vir so ‘n lang tyd nie haar tiendes gegee het nie.) Die enigste wat ek 
kon sien wat die pienk vlekke beteken het was die moontlikheid dat sy in 
verbond (rooi) met Yeshua was en dat dit nou in vlekke verander het. 
 
2 November 2000 Persoon B het ‘n weefselondersoek laat doen deur ‘n 
algemene praktisyn, aangesien die chirurg dit nie by sy skedule kon inwerk nie. 
Die dokter wat die weefselondersoek gedoen het, was seker dit was kanker en 
dit is later bevestig as derde fase. Roy en sy vrou het bespiegel of hulle Persoon 
B tevore ernstig genoeg vermaan het dat sy moeilikheid gesoek het. Hy het vir 
haar gesê dat hy baie besorg was oor wat hy snags ontvang het. Persoon B het 
‘n fasade voorgehou en was baie verdedigend as hulle veel gesê het oor haar 
doen en late. Roy het baie sleg gevoel, want hy het gedink hy het misluk in sy 
taak. 
 
8 November 2000 Roy het ‘n woord van Elohim ontvang in ‘n toneel in die nag 
wat opgeklaar het wat hy nie verstaan het nie: "As jy ‘n brief aan hulle gee 
tydens mooiweer, sal hulle kwaad word. As jy dit vir hulle gee tydens onweer, sal 
hulle bly wees, hoewel die koste dieselfde is." 
 
9 November 2000 Terwyl Persoon B naaldwerk gedoen het, het      sy ‘n silwer 
bandjie aan elke gewrig gesien, ongeveer 50mm wyd. Daar was ‘n silwer blaar 
op elkeen. Hieruit was Roy seker dat dit te doen gehad het met die Man van 
Silwer en die program wat demonstreer het hoe Genesing en die Wet saamvloei.   
 Soos tyd aangestap het, het Roy weer oor Persoon B begin bid, omdat hy 
meer begrip gesoek het oor wat werklik aan die gang was. Hierdie volgende 
visioen het hom uitgeboul. 
 
18 November, 2000 Die visioen in Roy se eie woorde:   Ek het gekyk na 
Persoon B se ontblote rug in volkleur en toe sien ek ‘n roede neerkom op haar 
rug. Dit het die vlees ten minste 3mm of meer diep gesny en dit ook minstens 
3mm oop gelaat. Die wond het rooi geword reg rondom die sny wat van die 
bokant van die regterskouer af gestrek het tot net bokant die boud aan die 
linkerkant. Dit was ‘n vervulling van die Woord! 
 


Lukas 12:47,48 En daardie dienskneg wat die wil van sy heer geken het en nie 
klaargemaak of volgens sy wil gedoen het nie, sal met baie slae geslaan word; 
maar hy wat nie geweet het nie en gedoen het wat slae verdien, sal met min slae 
geslaan word.  

En elkeen aan wie veel gegee is, van hom sal veel gevorder word; en aan wie 
hulle veel toevertrou het, van hom sal hulle oorvloediger eis. 
 
 Hierdie skrifgedeeltes het Persoon B beslis gepas. Waarom net een hou? Ek 
weet nie, maar hopelik was dit al wat nodig is vir Persoon B om gehoorsaamheid 
te leer. 
 
 21 November, 2000. In ‘n visioen    het Roy gekyk na Persoon B se 
lewenspad. Haar pad was hoog, maar toe word dit laag. (In die vloeidiagram 
verwys ons hierna as die hoë weg en die lae weg.) Daar is vir Roy gewys om die 
toneel om te draai en dit was om haar van die lae weg na die hoë weg terug te 
bring. Dit was twee maal gedoen, wat beteken dat Elohim binnekort sou doen 
wat Hy openbaar het.  
 Roy het uit die toneel geweet dat Elohim hom sou gebruik om Persoon B 
terug te bring na die hoë lewenspad. Dit was die manifestasie van wat Elohim 
hom vertel het oor die gebruik van sy gawes om die agterhoede van die mense 
in hierdie bediening op te pas, 5 September 2000.  
 
21 November 2000 Persoon B het ‘n gebedsbyeenkoms bygewoon en ‘n 
voorbidder het haar op haar rug gesien lê met die woord “Hoogmoed” op haar 
voorkant geskryf. Yeshua het bokant haar gestaan en wou vir haar ‘n wit wolk 
gee – genesing en verlossing in die wit wolk. Daar was gesê dat Persoon B 
moes oppas om nie te vat wat die vyand vir haar gehad het nie. 
 Ter verduideliking: jare gelede het Elohim vir Persoon B gesê dat sy verlos 
moes word van ‘n gees van hoogmoed. Terselfdertyd het Elohim aan Roy 
getoon dat dit tyd sou neem; dit sou nie met ‘n klap van die vingers gebeur nie. 
Ons moet besef dat ons hoogmoedig is wanneer ons Elohim nie vrees, of nie 
doen wat Hy sê nie. Die manier wat Elohim met hoogmoedige nasies gedeel het 
in die Woord, was deur rampe. Geeste woon in ons vlees en soms is dit net ons 
vlees self. Maar die slag op Persoon B se vlees met kanker het “hoogmoed” 
en die vlees uitgeboul. Roy kon reeds sien dat Persoon B ‘n vrees vir Elohim 
gehad het wat nooit vantevore bestaan het nie. Hoogmoed het ‘n hoë kant (trots) 
en ‘n lae kant (selfbejammering). 
 Wat Persoon B se tiendes betref, het sy gesê dat sy rekord gehou het en sou 
inhaal deur haar staatsfondse. Dit het Roy gepla, omdat hy geweet het dat sy nie 
goeie rekords gehou het nie. Hy kon nie glo dat sy werklik ‘n akkurate rekord 
gehad het nie, as gevolg van die lang tyd wat sy geen tiendes gegee het nie en 
die wyse wat sy haar inkomste verdien het. Hy het ook geweet, volgens die 
Bybel, dat sy rente sou skuld. Hy het weer begin bid oor Persoon B en haar 
situasie. Toe ontvang hy van die Heilige Gees die volgende: 

14 Desember 2000. Visioen in Roy se eie woorde:       Ek het met twee leraars 
gepraat oor tiendes. Hulle het gesit. Die een, met ‘n bruin tweedpak aan (met 
blou en rooi spikkels) het opgestaan asof hy wou loop omdat hy nie gehou het 
van wat ek gesê het nie. Hy het gesê: “Ek glo Elohim kan enigiets doen.” Ek het 
vir ‘n ruk opgehou praat, maar toe sê ek eindelik: “Ek glo ook Hy kan, maar Hy is 
‘n wetlike Elohim.” (Bedoelende Elohim sal nie sy eie wette oortree nie.) Ek het 
verder gepraat oor die tiendes, want ek het geweet ek is reg. 


 


 Bruin beteken aards en in hierdie geval waarskynlik aardse denke. Hierdie 
toneel het Roy begin ry, omdat hy geweet het dat Persoon B nie met Elohim in 
verbond was rondom haar tiende nie. Bedoelings beteken niks, al is hulle goed. 
Geregtigheid is ‘n daad en iets is nie gedaan voor dit gedoen is nie. Elohim het 
weer met Roy gepraat: 
 


 17 Desember 2000 Visioen in Roy se eie woorde:      ‘n Polisieman (wat 
geen wapen gehad het nie) het na my gekom en gesê “Wat gaan jy doen met 
die liggaam; wat gaan jy doen met die lyk?”  
 


 Toe het Roy genoeg gehad. Hy het geweet dat dit ‘n wetlike aspek in die 
geestelike realm was en met alles wat Elohim hom sover geleer het, het hy na 
Persoon B gegaan en die naggesigte wat Elohim vir hom gegee het, met haar 
gedeel terwyl hy soveel verduidelik het as wat hy kon. Hy het met haar daaroor 
begin praat om vir Elohim te vra oor haar agterstallige skuld. Sy was huiwerig 
totdat Roy voorgestel het dat hulle haar dit sou help betaal indien nodig. (Sy het 
nie gewerk nie, aangesien sy by ‘n spesiale program aangesluit het en 
chemoterapie ondergaan het. Sy het by die program ingeteken en kon nie daar 
uitkom nie.)  
 


 Persoon B het Roy daardie aand geskakel en gesê dat Yeshua vir haar ‘n 
bedrag gegee het. Hy het gedink dit was fantasties en het gewonder met 
hoeveel hulle sou moes help. Dit was omdat Yeshua in die verlede met Roy 
moes deel omdat hulle vir iemand te veel gegee het en dat hulle met Sy vuur 
ingemeng het. Dit is soms moeilik om te onderskei. Hy het dit met Persoon B 
gedeel en het geweet dat hulle dit eenvoudig sou moes deurtrap. Tyd het 
verloop en toe praat die Heilige Gees weer met Roy. 
 


23 Desember 2000. Visioen in Roy se eie woorde: Ek was in die skuur (waar 
ons as ‘n bediening saamkom) en het gekyk na die halfsirkel stoele, net soos 
hulle is. Twee stoele was weg en ‘n persoon was besig om ‘n stoel in een van 
die openinge te sit. Die persoon het gesê, “Ons het hierdie stoele nodig om 
die sirkel vol te maak.” Hierdie toneel het Roy gepla omdat een van die 
ontbrekende stoele die een was waar Persoon B met die laaste byeenkoms gesit 
het. Hierdie persoon was besig om daardie stoel terug te sit. 


66 







 


 


24 Desember 2000      Onbekend aan Roy het Persoon B gedroom dat sy trou... 
 
26 Desember 2000. Visioen in Roy se woorde:       Ek het gekyk na ‘n toneel 
van myself onder ‘n vloer. Ek was saam met twee blonde vrouens en het agter 
hulle aan gekruip. Daar was baie groot vloerpilare van hout. In plekke was die 
vloer hoog genoeg om regop te staan en op ander plekke moes ons kruip. 
 Nadat iets tussen ons gebeur het, het die twee vrouens in ‘n jeep gespring 
en weggery, terwyl ek hulle agternagesit en probeer inhaal het. Hulle het op 
plekke gery waar dit maklik was met die jeep. Ek het geweet dat ek hulle 
dringend (vir een of ander rede) moes kry en het ‘n reguit lyn gesny na waar 
hulle was. Die vloerpilare was so dik soos die spasie tussen die pilare wyd was. 
Dit het vierkante tussen die pilare gevorm. Ek het opgekyk om ‘n vierkant van 
absolute swart duisternis te sien, soos ‘n swart gat in die ruimte. In die gat in die 
middel van hierdie duisternis, was ‘n mond en dit was reguit op pad na my toe 
(om my te verteer), tussen die twee pilare waar ek was. Op hierdie stadium het 
ek myself weer op ‘n afstand gesien. Ek het ‘n tweesnydende swaard in my hand 
sien verskyn en toe wyk die duisternis terug. Dit wou nie naby die tweesnydende 
swaard kom nie. Toe die duisternis wegbeweeg het van my af, het die swaard 
net so skielik verdwyn as wat dit verskyn het.  
 Die swaard was daar wanneer ek dit nodig gehad het. Toe sien ek oral 
tussen die pilare hierdie donker bekke en ek het vir die twee vrouens in die jeep 
geskree om te wag, want hulle het my nodig gehad. Ek het paniekbevange begin 
kruip, terwyl ek wonder of dit te laat was. Ek het wakker geword met ‘n lied in my 
kop: Yeshua Messiah, the Bridegroom, He is alive forever!   
 Ter verduideliking: Die lied oor Yeshua wat die Bruidegom is en wat vir altyd 
leef, het net in Roy se wese weerklink met die betekenis: “Yeshua kan vir Sy 
vrou sorg en haar beskerm, maar nie ‘n hoer nie (teen sy wet). Die jeep 
verteenwoordig ‘n “gaan enige plek, doen enigiets wat ek wil” voertuig. Die 
donker bekke verteenwoordig oombliklike dood en herinner aan die toneel van 
die vlymskerp muur in die kolosseum waarvan niemand bewus was nie, wat ook 
‘n doodsdreigement was. Die tweesnydende swaard is die aktiewe Woord van 
Elohim, of die belofte van Elohim om ons teen die vyand te beskerm as ons Hom 
nie beroof nie (Maleagi 3:9-11). In die toneel het Roy daardie beskerming gehad 
toe dit nodig was en die twee blonde vrouens het dit nie gehad nie. 
 Met hierdie toneel het Roy en sy vrou besluit om dit nie langer daar te laat 
nie. Hy het besef dat die twee blonde vrouens Persoon B en haar dogter 
verteenwoordig het. Hulle het na Persoon B gegaan en uitgevind dat hulle van 
die geld op brandstof spandeer het. Dit is malligheid om brandstof te koop 
wanneer jy deels kon regmaak met Elohim en die deur vir die vyand begin 
toemaak. [As jy hof toe gaan oor ‘n onbetaalde rekening, sal jou prokureur (in 
hierdie geval Yeshua ) iets hê ter verdediging as jy deel van die rekening betaal 
het.  

Die regter kan wettig ‘n ander oordeel vel in jou guns, maar glad nie as jy nie 
eens probeer betaal het nie.] Roy het verduidelik dat waarmee hulle gedeel het 
was wetlikhede in die geestesrealm. Hulle moes haar agterstallige skuld betaal 
kry sodat dit wettig sou wees vir Elohim om Satan te bestraf en Sy Woord te 
volbring. Dit is ‘n verbondsaak, waar Elohim sê Hy sal jou beskerm as jy Hom 
nie beroof nie. As jy jou deel reg doen, sal Hy Sy deel doen. Elohim is nie ‘n 
mens nie, Hy kan nie lieg nie! Dit is Sy Woord waarin ons moet wandel; dit is 
WET! So eenvoudig soos dit!  
 Tussen Roy, sy vrou en Persoon B het hulle eindelik genoeg geld 
bymekaargemaak om Persoon B se agterstallige skuld af te los. Hulle het dit in 
Yeshua se Tesourie gesit. Roy het gewonder hoe Elohim ‘n verandering sou 
toon van dat die agterstallige skuld betaal was. Die onmiddellike verandering wat 
Roy opgemerk het is dat hy nie meer visioene gesien het van dodelik gevaarlike 
situasies nie. 
 
 2 Januarie 1001 ‘n Gebedsbyeenkoms was gehou en die wagter van hierdie 
bediening      het Persoon B se kop gesien. Die hare het vinnig gegroei, soos ‘n 
Chia troeteldier s’n. Persoon B het haar hare verloor danksy die chemoterapie 
en sou nog behandelings moes ondergaan. Op daardie stadium het Roy 
gewonder wat dit beteken, wetende dat hare iets verteenwoordig in die Skrif. 
 
 6 Januarie 2001 Persoon B se kleindogter merk op dat Persoon B se hare 
op haar kop begin teruggroei en dit is nie veronderstel om te gebeur vir omtrent 
vier weke na chemoterapie gestop is nie! (Persoon B was tydens hierdie skrywe 
steeds op die chemoterapie en moes nog kry.) 
 
Watter dele van die wette, insettinge of patrone in Elohim se Woord het Persoon 
B vervul? 
 


Esegiël 33:12-16 En jy, mensekind, sê aan die kinders van jou volk: Die 
geregtigheid van die regverdige sal hom nie red op die dag van sy oortreding 
nie; en aangaande die goddeloosheid van die goddelose, hy sal daardeur nie 
struikel op die dag as hy hom van sy goddeloosheid bekeer nie; en die 
regverdige sal deur sy geregtigheid nie kan lewe op die dag as hy sondig nie. 
(Persoon B het Elohim weer begin beroof.) As Ek aan die regverdige sê dat hy 
sekerlik sal lewe, en hy vertrou op sy geregtigheid en doen onreg, dan sal aan al 
sy geregtighede nie gedink word nie, (Persoon B se vorige regverdige dade het 
nie saak gemaak nie.) maar deur sy onreg wat hy doen, daardeur sal hy sterwe. 
(Persoon B het fase drie kanker gekry) En as Ek aan die goddelose sê: Jy sal 
sekerlik sterwe— en hy hom van sy sonde bekeer, en reg en geregtigheid 
doen— (Persoon B) gee die goddelose die pand terug, vergoed hy wat geroof is,  

(Persoon B het haar agterstallige skuld betaal) wandel hy in die insettinge van 
die lewe, sodat hy geen onreg doen nie—dan sal hy sekerlik lewe, hy sal nie 
sterwe nie. Al sy sondes wat hy gedoen het, sal hom nie toegereken word nie; 
hy het reg en geregtigheid gedoen, hy sal sekerlik lewe. 
 
Persoon B het hierdie patroon wat in die wet gevind word, deurgestap. Die 
Heilige Gees het vir Roy hulle deur die “dinge van die Gees” gelei op weë van 
regverdigheid om die geregtigheid van die Wet te vervul! Ons moet die 
geregtigheid van die Wet vervul: 
 
Romeine 8:4 sodat die reg van die wet vervul kon word in ons wat nie na die 
vlees wandel nie, maar na die Gees. 
 
 Vanuit die voorafgaande sien ons dat as ons doen wat die Gees van Elohim 
ons lei om te doen, sal ons die geregtigheid van die wet vervul in daardie 
spesifieke daad! Die Gees van Elohim lei ons op paaie van geregtigheid en 
daardie paaie, of patrone, sal die regverdige patrone en paaie vervul wat in die 
wette van Elohim gevind word. 


 
As ‘n groep het Roy hulle nooit in Yeshua se Naam 
met die kanker in Persoon B gepraat nie. 
Inderwaarheid het hulle dit glad nie bestraf nie. Die 
draaipunt volgens die vloeidiagram, was toe 
Persoon B die geregtigheid van die wet vervul het. 
Dis ‘n wet in Elohim se koninkryk, daardie onsigbare 
koninkryk wat Elohim sê ons eers moet soek. 
 
 9 Januarie 2001 Ons het ‘n gebedsbyeenkoms gehad en ‘n naam het 
opgekom van iemand wat kanker het. Ons het begin bid en begin om met die 
kanker te praat, soos ons dit vir jare gedoen het. Ek het gewonder, na aanleiding 
van wat ons geleer het, of dit was wat ons moes doen. Dit het vir my voorgekom 
asof ons aan daardie persoon moes getuig en dat hulle hopelik oortuig sal wees 
om hulle skuld om Elohim te beroof, te betaal en sodoende die Woord te vervul 
soos Persoon B. Ek het op daardie tydstip niks gesê nie, maar die Heilige Gees 
het – omtrent 01:00 daardie nag: 
 
 10 Januarie 2001 Visioen in Roy se woorde:     Ek het ongeveer 01:00 
wakker geword en notas gemaak: Ek het afgekyk op hierdie bedieningsgroep 
wat in ‘n onderstebo L-vorm gestaan het, met die arm na bo en regs. Ek het ‘n 
advertensie gesien wat baie vinnig van die onderkant van die L-vorm af 
aangestuur is en toe sien ek dit uit die groep uitbeweeg, by die regterarm van die 
L uit met ander woorde.  

Daar is vir my gesê, “Hulle het dit agterstevoor!” Toe sien ek hoe die L-vorm 
posisies verander sodat die boonste arm na die linkerkant loop in pleks van regs. 
(Links = Fisies; Regs = Geestelik. Ek het veronderstel die L-vorm het verband 
gehou met die wet.)  
 Die toneel het gegaan oor die gebed vir die persoon met kanker daardie 
aand. Dit was wat die “Silwer Man” gesê het: Het jy nog nie gehoor van om 
genesing en die wet te kombineer nie?” Roy kon nie anders as om te glo dat hy 
korrek was om die persoon met die kanker te sê dat hul Elohim moet ophou 
beroof en dat Elohim die verwoester sal afwend, soos Hy in Sy Woord sê: 
 
Visioen in Roy se eie woorde:      Ek het gekyk na ‘n man wat ek ken, wat in ‘n 
stoel gesit het en vorentoe geleun het op sy elmboë. Hy het vir my gewag om te 
praat en ek was huiwerig, maar eindelik het ek gesê: “Om jou tiende korrek te 
hanteer, of te sorg dat dit by die regte plekke uitkom, sal jou teen kanker 
beskerm.”  Dit het die man ontstel en hy het begin praat, maar ek het net 
aanhou verduidelik en toe eindig die toneel. 
 
Elohim sê ons moet Sy Koninkryk soek; in Sy insettinge en wette wandel, 
omdat dit lewe bring. In die COMPLETE JEWISH BIBLE, bl. 686 deur David 
Sterns, word statutes of life (verordeninge van lewe) inderwaarheid vertaal as 
“laws that give life” (wette wat lewe gee). 
Esegiël 33:15 gee die goddelose die pand terug, (Persoon B het haar 
agterstallige skuld betaal) vergoed hy wat geroof is, wandel hy in die insettinge 
van die lewe, (wette wat lewe gee), sodat hy geen onreg doen nie—dan sal hy 
sekerlik lewe, hy sal nie sterwe nie. 16 Al sy sondes wat hy gedoen het, sal hom 
nie toegereken word nie; hy het reg en geregtigheid gedoen, hy sal sekerlik 
lewe.  
 
  Elohim sê ons moet ons denke vernuwe na ons gered is. Hoekom? 
 


Romeine 8:7 omdat wat die vlees bedink, vyandskap teen Elohim is; want dit 
onderwerp hom nie aan die wet van Elohim nie, want dit kan ook nie. 
 
 As ons net na hierdie een skrifgedeelte kyk kan ons sien dat Elohim wil hê 
dat ons die regverdigheid van Sy wette moet leer en bewandel. Daardie wette en 
insettinge is wat Elohim sê Hy op ons harte sal skryf in die Nuwe Verbond. 
 


Heb. 8:8-10 Want Hy berispe hulle en sê: Kyk, daar kom dae, spreek YHWH, dat 
Ek met die huis van Israel en die huis van Juda ‘n nuwe verbond tot stand sal 
bring, 9 nie volgens die verbond wat Ek met hulle vaders gemaak het op die dag 
toe Ek hulle aan die hand geneem het om hulle uit Egipteland uit te lei nie; want 
hulle het nie gebly by my verbond nie, en Ek het hulle veronagsaam, spreek 
YHWH.  

Want dit is die verbond wat Ek ná dié dae sal sluit met die huis van Israel, 
spreek YHWH: Ek sal my wette in hulle verstand gee en dit op hulle hart skrywe; 
(Dit het met Persoon B gebeur soos sy die Silwer Man teëgekom het.)  
 
Persoon B leer gehoorsaamheid deur beproewing; die suiwering van ‘n heilige 
soos silwer om Elohim se wet in haar hart en siel te skryf. Sy is deur die vuur. 
 
  “Ek sê vir jou, dogter: ‘Rebellie, rebellie, rebellie. Gehoorsaamheid, 
gehoorsaamheid, gehoorsaamheid.’ Jy het in jou hart gesê: ‘Ek sal dit op my 
manier doen.’ En ja, jy het. Maar Ek sê vir jou: ‘Dit is baie makliker, baie meer 
gelyk, die weg is baie meer gelyk as jy dit op My manier sal doen.’ My liefde vir 
jou is groot en ja, Ek begeer dat jy agter My aankom. Ek begeer dat jy agter My 
aankom.  Ek trek en Ek maak jou die hof en jy draai jou rug op My. Maar Ek sê: 
‘Draai na My. Draai na My, My dogter. Want Ek het jou lief.” 
 
Is die vleklose “Man van Silwer” met ‘n kopstuk van silwer krone 
betrokke in jou lewe, in ‘n poging om jou Elohim se weë van wette 
van geregtigheid te leer? 
 


Sag 13:9 Dan sal Ek die derde deel in die vuur bring en hulle smelt soos ‘n mens 
silwer smelt en hulle toets soos ‘n mens goud toets. Hulle sal my Naam aanroep, 
en Ek sal hulle verhoor. Ek sal sê: Dit is my volk! En hulle sal sê: YHWH, is my 
Elohim! (korrekte vertaling) 
 
 
 


Yeshua het die duiwel kortgevat met:  “Daar staan geskrywe!” 
Plus eenvoudige advies en hulp om te begin om Yeshua se tesourie af te lewer. 


 
Wat is geskryf oor tiendes en offergawes? By die gemeente waarvan Roy 
deel is, is die mense in beheer van Elohim se tiende ernstig oor watter deel van 
hulle gawe wel tiende is. Hul wil nie verantwoordelik wees vir die oopmaak van 
die deur vir Satan na ‘n gewer se lewe, net omdat die gemeente dit nie vir die 
regte doel en op die regte wyse aangewend het nie. 
 
Waarom is hulle so ernstig? Elohim het gedemonstreer wat Hy vir hulle geleer 
het oor tiendes. Die getuienisse is oorweldigend, sedert Elohim met hulle begin 
deel het oor Sy tiende. Hulle wil hê dat Elohim ‘n muur rondom jou plaas sodat jy 
meer effektief kan wees teen die duiwel se verwoesting in die wêreld. Hulle wil 
hê jy moet begin net daar waar jy is! 
 Hulle het besef dat Yeshua tydens sy tyd hier op aarde meer effektief was 
teen Satan omdat dit nie vir Hom nodig was om Satan namens homself te 
bestraf nie.  

Hy was toe daardeur vry om die werke van die duiwel in ander mense se lewens 
te vernietig. Hy het vir ons “die weg” getoon terwyl Hy hier was. Hy is “Die 
Weg, die Waarheid, die Lewe!”  Elohim wil om jou onthalwe aan die duiwel kan 
sê: “Dit staan geskrywe dat so en so hulle agterstallige skuld betaal het en dat 
hulle My sedertdien nie weer beroof het nie. DAAROM, Satan, gee jy pad hier!” 
 Jy moet seker maak dat Elohim se tiende korrek hanteer word!  Lewer dit self 
af, as jy moet, net om te begin, maar weet dat Elohim dit eindelik as ‘n 
korporatiewe liggaam gedoen wil hê. Een persoon kan nie almal onderskei wie 
Yeshua wil aanraak nie. Soms skenk verskillende mense in verskillende 
situasies. Dis tyd om te twis met jou moeder (die hoer) deur nie deel te hê aan 
haar berowing nie! Elohim sê: 
 
Hos 2:2 Twis (pleit) met julle moeder, twis (pleit); want sy is nie my vrou nie, en 
Ek is nie haar man nie, en laat sy haar hoerery van haar aangesig verwyder en 
haar owerspel van haar borste af weg. 


 
Eenvoudige advies en hulp. 
Om Elohim se tiende en offergawes korrek af te lewer is een van die grootste en 
opwindendste dinge wat jy as ‘n werker vir Yeshua die Messias kan ervaar!  As 
jy en/of jou kerk gaan begin om Elohim se tiende korrek te hanteer, bied ons jou 
die volgende advies: Leer om te gee sonder voorwaardes (sonder beheer oor 
waarvoor dit gebruik word ens.) 
 Moenie te haastig wees om dit weg te gee sodra jy Elohim se tiende begin 
opgaar het nie, tensy jy reeds die bedrag ken en vir wie. As jy reeds weet vir wie 
dit bedoel is, gaan voort. Moet ook nie ‘n reuse bedrag opbou nie, Elohim ag 
tiendes nie afgehandel voor dit afgelewer is nie! Wees altyd oop vir die Heilige 
Gees se leiding ten opsigte van hoeveel en vir wie. 
 Soms is tydsberekening baie belangrik. Moenie die vyf bedieninge en die 
verdruktes in jou eie liggaam van gelowiges vergeet nie. Benader dit met ‘n 
gesindheid van leerbaarheid. Jy sal foute maak. Ons doen steeds, maar ons 
het geleer uit daardie foute uit. Yeshua wil ons leer.  
 Vertrou YHWH Elohim en Sy Seun en moenie elke keer ‘n ervaring verwag 
nie. Laat Hom werk deur dit in Sy Naam te gee. Hier is ‘n prentjie van die 
‘tjeks’ wat die Gemeente waar Roy bedien, gebruik vir hierdie rekening.  

Dit behoort jou te help om te begin. Let op dat die tjeks aandag op Yeshua 
vestig, nie op die kerk nie. 
 Soms sit hulle die tjeks in ‘n koevert om dit persoonlik af te lewer. Wees oop 
vir die Gees van Elohim, selfs hiermee. As hulle dit in ‘n koevert aflewer, lees dit 
bloot aan die voorkant: “Yeshua het gesê om hierdie vir jou te gee”. Dis net 
nog ‘n manier om die fokus op Yeshua te kry en weg van onsself af. 
 Ons wil jou en jou kerkgroep aanmoedig om uit te tree! Wees lief vir Yeshua 
deur ten minste te probeer leer hoe om Sy fondse in Sy Naam te gee! Hier is ‘n 
lys van waarheen dit mag en nie mag gaan nie: 
 100% van Elohim se tiendes en offergawes moet in ‘n persoon se hande 
gegee word, of aan ‘n bediening wat dit in ‘n persoon se hande gee. Elohim het 
basies in die Bybel uitgespel wie dit is: die verdruktes, weduwees, Leviete (ware 
apostels, profete, evangeliste, herders en leraars), die vreemdeling (hulle wat 
Yeshua nie ken nie), die wese en die sangers (nie koorlede nie). Elohim het vir 
Roy gesê die enigste wyse hoe ons tiendes en offergawes vir Hom kan gee is 
deur vir hulle te gee vir wie Hy aangedui het. Tiendes en offergawes mag nie 
gebruik word om geboue op te rig of in stand te hou nie. Dit mag nie vir water en 
ligte ens. gebruik word nie.  Dit mag nie gebruik word om geestelike materiaal te 
druk, of vir posgeld ens. nie.  Dit is ons verantwoordelikheid om die evangelie te 
verkondig, nie Elohim s’n nie! Onthou, die Nuwe Testamentiese Judese 
Christene het hul sitplekke in die Sinagoge gekoop om te betaal vir bedryfkoste, 
instandhouding ens. Jy mag ‘n offergawe kas hê spesifiek vir bedryfkostes ens. 
(Besigheidsmanne, Yeshua het gewys dat julle nie aandag gee aan 
waardevermindering wanneer julle jul verhogings bereken nie!) 
 Maak seker dat jy die gratis boekie kry: Die Meganika van Redding, want die 
korrekte aflewering van Vader se tiende open die deur vir ’n persoon se gees om 
wedergebore te word! Die genoemde boekie het baie demonstrasies van die 
Heilige Gees, openbarend hoe ’n persoon gered word tot die ewige lewe. 


 
“Sal jy My steeds vertrou?” 
 
Op 25 Februarie 2009 het Yeshua gesê, “Beskermings, hulle is onder My 
beheer.” Hierdie artikel is om jou in te lig oor sommige dinge wat Yeshua 
openbaar het sedert die “Presentation of the Lord’s Covenant” videos gemaak 
was. In besonder, die beskerming en tiendes dele. 


 
Tiendes - Gawes 
Ons moet verstaan dat die hoof motief vir korrekte tiende hantering moet wees: 
omdat ons Hom liefhet, soos volgens Sy eerste gebod (soos in die videos 
geopenbaar). En dat ons vir Sy doeleindes wil gee, volgens Sy leiding, wat altyd 
by Sy plan inpas. Dit laat Hom toe om betrokke te wees soos wat Hy wil wees en 
produseer altyd vrugte van een of ander aard, op een of ander stadium. 

 ‘n Sekondêre motief is vir die beskerming, wat Yeshua self vir Roy gewys het 
soos geopenbaar in die afdeling oor “beskerming” van die videos. Dit is nie ‘n 
voorspoed, word gou ryk, of kom van skuld vry -skema soos sommige dalk dink 
nie. Elohim beweeg wel op hierdie wyse, maar as dit ons enigste motief word, is 
dit nie reg nie en sal ons ook nie seën ontvang nie. Yeshua maak wel deure toe 
vir die vyand rondom finansies, maar ons gehoorsaamheid is ook betrokke. 
 Nog iets wat by ‘n byeenkoms plaasgevind het: Yeshua het dit duidelik 
gemaak dat ons nie tiendes hoef te gee op geskenke nie, tensy ons wil, wat dit 
dan ‘n offergawe maak. 
 
‘n Opgeligte Muur    
‘n Tyd gelede het Yeshua vir iemand by Roy hulle se groep gesê dat Hy die 
muur oplig (beskerming verwyder): “Sal julle My vertrou?”  
Toe sy dit aan Roy meegedeel het, het hy gedink: “Wat! Dit gaan baie 
interessant wees!” Ons sal nie ingaan op besonderhede nie, maar dit het oor ‘n 
lang tydperk plaasgevind. Hoofsaaklik het dit gegaan oor haar gesin.  
 Soos dinge begin gebeur het, het Yeshua gevra: “Sal jy My steeds vertrou?” 
Hy het aanhou vra: “Sal jy My steeds vertrou?” regdeur die beproewing. Hulle 
het ‘n groter doel begin sien vir die oplig van die muur! Was dit die moeite werd? 
Ja! En dit was ‘n manier om veranderinge in mense mee te bring deur die vyand 
en versteekte boosheid te ontmasker. Hierdie veranderinge strek buite die 
grense van ‘n gesin en affekteer ander mense ook. Elohim was aan die werk, 
deur die goeie uit die duisternis te bring deur omstandighede.  
 Elohim het nie verander nie, Hy lig steeds mure (van beskerming) rondom 
ons op vir ‘n groter doel, net soos Hy het met Job! Prys Elohim, Hy is die 
regverdige regter.  ‘n Opgeligte Muur is ‘n goeie voorbeeld van: “Beskermings, 
hulle is onder My beheer.” Die vraag is: “Sal ons Hom steeds vertrou?” 


 


 
 


Elohim gee insig: Tiendes en Offergawes. 
 
Jare gelede het Roy hulle se groep ‘n 
byeenkoms in ‘n ander dorp bygewoon 
en het vir die armes ‘n offer bymekaar-
gemaak.  Hulle het nie Yeshua se 
Tesourie tjekboek by hulle gehad nie 
maar een van hulle mense het terug huis 
toe gegaan en dit die volgende oggend 
met hom saamgebring. Hulle het ‘n tjek 
geskryf wat hulle geweet het beide tiende 
en offergawe bevat het.  

(Hulle hou offergawes ook in Yeshua se Tesourie omdat offergawes aan Hom 
ook vir Sy doeleindes moet gaan. Iemand in die groep het ‘n offergawe gebring 
wat dit gevat het na die bedrag wat hulle moes gee uit Yeshua se Tesourie. 
(Daar was nie genoeg tiendegeld in die rekening nie.) Die tjek is gegee aan die 
leier van die byeenkoms en hy is ingelig dat dit vir die offer aan die armes was 
wat die vorige aand opgeneem is.  
 Kort daarna het Roy-hulle uitgevind dat die mense die geld by hul eie fondse 
gevoeg het, en dat hulle gesê het dat hulle nou die rekenaar kon koop wat hulle 
nodig gehad het. Roy-hulle het onmiddellik geweet dat hul verkeerd was om die 
geld in iemand se hande te gee wat nie werklik verstaan het nie. Yeshua se 
fondse (tiende en offergawe) het nie die hande bereik van ‘n persoon (in hierdie 
geval die armes) volgens wat Yeshua wou hê nie. 
 Later het Yeshua vir Roy ‘n naggesig gegee waar hy en hulle hoofouderling 
(die een wat die tjek gegee het) aan ‘n paal vasgebind was, wagtend vir die 
polisie sodat hulle vervolg kon word. Hy het geweet uit die droom dat hulle die 
fondse moes vervang, omdat hulle daarvoor verantwoordelik was. Die 
hoofouderling het dieselfde boodskap gekry. Hulle het nie geweet hoe om dit te 
doen nie, want hulle het eenvoudig nie daardie hoeveelheid geld gehad nie. 
 Hulle het as ‘n groep vir Yeshua gevra om hulle dit te help vervang en 
Yeshua het Roy herinner aan die feit dat dit deels offergawe was. Yeshua wou 
onderskeid tref!  Die hoofouderling was toe eendag op pad huis toe van die werk 
af en het by die supermark gestop om ‘n paar goed te koop. By daardie 
supermark gee hulle van tyd tot tyd geld weg. Jy doen niks om dit te ontvang nie, 
jy skryf ook vir niks in nie maar hulle het dit net uitgegee soos dit in die 
kasregister opgekom het. As jy deurbeweeg het nes die kasregister die teken 
gegee het, het jy die geld ontvang. Dit het na vore gekom toe hul hoofouderling 
vir sy inkopies betaal het. Dit was die presiese bedrag van die tiende gedeelte in 
die tjek wat vir die armes bedoel was, maar waarmee toe ’n rekenaar gekoop is. 
 Roy het geweet uit wat hulle geleer het van offergawes dat Yeshua hulle 
gebed beantwoord het en dat Yeshua dit duidelik gemaak het dat hulle die 
tiende bedrag moes vervang omdat dit van Hom gesteel is, maar nie die 
offergawe nie. Yeshua het dit ook duidelik gemaak deur dit alles dat hulle 
teenoor Hom aanspreeklik is vir die korrekte 
lewering van Sy tiende. 
 
Die tiende is Yeshua s’n selfs as dit nog in 
ons hande is. Dit is waarom ons dit steel as 
ons dit vir die verkeerde doeleindes of ons 
eie gebruik. Ons het Yeshua niks gegee 
wanneer ons korrek tiendes gee nie, ons het 
eenvoudig nie gesteel wat Syne is nie. 

‘n Offergawe is apart van die tiende en is van ons af en dit is nie Syne nie totdat 
dit in die hande van ‘n persoon is nie. Dis soos toe Yeshua gesê het: 
 


Mattheus 25: 40 ... Voorwaar Ek sê vir julle, vir sover julle dit gedoen het aan 
een van die geringstes van hierdie broeders van My, het julle dit aan My gedoen. 
 
Ter afsluiting, die prent wat Elohim verskaf het, was dat die offer nie van YHWH 
gesteel was soos die tiende was nie, toe daardie mense dit nie aan die armes 
gegee het nie, maar dit vir hul kantoordoeleindes gebruik het. Dit is waarom 
Roy-hulle die tiendebedrag moes terugbetaal aan Yeshua se Tesourie, maar nie 
die offergawe bedrag nie. 
 
L.W.  Jy kan ‘n offergawe gee aan enige organisasie, ‘n projek, of ‘n kerk, nes jy 
wil, maar as jy ‘n offergawe aan Yeshua gee moet dit na dieselfde plekke gaan 
as die tiende. 
 


 
 


Die basiese van Tiendes. 
 


Basiese van Tiendes: 
 


‘n Tiende is gebaseer op jou bruto inkomste (voor enige aftrekkings), behalwe 
wanneer jy ‘n besigheid bedryf. Dan hanteer jy jou tiendes volgens die netto 
inkomste van jou besigheid (na aftrekkings), sonder om waardevermindering in 
ag te neem. 
 


Jy hoef nie tiende te gee op ‘n geskenk nie, tensy jy wil. 
 


Yeshua se tiende word aan ‘n persoon gegee. Dit kan deur ‘n bediening geskied 
mits hulle die volle 100% aan ‘n persoon lewer. Dit is die beste as hulle ‘n 
spesiale rekening het vir Yeshua se Tesourie. Dit sal water hou in die howe van 
die hemel. 
 


Tiende gaan vir: 


 Die behoeftiges, die weduwee (vir wie die familie nie sorg/kan sorg nie). 


 Die wese (dit sluit in ‘n vrou waar die man/pa die gesin verlaat het en sy 
sukkel). 


 Die vreemdeling. 


 Die psalmis (sangers van geestelike liedere). 


 Die vyf bedieninge van Elohim. (Mense wat werklik vir YHWH werk.  Net 
omdat ‘n persoon die etiket van een van die bedienings dra, kwalifiseer dit 
hom nie noodwendig om die tiende te ontvang nie.  Maak seker deur die 
Heilige Gees te raadpleeg.) 

Om dit as Sy Bruid te lewer: 
 


Al die bogenoemde sal in die howe van die hemel bly staan!  Maar om Yeshua 
se fondse as Sy Bruid af te lewer, as Sy verteenwoordiger, moet jy dit in Sy 
Naam gee. Dit beteken nie om te sê: “In die Naam van Yeshua gee ek hierdie vir 
jou” nie. Jy moet sê: “Yeshua het gesê ek moet dit vir jou gee!” Dit bring Yeshua 
in die situasie in en bou aan Sy Koninkryk. Die “Ek gee hierdie vir jou in die 
Naam van Yeshua ” werk nie en vestig die aandag op jou. 
 Die voorafgaande is wettig en staan vas in die howe van die hemel, maar 
Yeshua wil hê jy moet leer om Sy tiende te gee slegs waar Hy jou beveel. Hy het 
‘n doel en ‘n spesifieke plan vir Sy fondse. Die Getroude Bruid van die Messias 
doen dit! 


 
 
Insig in: 


Tiendeheffing deur Yeshua se getroude Bruid in die 
Koninkryk van Elohim op aarde! 
 
Inleiding: 
Op 4 Januarie 2016 het Yeshua my gewys ek moet meer inligting byvoeg by die 
einde van die huidige Tiendeboek en die nuwe inligting nie in die oorspronklike 
boek versprei nie. Ek het verstaan wat Hy aan my gewys het, want ek het 
gesukkel om die oorspronklike tiendeboek te herskryf met die nuwe begrippe 
soos hulle gekom het, daarby ingesluit.  
 Die feit is, om dit kortliks te stel, Yeshua wil dat mense geleer word om tiende 
te gee soos volgens die oorspronklike boek en dan aan te beweeg tot in Sy 
groter begrip daarvan. Tiende gee, soos openbaar in die oorspronklike boek, 
saam met die verwydering van die ander twee hoof vlekke wat eerste openbaar 
is, laat toe dat die eerste vlak van YHWH se beskerming in werking tree. Dit 
is die rede waarom Hy die oorspronklike boek onaangeraak laat. Sodat hulle wat 
nie aanbeweeg nie, steeds kan verstaan hoe om die eerste vlak van YHWH se 
beskerming te verkry. 
 Ons moet verstaan en uitvoer wat die oorspronklike boek oor tiendeheffing 
gesê het en dan werk na tiendeheffing as die Getroude Bruid wie wandel in die 
Koninkryk van Elohim nes Yeshua gedoen het. Yeshua het in die Koninkryk van 
Elohim gewandel terwyl Hy hier op aarde was – Hy het gesê die Koninkryk van 
Elohim is rondom ons. Hy wil dat sy gemeente saam met Hom in sy Koninkryk 
begin wandel. Dit is nou die tyd, te midde van al die chaos op aarde!  
 Vader vestig op hierdie juiste oomblik sy Koninkryksregering op die aarde.  

Vir eeue het Christene gebid: “Laat U Koninkryk kom, soos dit is in die hemel, so 
ook op die aarde.” Wat ’n tyd lewe ons in! Die vraag is egter: Gaan ons vasgryp 
aan wat Vader nou in die wêreld doen, of gaan ons soos daardie valse 
trotsaards van destyds maak wat alles misgeloop het toe Yeshua fisies hier was.  
 Roy het tiendeheffing vir ’n wyle as die Getroude Bruid verstaan, maar op 26 
Desember 2015 het Yeshua openbaar dat hy (’n verbaaste Roy) baie kennis 
besit oor wandel in die Koninkryk van Elohim.  
  


         … / bly getrou aan jou roeping / Ek het jou geskool / ja, Ek YHWH / 
vergeet nie / My Koninkryk is My Koninkryk / My beginsels en wette bly van krag 
/ My Koninkryk / My Koninkryk / My Koninkryk / leer hulle hoe om in My 
Koninkryk te wandel 
 
Ons is in ernstige tye, glorieryke tye vir YHWH se gemeente as dit gaan 
vorentoe beweeg saam met Hom. Daar is baie te doen om te kan wandel in 
Vader se Koninkryk, ingesluit korrekte hantering van Sy fondse as sy Vrou!  Een 
van die eerste elemente is “nederigheid” en hier word die ware Jakob bedoel, nie 
die mens se idee van nederigheid nie. Woorde by ’n Goue Vergadering: 
 
18 Desember 2015 
BN -        Nederige harte gaan My Koninkryk binne / Vernietiging wag op die 
trotse / Probeer nederig wees in alle dinge / Genade en vrede is met jou / Gaan 
nou in vrede  
 


Begryp, Elohim is op pad na Sy Duisendjarige Ryk!  
 
’N PRENT: 
 


Die titel van die oorspronklike Tiendeboek is: 
 


Die Meganika van Tiendes 
Elohim se Geregtigheid 
Deur die Liggaam van Yeshua die Messias 
 
“Elohim se Geregtigheid deur die Liggaam van Yeshua die Messias” moet 
uitgebrei word in ons verstand tot: “Elohim se geregtigheid gemanifesteer 
met en deur Sy Getroude Bruid.” Met ander woorde, Yeshua kan sy 
persoonlike geregtigheid vervul in sy Bruid op aarde deur haar gehoorsaamheid 
aan Hom.  
 Die Getroude Bruid beklee eintlik ’n gesagsposisie wat niemand anders in die 
geesteryk het nie, want sy is getroud met die Koning van die Konings. Sy weet 
hoe om Hom as sulks te behandel.  

Sy ken die protokolle en die wette wat nodig is om hierdie posisie te behou soos 
deur Elohim in die begin georden. Dit is nie ’n posisie wat sy eenmalig beklee nie 
en dan eenvoudig so bly nie, dit is ’n posisie wat gehandhaaf word deur die 
protokolle deurentyd na te kom. Die mens het geen inset in wat daardie 
protokolle en wette is nie, hulle was deur Elohim bepaal. Dus sien ons dit is ’n 
leer situasie van ons kant, punt. 
 Israel was getroud met Yeshua oor haar streng gehoorsaamheid aan Hom vir 
daardie dinge wat Hy op daardie stadium vir haar bepaal het. Jy mag dink dit is 
malligheid vir ’n nasie om met Yeshua getroud te wees, maar dit is die waarheid. 
Die Bybel is duidelik dat Elohim van Israel geskei het oor haar 
ongehoorsaamheid. Hy sou haar nie kon skei nie, as Hy nie getroud met haar 
was nie. 
 Ek het nog nooit die dag vergeet toe Vader my by sy plan betrek het nie – 
die manifestering van Sy Koninkryksregering op aarde. Natuurlik het ek dit 
toe nie verstaan nie, maar ek het uiteindelik die konsep begryp van die 
aflewering en gebruik van Yeshua se tiende terwyl Hy sy Bruid lei. 
 
Die eerste toneel van verandering: 
Roy self aan die woord: Ek was lief daarvoor om as diaken te dien – om Vader 
se tiende by mense af te lewer en te sien hoe Hy werk in hulle lewens. Die idee 
het soveel by my posgevat dat ek hardnekkig teenoor YHWH geraak het toe Hy 
my by Sy groter plan begin betrek het.  
 Eendag het Elohim my ’n gesig in die nag gegee wat my geskud het asof ek 
Sy fondse verkeerdelik aan die behoeftiges gegee het. Toe ek wakker geword 
het, het Hy gesê: “Ek wil mense red!” Hy het openbaar dat ek ’n wettige 
ontvanger van sy tiende was en dat Hy wou gehad het dat ek daardie presiese 
fondse moes geneem het om mense te red. Met daardie geld moes ek sy boek 
oor Redding oorsee laat druk het. Ek was nie gehoorsaam aan Hom nie, want ek 
het nie regtig verstaan nie. Tyd het verbygegaan en ek was erg bekommerd oor 
hierdie flater. Toe het Elohim aan my geopenbaar dat ek niks verkeerd gedoen 
het deur die spesifieke geld waarvan Hy gepraat het vir die behoeftiges te gee 
nie. Dit was ’n verligting vir my en ek het begin om ’n skynsel te sien van die 
aflewering van Sy tiende alleenlik soos Hy aangedui het en soos wat sy 
getroude Bruid sou gedoen het. Dit is wat Hy wou gehad het ek moes sien! Ek 
het uiteindelik Vader gehoorsaam, begrypend dat die hoof reël oor aflewering 
van Sy tiende nagekom is, naamlik – dat dit moes gaan in die hande van ’n 
persoon. Dit is deels die rede waarom Vader openbaar het dat ek ’n wettige 
ontvanger van sy tiende was. Hy het geweet dat ek Hom uiteindelik sou 
gehoorsaam in wat om te doen met sy fondse wat Hy aan my as sy dienaar 
toevertrou het.  

Gaan ’n bietjie dieper: 
YHWH het gesê: “Ek wil mense red!” Let op dat Hy gesê het: “Ek”. Dit gaan alles 
oor Vader wat SY geregtigheid op aarde vestig. Die Reddingsboek was geskryf 
deur Hom as ’n gedeelte van die informasie waarvan Hy gepraat het toe Hy gesê 
het: “Ek het hierdie deur jou hand geskryf sodat ’n twaalfjarige dit sou kon 
verstaan as hy wou!” Daar is daardie “Ek” weer. Dit is nie my boek nie en dit is 
nie Take His Heart se boek nie, dit is Vader se boek. Hy het dit geskryf en soos 
Vader jare gelede openbaar het, het die Meganika van Redding boek reeds 
miljoene gered. Verstaan asseblief dat Vader self al daardie mense gered het. 
Deurdat Hy die boek geskryf het, is Hy in die boek, dit is Syne! Hy kry al die 
krediet daarvoor dat sy geld gebruik is om Sy boek te laat druk. Watter krediet 
kry ons? “Gehoorsaamheid.” Om gehoorsaam te wees, dis al. 
 So het ek beter begin verstaan wat YHWH vir hierdie groep van ons gesê het 
toe Hy ons bymekaar gebring het: “Wat julle doen is goed, maar dit is nie van My 
af nie!” Die literatuur van mense in die kerk is goed, maar dit is nie van Hom af 
nie! Dit is die literatuur wat genoem is in die oorspronklike tiendeboek, waar 
Elohim sê waarop sy tiende nie spandeer moet word nie. Die literatuur mag goed 
wees, maar dit is eenvoudig nie van Hom af nie. 
 
Die tweede toneel van verandering: 
Ons het gewoond geraak daaraan om Vader se fondse onder sy leiding te 
spandeer, altyd aan die vra in Oordeelsvergaderings oor hoe en soms wanneer, 
dus het ons nie gefouteer nie. Toe eendag, het ons ’n versoek ontvang vir geld 
vir ’n kettingsaag sodat sekere mense ’n skuiling kon bou waar hulle Goue 
Vergaderings kon hou. Dit was hoog in die berge by baie arm mense wat nie 
elektrisiteit gehad het nie.  
 Ek het nie geweet wat om te verwag nie, maar Yeshua het ons aangeraai om 
te vra, vra, vra, dus het ek dit voor Hom gelê in ’n Oordeelsvergadering. 
 Tot my verbasing het Yeshua gesê sy geld moet gestuur word, maar ons 
moes seker maak dat dit wetlik geskied. Ons het geweet Hy het bedoel die geld 
moet deur iemand gaan wat ’n wettige ontvanger is – vervulling van die wetlike 
vereistes in Vader se Koninkryk. 
 Sedert daardie tyd het Yeshua ’n paar skuilings en verskeie projekte 
goedgekeur en ’n paar afgekeur. Ek het opgemerk Yeshua se goedkeurings was 
altyd verbind aan die mense wat beweeg het na die hou van Goue 
Vergaderings. Hy keur projekte af as hulle nie mense direk na sy komende 
Koninkryk beweeg nie. Ek dink ons kan sê Yeshua spandeer sy geld op sy 
projekte, altyd met die woorde: “Doen dit op die wettige manier.” Yeshua is die 
enigste wat werklik die harte en motiewe van mense ken. Daar is geen manier 
hoe ons hierdie dinge kan beoordeel nie. Daarom het Yeshua ons geleer van 
Oordeelsvergaderings. 

 Toe Yeshua ons die eerste keer van Oordeelsvergaderings geleer het, het 
Hy gesê dat Oordeelsvergaderings in sy Duisendjarige Ryk gebruik sou word. 
Die vergaderings help dat ons nie van Python, ons eie geeste en ons gevoelens 
informasie kry in pleks van Yeshua af nie. Oordeelsvergaderings is nodig vir 
enige grootte groep om altyd Vader se tiende korrek in sy Koninkryk te hanteer. 
 Ons het tot die besef gekom dat YHWH sy geld sal gebruik vir enige rede wat 
sy komende Koninkryk sal bevorder. Maar alles moet wetlik korrek gedoen word 
in die geestewêreld, die Koninkryk van Elohim. Om te kan begin funksioneer in 
Yeshua se Koninkryk, moet ons die vier vlekke wat deur Hom openbaar is 
verwyder. Die vierde vlek het te make met die hou van Goue Vergaderings, 
gebasseer op die Ou Testamentiese Tabernakel – wat geskoei is op die 
Tabernakel in die Hemel. Die Tabernakel sonder mure wat Yeshua gesê het Hy 
sal opwek, is ook gebasseer op die Tabernakel in die hemel. Yeshua het Israel 
regeer van uit die binnekant van die Allerheiligste. Dit word elders op die Take 
His Heart webwerf verduidelik.  (Oordeelsvergaderings – Kroning van Yeshua as 
Koning.)  Yeshua het alreeds op aarde daardie protokolle en wette saamgestel. 
Dit berus by ons om daarin te wandel.  
 Die Oordeelsvergaderings wat Yeshua ons geleer het om te hou, is ’n 
parallelle prent aan die priesters wat Vader vrae vra en die “ja” of “nee” 
antwoorde wat op die Hoë Priester se borsplaat verskyn. Jy sien, alles pas en 
het te make met Yeshua se regering op aarde, baie dieselfde as YHWH se 
regering van Israel deur middel van sy Tabernakel. Die laaste Tabernakel 
voortgebring deur Goue Vergaderings is sonder mure (nie met hande gebou 
nie), nes Yeshua gesê het! 

